
Cruinniú
beartaithe faoi
chás Ghaelscéal 
Anton Mac Cába

Tá feidhmeannaigh sinsear-
acha de chuid Fhoras na
Gaeilge chun bualadh le
Coiste na Roinne Cultúir,
Ealaíon agus Fóillíochta ó

Thuaidh maidir leis an deireadh a chuir
an Foras le conradh an nuachtáin
Gaelscéal. Beidh an cruinniú sa Leabhar-
lann i Lios na gCearrbhach ar an Déar-
daoin, ag 10.30 ar maidin. Is éisteacht
phoiblí a bheidh ann.

Tá an cruinniú á ghairm ar mholadh
an Chomhalta den Tionól Reachtach,
Dominic Ó Brolcháin. “Dúradh gurbh
fhéidir na feidhmeannaigh a thabhairt le
chéile go gasta,” ar seisean. “Dar liom
gur cheart go mbeadh siad ábalta a
theacht anseo agus labhairt.”

Tá ceisteanna curtha cheana féin ag
an mBrolchánach ar Chearál Ní Chuilín,
Aire na Roinne ó Thuaidh, maidir le
druidim Ghaelscéal.

L. 6-7

Scolaíocht
bhaile
Rogha oideachais
atá ag fás ach an
bhfuil gá le tuilleadh
monatóireachta? 

Níl airgead don
Straitéis Ghaeilge
san Údarás –
coiste le ceapadh
Máirtín Ó Catháin

Bunófar coiste in Údarás na Gaeltach-
ta go gairid le súil níos iomláine a
chaitheamh ar obair na heagraíochta
sin i leith na Stráitéise 20 Bliain don
Ghaeilge.  

Triúr ball de Bhord an Údaráis féin a bheidh ar
an gcoiste seo.  

Tuigtear gur labhair roinnt ball den Bhord –
go háiríthe iad siúd a bhí ar an mBord deirean-
nach – i bhfábhar an chórais seo ag an gcruinniú
is deireanaí  d’Údarás na Gaeltachta.  

Ar lean ar leathanach 2Tóstal na Gaeilge 2013 : Eimear Ní Chonaola leis an Seanadóir Seán Barrett agus é i mbun cainte; tuairisc iomlán ar leathanach 3. 

Na Maigdiléanaigh:
Sclábhaíocht in
Éirinn

Aighneas san Acadamh 
Buairt in Acadamh na hOllscolaíochta Gaeilge
faoina ról maidir le pleanáil teanga sa Ghaeltacht
Colm Ó Broin 

Tuigtear do Ghaelscéal go bhfuil
aighneas in Acadamh na hOllsco-
laíochta Gaeilge faoin ról a bheas ag
an bhfoireann maidir le pleanáil
teanga sa Ghaeltacht.

D’fhógair an Roinn Ealaíon, Oidhreachta
agus Gaeltachta anuraidh go mbeadh an
tAcadamh lárnach sa phróiseas a bheas ar siúl
in 19 ceantar ar leith amach anseo. 

Faoin socrú, chuirfeadh foireann an
Acadaimh traenáil agus comhairle ar fáil do

chomharchumainn a bheadh ag cur pleananna
teanga i dtoll a chéile.

Tuigtear do Ghaelscéal go bhfuil míshás-
tacht i measc na foirne faoin méid comhair-
liúchán atá ar bun ag an Roinn, an tAcadamh
agus an fhoireann maidir leis an socrú. 

Tá na difríochtaí idir na moltaí a rinne an
Staidéar Cuimsitheach i leith Staid na Gaeilge
sa Ghaeltacht agus na polasaithe atá an Roinn
a chur i bhfeidhm ag cothú imní san Acadamh
freisin. Tá amhras ann chomh maith an bhfuil
dóthain scileanna sa phleanáil teanga fágtha
san Acadamh chun an traenáil a dhéanamh.

Bhí beirt saineolaithe, Conchúr Ó Giollagáin
agus Seosamh Mac Donnacha, ag obair sa ran-
nóg phleanáil teanga san Acadamh ach tá siad
aistrithe go dtí rannóga eile in Ollscoil na hÉire-
ann Gaillimh.

B’údair ar an Staidéar Cuimsitheach iad
beirt, staidéar a rinne moltaí ó thaobh slánú na
Gaeltachta de, mar shampla, go dtabharfaí stá-
das reachtúil do chatagóirí Gaeltachta éagsúla
(Catagóirí A, B nó C). Níl sé i gceist ag an Roinn
Ealaíon, Oidhreachta agus Gaeltachta roinnt
mhaith de na moltaí sin a chur i bhfeidhm.

Ar lean ar leathanach 2



2 • GAELSCÉAL 
Dé Céadaoin, 20 Feabhra, 2013

NUACHTNÁISIÚNTA

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Méabh Ní Thuathaláin
Iriseoir

meabh.nithuathalain@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

Níl airgead don Straitéis Ghaeilge
san Údarás – coiste le ceapadh

Ar lean ó leathanach a haon
Bhí moladh curtha chun cinn go

bhfaighfí ‘saineolaithe’ le dhul ar an
gcoiste seo ach dúirt na baill a labhair
amach go raibh neart saineolais ag cuid
mhaith de bhaill an Bhoird féin.  

Ceaptar gur duine as gach réigiún –
deisceart, tuaisceart agus
Connacht/Laighean – a bheidh ar Choiste
na Stráitéise Gaeilge. 

Tarraingeofar anuas an t-ábhar arís ag
cruinniú Bhord an Údaráis ar an gcéad lá
de Mhárta agus chuile sheans go roghnó-
far an coiste an lá sin.

Tá Údarás na Gaeltachta freagrach as an
Stráitéis 20 Bliain don Ghaeilge sa
nGaeltacht.  

Tá 19 ‘ceantar teanga’ luaite ag an Roinn
Ealaíon, Oidhreachta agus Gaeltachta ar
fud na Gaeltachta ina mbeidh plean agus
beartais ag teastáil ach tuigtear nach
bhfuil socrú iomlán déanta fúthu seo fós.  

Tuigtear go leagfar cuid mhaith de na
dualgais eagrúcháin sna ceantracha
éagsúla ar chomharchumainn agus ar
eagraíochtaí atá ag fáil deontas reachtúil
ó Údarás na Gaeltachta féin.  

Ach ní chuirfear aon airgead ná aon

achmhainní breise ar fáil le haghaidh na
hoibre seo.   Dúirt foinsí in Údarás na
Gaeltachta gur ar an bpobal féin a bheidh
an fhreagracht sa deireadh thiar i dtaobh
na stráitéise go háitiúil. 

Bhí cruinnithe ag feidhmeannaigh de
chuid Údarás na Gaeltachta agus fei-
dhmeannaigh as Foras na Gaeilge,
Comhdháil Náisiúnta na Gaeilge agus
eagraíochtaí eile le gairid ag ar dearnadh
plé ar an Stráitéis 20 Bliain don Ghaeilge.  

Beidh tuairisc faoi na cruinnithe sin á
gcuir faoi bhráid chruinniú Bhord Údarás
na Gaeltachta ar an 1ú lá de Mhárta. 

Ar lean ó leathanach a haon

Tá iontas léirithe ag foinsí a
labhair le Gaelscéal faoi aistriú
na beirte.

“Seo saineolaithe ar
phleanáil teanga a bhfuil cáil
idirnáisiúnta orthu agus tá siad
imithe ón rannóg pleanáil
teanga agus an Roinn ar tí an
próiséas a thosú. 

“Bheadh sé cosúil le Messi
agus Xavi a bheith ag fágáil
Barcelona ag tús an tséasúir
gan mhíniú nó ceistiú ar bith.”

Thuairiscigh Gaelscéal an
tseachtain seo caite go bhfuil
iarrtha ag OÉG ar Stiúrthóir an
Acadaimh i nGaoth Dobhair,
Éamonn Mac Niallais, gan lab-

hairt leis na meáin. Bhíodh sé
mar urlabhraí ag an eagraíocht
phobail, Guth na Gaeltachta.

Tá saoirse cainte mar
cheann de bhunphrionsabail
na hacadúlachta ach tá foire-
ann an Acadaimh fostaithe
mar fheidhmeannaigh seachas
mar léachtóirí.

Fuair urlabhraí eile de chuid
na heagraíochta, Dónall Ó
Cnáimhsí, bagairt óna fhostóir,
an Roinn Ealaíon, Oidhreachta
agus Gaeltachta, go mbrisfí as
a phost é mar gharraíodóir leis
an tSeirbhís Páirceanna
Náisiúnta agus Fiadhúlra dá
labhródh sé leis na meáin faoi
pholasaithe na Roinne i
dtaobh na Gaeltachta.

Aighneas
san
Acadamh 

Feachtas turasóireachta i
Stáit Aontaithe Mheiriceá
Máirtín Ó Catháin

Cuireadh tús an tseachtain
seo le tréan-fheachtas mar-
gaíochta i Stáit Aontaithe
Mheiriceá le cuairteoirí a
mhealladh i dtreo réigiún an
iarthair in Éirinn.  

Tá an feachtas seo á eagrú
in aon turas le súil agus go dti-
ocfaidh i bhfad níos mo
daoine isteach díreach go
haerfort na Sionainne i
mbliana.  

Beidh dhá sheirbhís nua as
Philadelphia agus as Chicago
ag teacht isteach díreach don
tSionainn an samhraidh seo
amach romhainn. 

Tá Fáilte Éireann ag
déanamh ceangail le roinnt
daoine san earnáil phríob-
háideach gnó sa bhfeachtas
seo.  

Is í Dearbhaill Standún as an
Spidéal an chéad duine atá ag
dul i dteannta thoscaireacht
Fháilte Éireann go Meiriceá.  

Is é an socrú atá ann ná go
dtabharfaidh an dream gnó
seo léargas ar iarthar na hÉire-
ann go ginearálta agus ar na
buntáistí a bhaineann le
saoire sa réigiún.  

Ansin beidh beagán
nóiméad acu le cuir síos a
dhéanamh ar an ngnó atá acu
féin.  

Rónán Mac Aodh Bhuí, agus é ag siúl an Camino de Santiago, oilithreacht chráifeach i dtuaisceart na Spáinne i rith an tsamhraidh.
Beidh an tsraith, ceithre chuid, á craoladh amárach, an 21 Feabhra ag a 10.00i.n. ar TG4, (athchraolta ar an Domhnach ag 7.15i.n.)

‘Níos éasca do pháiste a thógaint le Gaeilge i
mBaile Átha Cliath ná mar atá sa Ghaeltacht’

Concubhar Ó Liatháin 
i mBaile Átha Cliath     

TÁ fógraí cinniúnacha le déanamh an
‘mhí seo chugainn’ faoin phleanáil
teanga agus faoin Straitéis 20 Bliain
don Ghaeilge, a thug Cathaoirleach
nuacheaptha Údarás na Gaeltachta,
an Dr. Anna Ní Ghallchóir, le fios le
linn Thóstal na Gaeilge ag an
deireadh seachtaine. 

Thug an Dr Ní Ghallchóir le fios go
raibh sé i gceist suas le fiche cúig
ceantar pleanála teanga a ainmniú an
mhí seo chugainn agus go n-iarrfaí ar
thrí cheantar tabhairt faoi phlean
teanga a chumadh. 

Agus í ag tabhairt léargais ar an
obair atá ar bun agus beartaithe ag
Údarás na Gaeltachta,  an t-eagras atá
ceaptha le spriocanna Acht na
Gaeltachta a chur i bhfeidhm sa
Ghaeltacht, thug sí le fios go mbeadh
tuairisc ar an dul chun cinn i bhfei-
dhmiú na Straitéise 20 Bliain don
Ghaeilge á fhoilsiú i mhí an Mhárta
freisin. 

Ba í an Dr. Ní Ghallchóir duine de
na cainteoirí deireannacha ar an
ardán le linn an lae ach bhí cainteoirí
roimpi tar éis insint dhuairc agus
ghruama a dhéanamh ar bheocht na
teanga sa Ghaeltacht, na dúshláin a
bhaineann le do pháistí a thógáil le
Gaeilge agus feidhmiú na Straitéise
20 Bliain.

Dúirt Seosamh Mac Donncha go
raibh sé chomh maith dúinn a
admháil go raibh an Ghaeltacht
imithe agus ná raibh fágtha anois ach
iarsmaí.  Dar leis an údar ar an
Staidéar Cuimsitheach Theangeo-
laíoch ar Úsáid na Gaeilge sa
Ghaeltacht 2007, nach raibh an chu-
mas ag an nGaeltacht faoi mar atá sí
inniu glúin eile de chainteoirí dúchais
a ghiniúint. 

Ina caint, thug Aoife Ní Shéaghdha,
duine de na taighdeoirí ar an Staidéar
Chuimsitheach ach atá anois ar shos
gairme, le fios ná raibh ach 25% de na
teaghlaigh sa scoil ar a bhfuil a páistí

féin ag freastal ag tógáil a bpáistí le
Gaeilge i gceantar Gaeltachta
‘catagóir A’.  

Dar le Sorcha Ní Chéilleachair a lab-
hair le linn an tseisiún chéanna faoi
thogáil páistí le Gaeilge: “Tuigim do
thuismitheoirí Gaeltachta nach dtó-
gann a bpáistí le Gaeilge - cad é an
tairbhe an strus agus troid a thar-
raingt orthu féin. 

“Beidh an Ghaeilge ag a bpáistí
agus gheobhaidh siad post in earnáil
na Gaeilge,” dúirt sí. 

Mhínigh Feargal Ó Cuilinn ó
Chomhluadar, a dúirt go raibh sé ag
labhairt ar son na dteaghlach Gaelach
i gceantracha Gaeltachta Catagóirí
‘D’, ‘E’ agus ‘F’, go raibh dúshláin ann
do theaghlaigh Ghaelacha taobh
amuigh den Ghaeltacht agus, go fóill,
go raibh ceisteanna á gcur ar thui-
smitheoirí atá ag lorg teiripe cainte dá
bpáistí, cén fáth nach labhraíonn siad
leo i mBéarla? 

Ba é ceann de na conclúidí ón
seisiún sin gur aontaíodh, a bheag nó
a mhór, go raibh sé níos éasca do
pháiste a thógaint le Gaeilge i mBaile
Átha Cliath ná mar atá sa Ghaeltacht,
tar éis gur thug duine den tslua a bhí i
láthair ag an ócáid in Óstán an Hilton,
nach bhfuil rófhada in aon chor ó
Dhún Aimhirgin, ceannáras Roinn na
Gaeltachta.   

Ní raibh aon ionadaí ón Roinn ag
caint ar an ardán.  Thug Kevin de
Barra, Stiurthóir Chomhdháil
Náisiúnta na Gaeilge, lucht eagraithe
Thóstal na Gaeilge, le fios go raibh
cuireadh tugtha don Aire Stáit, Donn-
cha Mac Fhionnlaoich, agus do
Stiúrthóir na Gaeilge ag an Roinn,
Máire Killoran, mar aon le
hardoifigigh eile, ach nár glacadh le
cuireadh ar bith.  Go deimhin ní raibh
sé soiléir go raibh aon ionadaí ón
Roinn fiú i láthair ag an ócáid. 

Ina chaint sa tríú seisiún faoi fhrea-
grachtaí an Stáit i leith na Gaeilge,
cháin an tUasal de Barra an cluiche
ceoil is cathaoireacha (musical chairs)
a bhíonn ar bun ag cruinnithe Boird

Fhoras na Gaeilge agus comhaltaí ag
fágaint cruinnithe mar gheall ar bhaol
choimhlint leasa.  “Ní raibh ach
seachtar (as 16) i láthair nuair a dear-
nadh cinntí faoin tSamhail Nua
Mhaoinithe,” dúirt sé. 

Tar éis do an cinneadh atá déanta
an Chomhairle Um Oideachais
Gaeltachta agus Gaelscolaíochta a
chónascadh leis an gComhairle

Náisiúnta Curaclaim agus Measú-
nachta a cháineadh, mhol sé go
luífeadh sé le ciall neamhspleáchas
COGG a chaomhnú agus go mbeadh
sé ceangailte leis an CCM mar
shatailít.   

Liostáil sé na heagrais ar fad atá ag
plé leis an nGaeilge agus an
nGaeltacht - an Foras, an Roinn, an
tÚdarás, na heagraíochtaí deonacha,

na comharchumainn agus na hea-
grais pobalbhunaithe agus dúirt sé go
neamhbhalbh:  “Táimid ar an
bhfoireann chéanna, tá sé in am suí
síos agus plé oscailte réadúil a bheith
againn ar na ceisteanna seo.”

Díospóireacht mhacánta réadúil,” a
bhí ann leis an tUasal de Barra agus
ghabh sé buíochas leis na haoichain-
teoirí agus leis an bpobal a tháinig ar
an lá agus leis an bpobal ar líne a ghlac
páirt sa phlé ar Twitter faoin aischlib
#Tnag13. 

“Is léir go bhfuil formhór na ngeall-
tanas a leagadh amach sa Straitéis 20
Bliain caite i dtraipisí anois,” a dúirt
sé.

“Ag an Tóstal, d’iarr an pobal ar
Chomhdháil Náisiúnta na Gaeilge a
gcás a chur faoi bhráid na nÚdarás
agus dá bhrí sin lorgóidh Comhdháil
Náisiúnta na Gaeilge cruinniú práin-
neach leis an Aire Ealaíon,
Oidhreachta agus Gaeltachta, Jimmy
Deenihan, TD,  le hAire Stáit na
Gaeltachta Dinny McGinley, TD, agus
le hOifigigh sinsearacha sa Roinn
Ealaíon, Oidhreachta agus Gaeltach-
ta". 

Tuairisceoirí á gceadú ag cruinnithe Údarás
na Gaeltachta – agus ceangal pobail freisin
Máirtín Ó Catháin 

FÉADFAIDH tuairisceoirí a bheith istigh ag
cuid de chruinnithe Bhord Údarás na Gaeltach-
ta feasta.  

Socraíodh é seo ag an gcruinniú is deireanaí
den Bhord.  Tuigtear go raibh litir faoi bhráid an
Bhoird ó Raidió na Gaeltachta inár iarradh go

mbeadh deis ag tuairisceoirí a bheith i láthair. 
Tabharfar tréimhse áiríthe de thuairisceoirí

chuig na cruinnithe; ní cheadófar dóibh a bhei-
th ann le linn do mhionphlé a bheith á
dhéanamh ar iarratais ar chabhair nó ar dheon-
tais, mar shampla. 

Bhí socrú mar sin ann cheana ach thit sé i
léig. 

Tá sé socraithe freisin go rachaidh coistí de
chuid an Údaráis thart ó háit go háit sa
nGaeltacht ag casadh le grúpaí pobail agus ag
caitheamh súil ar chomhlachtaí agus ar ionaid
oibre.  

Ní thabharfar ‘coistí réigiúnacha’ ar na coistí
seo; is cosúil go bhfuil an téarma ‘fóram an
iarthair/tuaiscirt/deiscirt’ á lua leo.  Beidh na

baill as na réigiúin éagsúla agus feidhmean-
naigh de chuid an Údaráis ina dteannta ar na
‘fóraim’ seo.  Ní bheidh sé de chumhacht acu
deontais de chineál ar bith a cheadú.   Ach crei-
deann baill Bhord an Údaráis gur maith an rud
é go mbeadh an córas pobail seo ann sa gcaoi
agus go mbeadh teagbháil rialta acu leis na
daoine. 

Go leor ionadaithe stáit ‘as
láthair’ ó Thóstal na Gaeilge 

Tóstal na Gaeilge 2012, - Painéal 1: Ag Tógáil Clainne le Gaeilge sa bhliain 2013; An Dr Brian Ó Curnáin, Aoife Ní
Shéaghdha, Sorcha Ní Chéilleachair, Feargal Ó Cuilinn agus Gormla Ní Thuairisg. [PIC : SEÁN Ó MAINNÍN]

Ceisteanna á gcur ón slua [PIC : SEÁN Ó MAINNÍN]

Meath marfach 
an UUP ag
teacht chun
críche
Anton Mac Cába

TÁ Páirtí Aontachtach Uladh
(UUP) á bhrú i dtreo aontais leis
an DUP.  Is féidearthacht níos
láidre é sin ó d’éirigh John
McCallister agus Basil McCrea
as an pháirtí an tseachtain seo
caite. Bhí an bheirt acu sin ar
eite liobrálach an pháirtí UUP. 

Toghadh Mike Nesbitt mar
cheannaire ar an bpáirtí seo
anuraidh. Dar leis gur Aontach-
tach Liobrálach a bhí ann agus
go raibh scileanna cumarsáide
aige. Ó thaobh cumarsáide de,
tá sé tubaisteach, áfach.
Chuaigh sé isteach i bhFóram
Aontachtach leis an DUP agus le
páirtithe beaga Aontachtacha
agus lena chois sin rinne sé
socrú leis an DUP le hiarrthóir
aontaithe Aontachtach a chur
chun cinn i Lár Uladh.

D’éirigh idir é féin agus eite
traidisiúnta, Oráisteach, an
pháirtí chomh maith agus anu-
raidh, d’imigh David McNarry
ón eite sin. 

Dúirt McCallister agus
McCrea gur imigh siad féin den
bharr an tsocraithe i Lár-Uladh
agus tá an bheirt acu le grúpa a
chur ar bun sa Tionól anois. Ní
fios cén todhchaí fadtéarmach a
bheidh aige sin mar níl mórán
de dhifear idir iad agus Páirtí an
Chomhaontais.  Tá an DUP
anois ag moladh aontais i measc
na nAontachtach. “Níl difear ar
bith anois idir an dá pháirtí, ó
thaobh polasaí de,” arsa
straitéisí de chuid an DUP. 

Ach níl achan duine sa UUP
sásta leis sin. Dúirt ionadaí tofa
seanbhunaithe, atá in eite Oráis-
teach an pháirtí, gur cheart don
dá pháirtí a theacht le chéile do
toghcháin Westminster - ní sna
toghcháin eile, mar a bhfuil ion-
adaíocht cionmhar i bhfeidhm.

Dar leis go raibh stair mhaith
comhoibrithe sna ceantracha
mar gur Náisiúnaithe an trom-

lach. Bhí comhoibriú maith idir
ionadaithe tofa. “Tá faltanas
ann idir lucht tacaíochta an dá
pháirtí, agus idir na baill,” ar
seisean. 

Dúirt ball sinsearach ó eite
liobrálach an pháirtí gur bhfac-
thas do go leor ann go raibh
féiniúlacht Aontachtach Ultach
ann. B’shin a bheith dlithe do
shochaí iolraíoch: a bheith ar
son an Aontais, ní an Náisiú-
nachais Ultaigh, agus tacú le
Tuaisceart Éireann comhtháite.

“Is é mo bharúil go bhfuil
rogha de dhith ar an Aontach-
tachas, agus nach spreagfadh
cumasc idir an DUP agus an
UUP níos mó daoine chun a
theacht amach le vóta a
chaitheamh,” ar seisean. “Ach
an rud atá soiléir ar fud Thuais-
ceart Éireann ná go gcreideann
tromlach an phobail Aontach-
taigh go gcaithfidh polaiteoirí
Aontachtacha comhoibriú ar
cheisteanna atá ar a leas.”

Tá amhras air faoi thodhchaí
an pháirtí. “Mura ndéanann an
UUP beart dearfach sna trí mhí
atá romhainn le díospóireacht
inmheánach polasaí bheith ann,
ansin a theacht ar chomhd-
hearcadh maidir leis an tod-
hchaí, is é a tharlódh nach mbei-
dh rogha níos mó ag an UUP, nó
beidh imphléascadh ar tha-
caíocht an pháirtí,” ar seisean.    

Aird na meáin ar Ghael aitheanta a bhí san IRA 
Anton Mac Cába

LÉIRÍONN an chonspóid faoi
cheapachán Rosa McLaughlin
na deacrachtaí a bhíonn ag
iarchimí ó Thuaidh obair a
fháil.  Is iarchime poblachtach
í McLaughlin agus ceapadh í
mar leasPríomhoide ar
Choláiste Naoimh Muire i
nDoire. 

Dúirt Tom Elliott, iarchean-
naire Pháirtí Aontachtach
Uladh (UUP), go raibh an cea-
pachán “ina ábhar mór imní.”
Ar ndóigh, rinne Jim Allister
ón TUV cáineadh láidir freisin
agus bhí sé ina scéal mór ar
mheáin an Tuaiscirt.

Baineann seo le scaifte mór
daoine. Meastar go raibh suas
le 20,000 Poblachtach faoi
ghlas le linn na dTrioblóidí,

agus os cionn 10,000 Dílseoir. 
Dúirt Tommy McKearney ó

Expac, grúpa a phléann le
hiarchimí poblachtacha, go
bhfuil ráta ard dífhostaíochta i
measc iarchimí Poblachtacha.
Dar leis go raibh achan saghas
bac rompu ó thaobh fos-
taíochta de, go háirithe san
earnáil phoiblí. 

“An chuid is mó, tá siad ag
obair i bpostanna neamhbhua-
na, ar phá íseal,” ar seisean. “Is
beag duine acu atá sna
gairmeacha, nó i bpost
cléireachais. Is iad na postanna
is fearr atá acu ná na cinn atá
faoi mhaoiniú síochána, agus
forbairt pobail.”

Dúirt Tom Roberts ó EPIC, a
dhéanann freastal ar iarchimí
ón UVF, go raibh cúrsaí mar an
gcéanna ag Dílseoirí. “Ní

dhearnadh mórán dul chun
cinn ó Chomhaontú Aoine an
Chéasta, maidir le deireadh a
chur le bacanna ar iarchimí,” ar
seisean.

Ba 16 bliain ó shin a gabhadh
McLaughlin. Ní raibh aon

lámh mhór aici sna Tríoblóidí
ach faoi cheistiú, d’admhaigh
sí go raibh sí san IRA, agus go
ndearna sí spiaireacht ar a son.

Agus í á ciontú, dúirt an Bre-
itheamh Nicholson nach
mbeadh sí ábalta a bheith ag
teagasc choíche sa Ríocht Aon-
taithe. Ach bhí an t-ádh léi gur
múinteoir eolaíochta le
Gaeilge í agus nuair a
scaoileadh saor í, fuair sí post
múinteoireachta i gColáiste
Feirste.

Dúirt urlabhraí thar cheann
Comhdháil na gCeardchu-
mann gur ábhar imní an chon-
spóid. “Le próiséas na síochá-
na a choinneáil buan, tá sé
riachtanach go mbeidh
iarchimí ábalta a bheith mar
chuid den tsochaí,” arsa an t-
urlabhraí. 

Ráth ar an Ghaeilge i gContae an Dúin 

Aontachtóir trína chéile faoi phóstaer Gaeilge
Anton Mac Cába

BHÍ póstaer Gaeilge ar bhosca
teileafóin i Sráid Ann, Baile an
Chaistil, Co Aontroma, ag cur
as go mór don Comhalta den
Tionól Reachtach, Robin
Swann, (Aontachtach Ultach,
Aontroim Thuaidh) le gairid.

Sa Tionól, chuir Swann ceist
ar an Aire Oideachais, John

O’Dowd, faoin phóstaer. D’iarr
sé cérbh as a tháinig an póstaer
a raibh lógó na Roinne
Oideachais air. 

Dar leis gur “Mar éiríonn leis
an oideachas,” a bhí scríofa ar
an phóstaer.

Dúirt O’Dowd gur cuid dá
dhualgais leis an
Ghaeloideachas a chur chun
cinn a bhí sa phóstaer. Bhí

mana Gaeilge ón Roinn air: “Bí
páirteach ann, Labhair le do
pháiste faoi cad é a d’fhogh-
laim siad inniu ar scoil, Mar
éiríonn leis an oideachas.” Ba
chuid den fheachtas ‘Éiríonn
leis an Oideachas’ é.

Is as ceantar na gCealla i gCo
Aontroma do Swann atá ar
Choiste na Roinne Cultúir,
Ealaíon agus Fóillíochta.

Leachtóir le ceapadh ar chomhlacht
Ghort an Choirce 
Anton Mac Cába

TÁ creidiúnaithe an chomh-
lachta tógála Glenconnor
chun teacht le céile in Óstán
an Clanree, Leitir Ceanainn,
le leachtaitheoir a chea-

padh.
Tá seoladh ag an chomh-

lacht seo i nDoire Chonaire,
Gort an Choirce agus is iad
Míchéal Ó Gallchóir agus
Grace Gallagher na
stiúrthóirí. Tá seoltaí acu

beirt i nGort an Choirce.
Don bhliain go deireadh

Aibreáin 2011 na cuntais ba
dhéanaí a comhdaíodh agus
léirigh siad sin go raibh caill-
teanas carntha de €115,535
ag an chomhlacht.

Tá dhá lárionad nua Gaeilge ag oscailt go hoifigiúil an tseachtain seo i
gContae an Dúin, ceann in Áth na Long agus ceann eile san Iúr
Méabh Ní Thuathaláin 

BA é an Dún an chéad chontae in
Ultaibh a chaill an Ghaeilge agus ní
raibh clú na Gaeilge air ó shin ach is
léir go mbeidh athrú ar an scéal sin
amach anseo leis an dá lárionad ag
oscailt a ndoirse sa tseachtain céanna. 

Rinne Craobh an Iúir de Chonradh
na Gaeilge, a gCultúrlann úrnua,
Gaeláras Mhic Ardghail a sheoladh ar
an Luan seo caite, in ionad nua atá
lonnaithe ar Shráid an tSéipéil
Uachtarach.  Anocht, Dé Céadaoin,
osclóidh Conradh na Gaeilge Bhoirche
Íochtair a n-ionad nua féin, Páirc na
Mara, in Áth na Long, gar do bhaile Cill
Chaoil, agus seolfar Bliain na Gaeilge
sa cheantar ag an ócáid seo chomh
maith. Ní bheidh an dá ionad ach 24
míle ón chéile, ach dar le Caoimhe Ní
Chathail, Oifigeach Gaeilge sna Bean-
na Boirche, beidh ráchairt ar an dá
ionad. 

“Tá ceantar an Iúir agus Mhúrn, ar
cheann de na háiteanna is láidre ó
thaobh na Gaeilge de sna Sé Chontae
agus tá scoileanna, clubanna óige,
grúpaí tuismitheoirí agus pobal láidir
labhairt na Gaeilge bunaithe cheana
féin sa dá cheantar,” arsa sí. 

Síolraíodh Gaeláras Mhic Ardghail
ón phobal féin nuair a chuir muintir
Mhic Ardghail a dteach féin ar fáil do
Ghaeil an Iúir, teaghlach a bhíodh ag
obair gan stad gan staonadh chun an
Ghaeilge agus cultúr na nGael a chur

chun cinn i gceantar an Iúir. 
Is i nGaeláras Mhic Ardghail a bheas

ceiliúradh 120 bliain an Chonartha
agus Ard Fheis Chonradh na Gaeilge á
reáchtáil i mbliana, idir an 5-7
Aibreán. 

John McCallister BT

Rosa Nic Lochlainn

Oscailt Ghaeláras an Iúir. Neil Comer, Uachtarán Chomhaltas Uladh, a mháthair
(Mairéad Comer), a aintín (An tSiúr Siubhan Nic an tSaoir), Deirdre Frame, Julian
de Spáinn (Ard-Rúnaí Chonradh na Gaeilge) agus aintín eile dá chuid Áine Bn. de
Faoite. [PIC : SÉAMUS MAC DAIBHÉID]

CLUAS SA CHEANNÁRAS
Le Colm Ó Broin

DHEIMHNIGH pobalbhreith san
Sunday Independent ag an deireadh
seachtaine go bhfuil níos mó
tacaíochta ag Fianna Fáil ón bpobal
ná páirtí ar bith eile sa Phoblacht.

Léirigh suirbhé ar vótóirí a d’fhoil-
sigh an Irish Times coicís ó shin an
rud céanna.

De réir na pobalbhreithe sa Sindo,
tacaíonn 27% den phobal le Fianna
Fáil, rud a chuireann iad dhá
phointe chun cinn ar Fhine Gael.

Grá ceilte atá ann don pháirtí faoi
láthair, bunaithe ar a laghad
tacaíochta atá á léiriú d’Fhianna Fáil
ag daoine atá ag fágáil tráchtanna ar
shuíomhanna idirlín an Irish Times,
RTÉ, an Journal.ie agus eile. Tá na
fóraim seo lán go béal le daoine ag
gearán nach bhfuil rud ar bith fogh-
lamtha ag muintir na hÉireann ón
tubaist eacnamaíochta. 

Ceard is cúis leis an mborradh seo
atá faoi Fhianna Fáil? Tá níos mó
daoine míshásta leis an gcomhrial-
tas agus feictear do sciar mhaith acu
nach bhfuil áit ar bith le dul acu
seachas Fianna Fáil. 

Tá siad ag aistriú ó Fhine Gael go
Fianna Fáil toisc nach bhfuil siad
sásta vóta a thabhairt do Shinn Féin
agus Daon-Fhronta na hÉireann, nó
Comhaontas na Clé Aontaithe mar a
b’fhearr aithne orthu.

Rud a chuireadh an lasair sa
bharrach go polaitiúil ná dá dtioc-
fadh páirtí nua macasamhail na
PDs chun cinn. Ná bíodh iontas
oraibh dá gcuirfeadh a leithead de
Stephen Donnelly agus Shane Ross
socrú éigin le chéile chun vótóirí
den eite dheis a mhealladh. Tá
tuairimíocht ann go mbeidh
Michael McDowell ag filleadh ar an

bpolaitíocht. 
Shílfeá nárbh é an duine is fearr é

chun páirtí nua a chur chun cinn
toisc an bhaint a bhí aige le rialtais a
bhí i gceannas agus an geilleagar ag
dul as smacht, ach más féidir le
Fianna Fáil iad féin a thabhairt  i dtír
ní féidir rud ar bith a chur as an
áireamh.

Ní féidir a chur as an áireamh ach
an oiread go raibh tionchar ag ceist
na ginmhillte ar an athrú seo. Tá
feachtas láidir ag bun ag grúpa frith-
ghinmhillte in éadan Fhine Gael
agus iad ag maíomh gur gheall an
páirtí sin nach ndéanfadh siad dlí ar

son ghinmhillte in Éirinn.
Tá an Lucht Oibre i sáinn cheart.

Chaillfeadh siad leath dá gcuid
suíochán dá mbeadh toghchán ann
amárach. Tá tacaíocht ón lucht
oibre ag sileadh de bharr na gcior-
ruithe atá á gcur i bhfeidhm. Tá siad
ag iarraidh ceart bunúsach a bhain
ceardchumainn amach tar éis tréan-
fheachtasaíochta - pá breise ar an
Domhnach – a laghdú agus
Comóradh 100 Bliain Frithdhúnadh
1913 ar bun acu.

Ach tá siad imithe thar an Rubi-
con, tá sé ródhéanach dóibh teit-
headh ón rialtas anois. Beidh orthu

D’IARR an Teachta Dála, Finian
McGrath, ar an Aire Dlí agus
Comhionannas, Alan Shatter, an
tseachtain seo caite faoin nuacht is
déanaí maidir le Buamáil Bhaile
Átha Cliath -Mhuineacháin. Dhírigh
an Teachta do Bhaile Átha Cliath
Thuaidh-Lár ar an easpa comhoib-
rithe ó rialtas na Breataine maidir
leis an sléacht. 

Thosaigh an tAire Shatter a fhrea-
gra leis an ráiteas nach bhféadfadh
aon duine dearmad a dhéanamh ar
an  uafás a tharla in 1974 agus dúirt
sé chomh maith go raibh na daoine a
tháinig slán ón mbuamáil agus
teaghlaigh na marbh ag fulaingt de
bharr an méid a tharla.

Ó tháinig an rialtas i gcumhacht,

d’ardaigh an Taoiseach an cheist le
rialtas na Breataine agus d’ardaigh
an Tánaiste an cheist le Státrúnaí na
Breataine don Tuaisceart, ar
seisean.

Mar sin, níl dul chun cinn ar bith
déanta ó thaobh easpa comhoib-
rithe ó rialtas na Breataine.

Níl Westminster ag iarraidh go
nochtfaí ceard a tharla agus níl rial-
tas na hÉireann (ina measc Fine
Gael, an páirtí ‘dlí agus cirt’) rób-
huartha faoi ach an oiread. Dá dtar-
lódh sé gur tháinig fianaise chun
solais go raibh an Bhreatain ciontach
as ionsaí sceimhlitheoireachta a
dhéanamh ar a gcomharsa bheadh
raic ollmhór náisiúnta agus
idirnáisiúnta ann. Níl ceachtar den

dá rialtas ag iarraidh doras na
hiaróige a oscailt. Bí ag caint ar
‘appalling vista’.

Cuimhnigh gurbh é an tOireach-
tas féin a chur sceimhlitheoireacht i
leith na Breataine nuair a mhol siad
tuairisc an Chomhchoiste a bhreath-
naigh ar iniúchadh an Breithimh
Barron ar an chás. Ó shin i leith, níl
aon fhíorbhrú curtha ag an rialtas ar
an mBreatain faoin gceist.

Cá seasann an feachtas chun an
fhírinne faoin gcoir is mó i stair an
Stáit a nochtadh? Mura dtagann
duine éigin ar fhianaise nua, nó
mura dtarraingíonn na teaghlaigh
aird an phobail sa Bhreatain ar an
ionsaí seo trí fheachtas nua a chur ar
bun, ní tharlóidh rud ar bith.

fanacht le Fine Gael agus súil a bheith
acu go bhfeabhsóidh an geilleagar
roimh an gcéad olltoghchán eile. 

Léiríodh in olltoghchán 1997, áfach,
gur bhain na vótóirí díoltas amach
orthu in ainneoin go raibh an geilleagar
agus an fhostaíocht ag fás ag an am. 

Murar féidir le Fine Gael agus an
Lucht Oibre comhrialtas a chur i dtoll a
chéile i ndiaidh an chéad olltoghcháin
eile beidh rogha cinniúnach le
déanamh ag an Lucht Oibre agus Sinn
Féin. An mbeidh siad sásta dul i
gcomhrialtas le Fianna Fáil nó an
gcuirfidh siad brú ar Fhianna Fáil agus
Fine Gael dul i gcomhrialtas lena
chéile. Is cinnte go ndéanfaidh páir-
tithe an chogaidh chathartha a seacht
ndícheall díospóireacht faoin gceist sin
a sheachaint, gan trácht ar an rogha é
féin. 

Ach an mbeidh Sinn Féin ábalta
cathú na cumhachta a dhiúltú in 2016
má bhíonn na huimhreacha ann chun
comhrialtas a bhunú le Fianna Fáil?
Beag seans.

Ar ndóigh, an rud a tharlóidh ansin
ná go mbeidh comhrialtas eile againn
idir páirtí mór den eite dheis agus
páirtí beag den eite chlé agus titfidh
tacaíocht an pháirtí beag mar atá tar-
laithe iliomad uair. Ní hiad an pobal
amháin a dhéanann dearmad ar an
stair.

Fianna Fáil ar ais ar a seanléim

Dul chun cinn ar bith faoi
Bhuamáil Bhaile Átha Cliath

Tacaíonn 27% de phobal na Poblachta le Fianna Fáil de réir pobalbhreithe sa Sunday Independent. 
GRIANGHRAF: LAURA HUTTON/PHOTOCALL IRELAND.

Sclábhaíocht in Éirinn gan 
freagra i dtuairisc Mhaigdiléana
Anailís le Colm Ó Broin ar Thuairisc Mhic Giolla Íosa 

T
á 12 ainmniúchán faighte ag
an scannán ‘Lincoln’ do na
gradaim Oscar i mbliana.
Pléann sé le Cogadh
Cathartha Mheiriceá agus an

reachtaíocht a chuir cosc ar sclábhaíocht
sa tír sin.

Chuir reachtaíocht a chuir an Ríocht
Aontaithe i bhfeidhm in 1833 cosc ar
sclábhaíocht in Éirinn agus tá an reach-
taíocht sin fós i bhfeidhm. Deir Airteagal
40:4:1 de Bhunreacht na hÉireann, “Ní
cead a shaoirse phearsanta a bhaint
d'aon saoránach ach amháin de réir dlí.”

De réir grúpaí a dhéanann ion-
adaíocht ar son mná a cuireadh go
Neachtlanna Mhaigdiléana bhí an scláb-
haíocht beo beathach in Éirinn le linn na
20ú hAoise, áfach.

“Is léir gur sclábhaíocht a bhí ann,”
arsa Steven O’Riordan ón ngrúpa Mag-
dalene Survivors Together. “Ní raibh na
mná ag iarraidh a bheith sna neacht-
lanna, rinne siad iarracht fágáil ach ní
fhéadfaidís, agus níor íocadh iad as an
obair a rinne siad.”

Ghabh an Taoiseach Enda Kenny lei-
thscéal oifigiúil inné i leith an méid thar-
la do na mná, coicís tar éis gur foilsíodh
Tuairisc McAleese faoin scéal.

Rinne an tuairisc, a scríobh coiste ar a
raibh Martin McAleese agus ochtar stát-
seirbhíseach sinsearach, iniúchadh ar
ról an Stáit i leith  na neachtlanna. Tá
cáineadh tarraingte ar an tuairisc ó shin
i leith, áfach, cé go raibh moill ag baint
leis an gcáineadh go príomha toisc go
bhfuil an tuairisc tharr a bheith deacair
a léamh. 

Ó thaobh cheist na sclábhaíochta nó
an obair éigeantais de, tá an tuairisc
ciúin. D’fhéadfaí argóint a dhéanamh
nach raibh an cheist seo mar chuid de
na téarmaí tagartha.  Dúirt an tuairisc,
áfach, go raibh siad ag iarraidh an sain-
mhíniú is leithne ar na téarmaí a úsáid
de bharr an tábhacht a bhain leis an
ábhar don phobal.

Mar aon leis sin, chuaigh siad las-
muigh de na téarmaí le breathnú ar dhá
ábhar – brabúsacht na neachtlanna agus
na dálaí maireachtála iontu.

Mar a tharlaíonn sé, chinn an tuairisc
nach ndearna na neachtlanna brabús.
Bhí an tuairim seo bunaithe ar chuntais
ó chúig neachtlann nár chlúdaigh an
tréimhse 1922-96 ar fad agus, mar a thug
an Tuairisc faoi dheara, nach raibh
iniúchta go neamhspleách.

Bhí an caibidil faoi dhálaí
maireachtála bunaithe ar ráiteas ó 118
bean a cuireadh sna neachtlanna, mná

rialta, dochtúirí agus eile. Dúirt an chuid
is mó de na mná nár buaileadh iad go
dona ach gur fhulaing siad drochíde
síceolaíoch ó na mná rialta. Dúirt siad
gur gearradh a gcuid gruaige nuair a
cuireadh sna neachtlanna iad agus go
raibh orthu, i bhfocail na tuairisce,
‘harsh and physically demanding work’
a dhéanamh. 

Léigh na mná rialta gach litir a sheol
nó a fuair na mná agus ní raibh a fhios
acu cén fáth go raibh siad sna neacht-
lanna nó cén t-am a mbeadh cead acu
fágáil. Tugadh uimhreacha agus ‘ainm-
neacha’ nua do na mná chomh maith.

I gcomparáid leis an gcaibidil faoi
bhrabús na neachtlanna, chinn an
Coiste nach bhféadfadh siad cinneadh
fíorais a dhéanamh faoi na dálaí
maireachtála toisc, dar leo, nach raibh
fianaise na mban ionadaíoch as siocair
an líon beag acu a tháinig chun cinn
chun fianaise a thabhairt.

Tá trí cheist bhunúsacha le freagairt
maidir le líomhainn na sclábhaíochta –
an raibh bunús dlíthiúil le cur faoi ghlas
na mban, ar stopadh iad ag fágáil na n-
institiúidí agus ar cuireadh iachall orthu
obair a dhéanamh gan tuarastal.

Conas a cuireadh na mná
sna neachtlanna?
Deir an tuairisc gur tháinig an coiste ar

thaifead maidir le 11,198 cás inar
cuireadh bean go dtí 10 neachtlann
Maigdiléana ar leith. Níor cuireadh dhá
cheann de  chuid Shiúracha na Trócaire
san áireamh,  ceann i nGaillimh agus
ceann i nDún Laoghaire, toisc nach
raibh taifid ar fáil iontu. Maíonn MST
gur neachtlanna a bhí in dhá institiúid
eile ar Shráid Stanhope  i mBaile Átha
Cliath agus i gCnoc an tSamhraidh i
Loch Garman, ach níor ghlac an Coiste
leis an maíomh seo.

Tá sonraí spéisiúla faoi aois na mban
a cuireadh chuig na neachtlanna – deal-
raíonn sé gur daoine fásta a bhí i
bhformhór acu. Bhí 80% os cionn 17 bli-
ain d’aois, 60% os cionn 19 bliain d’aois
agus bhí 40% os cionn 21 bliain d’aois.

I dtaobh an bealaigh a cuireadh na
mná isteach sna neachtlanna, níor
éirigh leis an gcoiste a theacht ar shon-
raí maidir le 28.5% den 11,198 cás.

As an gcuid eile, bá iad áisinteachtaí
an Stáit, na cúirteanna, Gardaí, scoilean-
na tionsclaíochta, seirbhísí leighis, srl.,
a chuir 26% de na mná chuig na neacht-
lanna de réir na tuairisce (29% atá ann
de réir léamh Ghaelscéal, féach tábla).

Chuir sagairt agus oird de chuid na
hEaglaise Caitlicí 34% de na mná chucu.
Chuir teaghlaigh na mban 10% acu
isteach sna hinstitiúidí agus chuaigh
16% isteach iontu ‘as a stuaim féin’.

Cuireadh 147 bean isteach sna

neachtlanna sna 1980í agus ochtar sna
1990í. 

Baineann trí chaibidil ar leith sa
tuairisc le mná a cuireadh chuig na
neachtlanna trí chórais an Stát, mar atá,
an Córas Dlí Choiriúil, Scoileanna Tion-
sclaíochta agus Ceartúcháin agus na
Seirbhísí Sláinte agus Eile. Tá 318
leathanach sna trí chaibidil seo in iom-
lán, agus baineann cuid mhaith de leis
an mbonn dlíthiúil a bhí ann chun mná
a chur chuig na neachtlanna agus na
próisis éagsúla inar tharla sé seo.

Baineann Caibidil 18 leis an circa 70%
eile a chuireadh chuig na neachtlanna
lasmuigh de chóras an Stát.

Tá tagairtí do nótaí a bhreac
Cláraitheoirí síos nuair a tháinig na mná
chuig na neachtlanna le fáil sa chaibidil
seo (féach bosca).

Tá roinnt plé sa chaibidil seo faoin
mbonn dlíthiúil a bhain leis an líon beag
cásanna inar chuir sagairt nó oird
reiligiúnach mná chuig neachtlanna i
gcomhar leis na cúirteanna. Ar chúis
éigin, bheartaigh an coiste fo-chaibidil a
chur ag deireadh Chaibidil 18 le tuairimí
ó staraithe faoin gcúis ar cuireadh an
méid sin daoine  in institiúidí éagsúla an
stáit le linn na 20ú hAoise, ach níor phlé
an tuairisc an bunús dlíthiúil a bhí ann
chun na mílte ban eile a chur i ngéib-
heann.

Admhaíonn an Tuairsc go bhfuil sé

deacair ar dhaoine sa lá atá inniu a
thuiscint cén chaoi ar ghlac teaghlaigh
le horduithe ó shagairt. 

De reir Steven O’Riordan: “Ba í an
Eaglais Chaitliceach údarás morálta na
linne sin. Ní bheadh an tuiscint chéanna
ag daoine ag an am is atá inniu faoi
chearta. Labhair mé le bean a fuair tor-
rach nuair éigníodh í agus í 29 bliain
d’aois. Ciontaíodh an fear agus cuireadh
i bpríosún é ar feadh trí bhliana. Tógadh
an páiste ón mbean agus uchtaíodh é, in
ainneoin nach raibh an bhean ag iar-
raidh go dtarlóidh sé sin. Cuireadh i
neachtlann í agus d’fhan sí ansin ar
feadh 35 bliain. Gearradh pionós níos
géire uirthise ná an bhfear a d’éignigh í.”

An raibh na mná faoi ghlas
sna Neachtlanna?
Ceist eile ná an raibh na mná i ngéib-
heann sna neachtlanna, ar cuireadh
stop leo na hinstitúidí a fhágáil gan aon
bhunús dlíthiúil?

Pléann an chuid dheireanach de
Chaibidil 9 le ról na nGardaí maidir le
mná a d’éalaigh ó na neachtlanna. Tá
ráitis ó shagairt agus ó Ghardaí éagsúla
sa sliocht ach níl aon cheann ó na mná
féin.

Mheas an Tuairisc go bhféadadh mír i
Lámhleabhar na nGardaí ó thus na 1920í
a bheith ábhartha maidir leis an gceist
seo.

Deir sé: “persons in institution uni-
form – if persons are noticed to be wan-
dering

about in the uniform of institutions,
e.g. workhouse inmates they should be
questioned and if they cannot give a sat-
isfactory account of themselves they
should be arrested”.

Chuir an Coiste ceist ar na Gardaí
faoin tuairim a bhí acu faoin méid seo
agus dúirt siad go bhfuil seans ann gur
ag trácht ar an cumhacht gabhála atá
ann i leith gadaíocht culaith.

Is é sin, go raibh seans ann go raibh na
mná a d’éalaigh ó na neachtlanna á
ngabháil faoi na héadaí a thug na mná
rialta dóibh tar éis gur tógadh a gcuid
éadaí féin uathu, a ghoid.

Dúirt na Gardaí chomh maith nár
ghabh siad mná a d’éalaigh ó na neacht-
lann ach amháin sa chás is go raibh siad
tar éis ordú dlíthiúil a shárú.

Ghlac Thuairisc McAleese leis an bhfi-
anaise seo. Deir sé “...in some cases Gar-
daí would be notified and expected to
arrest a woman leaving a Magdalene
Laundry, if her presence there was a

Iar- neachtlann Mhaigdiléana ar Shráid Sheáin Mhic Diarmada i mBaile Átha Cliath [PIC : LAURA HUTTON/PHOTOCALL IRELAND]



requirement of probation; or in the con-
text of recall during her period of post-
discharge supervision from an Industri-
al or Reformatory School.”

Deir sé chomh maith go raibh seans
ann gur gabhadh mná sna 1920í/30í faoi
éadaí a ghoid.

Ní ghlacann Steven O’Riordan leis an
méid seo, áfach.

“Tá sé ráite ag an iliomad bean liom
gur ghabh na Gardaí iad agus gur thóg
siad ar ais chuig na neachtlanna iad. Ní
raibh ordú cúirte de shaghas ar bith in
éadan na mban seo. An rud a tharla ná
go ndeireadh na hOird Rialta leis na Gar-
daí go raibh bean tar éis éalú agus de
bharr an údaráis mhorálta a bhí acu
ghlac na Gardaí leis an méid a dúirt siad
agus bhailigh siad na mná. Ní raibh coir
ar bith déanta ag na mná seo.” 

De réir aighneachta a chuir Irish
Women’s Survivor’s Network chuig an
gCoiste bunaithe, ar chuimhní chinn 31
bean, ní raibh a fhios ag na mná an raibh
sé de cheart acu fágáil nó nach raibh.

“The women have told us of the mental
turmoil and agony at being unable to find
out why they were placed in the laun-
dries, who put them there and when they
would be released. Many women asked
constantly when they might be released
and rarely got a straight answer. They
were often told ‘when you are ready’ or
they would be told ‘there is nobody out
there wants you’ or ‘you will soon find
out’. Women were given so little informa-
tion about their detention that they fre-
quently believed that no-one on the out-
side world knew about them,  no one
would come for them and that they
would die in the Laundries.”

Luaitear rialacha a bhí ag Siúracha na
Trócaire i nGaillimh chomh maith
(féach bosca) a thugadh le fios nár
ligeadh do na mná fágáil, i measc
sáruithe cearta daonna eile. Deir mná
rialta ón ord, atá fós ina mbeatha, nach
bhfuil cuimhne acu ar an doiciméad
agus mheas an Coiste gur bhain sé leis
an tréimhse roimh 1955.

Luaitear cásanna eile sa tuairisc inar
fhág bean neachtlann “at her own
request”, mar sin tá seans ann nach
raibh an riail chéanna i bhfeidhm i
ngach áit i ngach bliain. Is trua nár
bhreathnaigh an Coiste ar an gceist seo
go sonrach.

Níor tháinig an Coiste ar thaifead
faoin méid ama a chaith 45% den 11,198
bean sna neachtlanna. Tá an ráiteas a
chuireadh amach gur fhan na mná sna

hinstitúidí ar feadh seacht mí ar an
mean bunaithe ar eolas faoin 55% eile.
Tá amhras caite ag Justice for Magde-
lane faoin mheasúnú seo, áfach, agus
iad den tuairim nár cuireadh san
áireamh gur chaith roinnt ban tréimhsí
i neachtlanna éagsúla.

Obair gan phá faoi iachall

Tá roinnt caibidlí a amharcann ar choin-
níollacha oibre sna neachtlanna agus
déantar tagairt anseo is ansiúd iontu do
cheist an tuarastail. Níl aon rud ann
faoin mbunús dlíthiúil an bhí ann
iachall a chur ar na mná obair a
dhéanamh iontu, áfach.

Baineann tromlach an phlé le ceis-
teanna a bhaineann le cúrsaí sláinte
agus sábhailteachta.

Léiríonn Caibidil 12, The Factories
Acts and Regulation of the Workplace,
go raibh na neachtlanna clúdaithe faoi
reachtaíocht a bhain le láithreacha oibre
idir 1907 agus 1996. Ní raibh siad clú-
daithe idir 1902 agus 1907 ach deir an
Tuairisc gur ghlac neachtlanna le
cigireachtaí faoin Factories Act go
deonach le linn na tréimhse. Ar chúis
éigin, bheartaigh an Coiste an pointe seo
a lua sé huair ar leith i rith na caibidle.

Tá neart sonraí sa chaibidil faoin
reachtaíocht éagsúil a bhain le
láithreacha oibre, an córas a bhí ann
chun fiosraithe a dhéanamh mar aon le
fianaise ó chigirí a thug cuairt ar neacht-
lanna. Deir an Tuairisc go raibh na
neachtlanna clúdaithe faoi reachtaíocht
a bhain le sábháilteacht dóiteáin chomh
maith.

Deir sé go léiríonn na taifid gur beag
ama a tháinig na cigirí ar sháruithe
reachtúla agus aon uair a tháinig gur
réitíodh iad.

Ar deireadh thiar thall, ar leathanach
62 den chaibidil atá 75 leathanach ar
fhad, tosaíonn an plé maidir le tuarastail
agus reachtaíocht a bhain leis. Dúirt an
Roinn Post, Fiontar agus Nuálaíochta
nár tháinig siad ar aon taifead a thab-
harfadh le fios gur chuir an Chigireacht
Mhonarchan stádas na mban san
áireamh i dtaca le reachtaíocht faoi phá.
Labhair 24 iarchigire leis an gCoiste agus
dúirt gach duine acu nár smaoinigh siad
ar cheist an tuarastail agus iad ag
déanamh cigireachta ar na neachtlanna.

Tháinig na neachtlanna faoi scáth na
mBord Trádála chomh maith,
(réamhtheachtaí na gComhchoistí
Saothair) ach fágadh iad as an áireamh ó

thaobh pá ar bhonn a chuireadh bród ar
Franz Kafka féin.

Dúirt Roinn Saothair na Ríochta Aon-
taithe in 1920 nach raibh na mná sna
hinstitiúidí seo clúdaithe faoin reach-
taíocht toisc nach raibh conradh oibre
acu.

“An obligation to pay wages or a right
to receive them can only be imposed by
contract but the contract may be one of
either of two classes. There may be a con-
tract of service or a contract for servic-
es...I can see no contract between the
managers of such Institutes as are men-
tioned in the case and the inmates. There
is no obligation to pay wages; the inmates

could not sue for any remuneration;
either party is at liberty to determine the
relationship at will”.

Is é sin, ní oibrithe a bhí sna mná agus
ní raibh aon ghá iad a íoc toisc nach
raibh conradh oibre acu. D’fhan an
treoir áiféiseach seo i bhfeidhm tar éis
neamhspleáchas na Poblachta.

Ní dhéanann an Tuairisc cinneadh
fíorais an raibh an seasamh seo ceart nó
mícheart.

Pléitear stádas fostaíocht na mban,
maidir le hárachas sóisialta de, ag
deireadh Chaibidil 15. Deirtear nár
tháinig an Roinn Coimirce Sóisialaí ar
thaifid ar bith maidir le stádas na mban

ó thaobh árachais shóisialta de. Tháinig
an Coiste ar litir ó fhoinse eile a bhain le
fiosrú a rinne bean a bhí ag obair i
neachtlann leis an Roinn in 1969 an
raibh sí i bhfostaíocht inárachais nó
nach raibh. Dúirt an litir a cuireadh
chuig an Good Sheppard Laundry i
Luimneach nach raibh sí clúdaithe faoin
reachtaíocht chuí.

Ní raibh comhad a bhain leis an gcás
seo ag an Roinn, mar sin ní fhéadfaí a rá
cén bonn reachtaíochta a bhí ann don
chinneadh seo. Thug an Roinn le fios
don Choiste, áfach, gur shíl siad gurbh é
an chúis leis an gcinneadh ná nach raibh
conradh oibre ag an mbean.

Deir an Tuairisc  go raibh an chúis
nach raibh stádas fostaíochta inárachais
ag na mná “níos soiléire” tar éis reachtú
an Achta Leasa Shóisialaigh 1979. Faoin
Acht seo, bhí ort £6 a thuilleamh in
aghaidh na seachtaine le bheith clú-
daithe faoin árachas.

Seo tuairim na Tuairisce ar an bpointe
seo, creid é nó ná creid;

“Accordingly, after 1979, it is likely that
the women working in the Magdalene
Laundries did not qualify as being in
insurable employment, as they would not
have been in receipt of payment of
greater than the threshold amount of £6
per week.”

Ní míniú Kafkach é seo a chur an
Roinn Coimirce Sóisialaí chun cinn, seo
an ceann a chum an Coiste as a stuaim
féin.

Tá fianaise láidir ann gur cuireadh
mná na Neachtlanna Maigdiléana i
ngéibheann go mídhleathach agus gur
cuireadh iachall orthu obair a
dhéanamh gan pá. An gciallaíonn sé sin
go raibh sclábhaíocht ar bun ag an
Eaglais Chaitliceach?

Ó thaobh an dlí idirnáisiúnta de, tá
difríocht idir sclábhaíocht agus obair
éigeantais, ach deir an Convention on
the Abolition of Slavery gur cleachtas
‘cosúil le sclábhaíocht’ é obair éigeantais
(atá ina choir in aghaidh an chine daon-
na é féin). Sampla den obair éigeantais
ná an obair a bhí le déanamh ag cimithe
i gcampaí Gulag an APSS. Go minic
déantar cur síos ar an obair seo mar
obair sclábhaíochta.

Níl mórán amhrais ann anois go raibh
an cleachtas seo ar bun in Éirinn san 20ú
hAois.

‘Magdalen Home Rules and Horarium’
Siúracha na Trócaire, Gaillimh.

“...strictly forbidden to mention anything concerning
their past life or associates”.

“...to have no communication whatever with their
friends and acquaintances, but parents may see them
occasionally, and for a short time, in presence of one of
the Sisters”.

“...conversing with the workmen” agus “particular
friendships with each other” coiscthe.

“...no special length of time for Penitents to be kept in the
Home. If a girl remains for three years and if, during that
time, she leads a good, regular life...she may return to the
world at the end of that period.”

“...It is to be understood that she returns to her parents
or relations, otherwise she is detained in the Home.”

Pionóis
• Gearradh gruaige   • Laghdú ar líon na mbéilí
• Laghdú ar an am áineasa
• Leithscéal a ghabháil os comhar gach duine sa neachtlann

Bealaí iontrála chuig na Neachtlanna ......
.......................................................................................................................
Eaglais Chaitliceach .....................................................................34.80%
Aistriú ó neachtlanna eile.................................................................14.80%
Cuallacht reiligiúnach eile .................................................................11.20%
Sagairt................................................................................................8.80%
.......................................................................................................................
An Stát.................................................................................................29%
Córas Dlí Choiriúil................................................................................8.10%
Scoileanna Tionsclaíochta..................................................................7.80%
Árais Chontae & Chathrach ...............................................................4.40%
Árais Mháthair & Leanaí, Cumann Uchtaithe ....................................3.90%
Ospidéil, Dochtúirí, Banaltraí ............................................................2.40%
Seirbhísí Síciatracha, míchumas intleachtúil......................................1.30%
Seirbhísí Sláinte agus Sóisialta ............................................................1.10%
.......................................................................................................................
An Stát & An Eaglais (Léigiún Mhuire) ..........................................4.90%
.....................................................................................................................
Féin-iontráil...................................................................................16.40%
Teaghlaigh .....................................................................................10.50%
Eile ...................................................................................................2.30%
NSPCC ..............................................................................................2.20%

Sleachta faoi mná a chuireadh chuig neachtlanna
“A 17-year old girl entered a Magdalen Laundry in
the 1930s ‘brought by father at request of [named
priest]’. Just over 4 years later, she ‘left at her own
request’”.

“A woman was ‘brought by her father – sent by
[named priest]’ to a Magdalen Laundry in the
1940s. She had previously spent time in two other
Magdalen Laundries. After a year in the Magdalen

Laundry, she is recorded as having ‘run away’”.

“A 22-year old woman was ‘brought by [named
priest] and her mother’ to a Magdalen Laundry in
the 1940s. No further mention is made of her fami-
ly. Almost a year later, she ‘left at her own request’”. 

“A 17-year old girl was ‘brought by her father’ to a
Magdalen Laundry in the late 1930s. The Register

records that she ‘ran away’ and was ‘brought back’
and ‘her father signed a paper promising to let her
be here for 2 years’. She left some months after-
wards in the 1940s.”

“A 26-year old woman was ‘brought by her father’
to a Magdalen Laundry in the 1950s. The Register
records that she ‘ran away’, but the date on which
she did so is not identified.”

An Ghaeltacht ar dearnadh
Tá mise ag tarraingt ar Ghaeltachtaí
Dhún na nGall le níos mó ná dhá scór
bliain – agus ní raibh a fhios agam go
dtí tamall de bhlianta ó shin go raibh
a leithéid de rud agus Gaeltacht i
bhFánaid.

Sin de bhrí go bhfuil Gaeltacht Fhá-
nada ar na Gaeltachtaí ar ndearnadh
dearmad orthu. Ní raibh coláiste
samhraidh ann, níor tháinig ceoltóir
ná scríbhneoir aitheanta as, níor thit
aon strainséar Gaelach i ngrá leis, gur
mhol go hard na spéire é.

Tá Gaeltacht Fhánada scoite
amach, thuas ag barr leathinis Fhána-
da, beagnach 40 ciliméadar ó thuaidh
ó Leitir Ceanainn. 

Níl sé ar an bhealach go háit ar bith.
Ní théann an bus laethúil ach go dtí
an Cheathrú Caol, naoi míle ó dheas.
Tá bóthar cúng, casta as sin. Téann an
bóthar trí Ros na Cille, sráidbhaile
beag nár tharraing mórán de
bhuntáiste as an 20ú Céad – gan
trácht ar an 21ú. 

Dála cuid mhór den Gaeltacht, is
áit ghalánta sa tsamhradh é – agus
dearóil sa gheimhreadh. Tá trá ann
chomh breá agus atá in áit ar bith sa
tír ag Baile Thiarnáin: ach, agus mé dá
siúl i mí Eanáir, bhí  an ghaoth adu-
aidh ag bagairt mé a shéideadh
isteach faoin tír. 

Tá an Ghaeltacht seo sé mhíle ar
leithead ar chósta thuaidh na leath-
inse, ón Dumhach Mór san iarthar go
dtí an Dumhach Beag ar an taobh
thoir. Is machairí cuid mhaith, mar
atá in Albain agus Maigh Eo. Is é an
tríú cuid de pharóiste Fhánada é agus
thart ar 30 baile fearainn ann.

Tá buntáiste amháin ag an chean-
tar ná go bhfuil an chomhlacht éisc
Marine Harvest ann agus thart ar 160
duine fostaithe ann. Is míbhuntáiste
go bhfuil éiginnteacht faoi thodhchaí
na comhlachta.

Tá sé deacair go maith an pobal a
choinneáil beo – gan trácht ar an
Ghaeilge. Tá 717 duine ina gcónaí i
nGaeltacht Fhánada, de réir an
daonáirimh is deireannaí. Ba laghdú
triúr é sin le cúig bliain, fiú agus an
daonra sa chuid eile den Stát ag
méadú.

Tá scoil Gaeltachta amháin ar an
Chaiseal agus 70 páiste inti. Tá thart
ar 10 sa naíonra agus le 40 bliain, tá
laghdú beagnach 30% tagtha ar líon
na bpáistí sa scoil.  Bhí trí scoil
Ghaeltachta ann sna 1950í, suas le 90
páiste in achan ceann.

Is as Béarla atá an meánscolaíocht
sna scoileanna i mBaile na nGal-
lóglach a dhéanann freastal ar an
cheantar. Bhíodh sruth Gaeilge i

gClochar Loreto, Baile na nGallóglach
(Scoil Pobail Loreto mar atá anois
ann) le blianta. 

Tá deireadh leis le blianta. Déanann
an scoil sin freastal, leis, ar Ghaeltacht
Ghleann Bharr, níos faide síos na
leathinse, agus Ros Goill. Tá foirne
peile – Gaelach agus sacar – sa leathi-
nis, iad taobh amuigh den Ghaeltacht
agus á reáchtáil riamh trí Bhéarla.

Cinnte, déarfadh an Gaeilgeoir is
dóchasaí gur Gaeltacht lag í seo. Mar
sin féin, tá gríosach Gaeilge san áit,
agus teas ann. 

Is é coiste Ghaeltacht Bheo Fhána-
da atá á ghríosadh sin. Tá siad ann le
leathdhosaen bliain agus tamall de

bhlianta roimhe sin, bhí coiste eile
ann a thit as a chéile.

Bhuail mé le seachtar den choiste
sa Lárionad Teanga atá acu ag Baile
Thiarnáin. Is sean-mhonarcha é seo,
a bhíodh ag déanamh fuinneoga agus
doirse. Thug Údarás na Gaeltachta
saor in aisce don choiste é. 

Dar le Brídín Ní Chearáin ón gcoiste
nach bhfuil míbhuntáiste leis seo.
“Má thagann duine ar bith atá ag iar-
raidh tionscal a thosú, beidh orainn
imeacht,” ar sise, ag gáire. Faraor, ní
sin an t-aon míbhuntáiste: níl
maoiniú acu le duine ar bith a fhostú
go lánaimseartha.

Bhí Gaeilge chomh binn uathu

agus a chluinfeá i nGaeltacht Chonal-
lach ar bith.

Buntáiste atá acu ná gur de bhunadh
na háite iad uilig. Tá cúpla duine acu a
chuir isteach tamall maith i Sasana. Ó
thaobh aoise, tá siad ann ó na fichidí go
dtí na hochtóidí. Tá beirt eile atá sna
fichidí imithe ó bhaile: fear amháin i
nGaillimh, ar an ollscoil agus fear eile
ag obair i mBaile Átha Cliath.

Is é John Dorrian an cathaoirleach.
Nuair a chuaigh sé ar scoil, ní raibh ach
fíorbheagán Béarla aige.  Bhí tréan
Gaeilge san áit nuair a thosaigh sé ar
scoil in 1961 a deir sé.  

Sna caogaidí agus isteach na
seascaidí a tharla an titim htubaisteach

ar an Ghaeilge. B’shin an t-am a
ndeachaigh Jimmy Ó Beaglaoich, an
duine is sine ar an choiste, go Sasana.
“Cha raibh dadaidh ag fanacht sa
bhaile,” an chúis a bhí leis, dúirt sé.

Tá imní ar an choiste go bhfuil siad
‘ag snámh in aghaidh an easa’. “Cuir-
fidh mé mar seo é,” arsa Jimmy Ó
Beaglaoich, “má tú ag cuartú athrú,
tchífidh tú é. Tá beagán de mhoill ar an
dul ar ais.” Tuigeann sé féin sin, óna
chleachtadh pearsanta ar bheith
blianta i Sasana.

“Chaill mé níos mó de chuimhne ar
an Ghaeilge, trí bheith ar shiúil as an
áit,” ar seisean. 

Tá ranganna Gaeilge sa cheantar.

Thug Anton Mac Cába cuairt ar Ghaeltacht Fhánada, i dTuaisceart Thír Chonaill

Ceann Fhánada



Dúirt Eiméar Ní Fhrighil, an múin-
teoir, go mbíonn éileamh maith orthu.
Tá bean as Sasana ag freastal orthu. In
amannaí, is daoine nár léirigh suim sa
Ghaeilge roimhe atá anois ag fogh-
laim. 

Tá idir éadóchas agus dóchas le
sonrú. Ó thaobh an éadóchais, tá ar
dhaoine sa Ghaeltacht toiseacht ag an
bhunleibhéal. Is ábhar dóchais go
bhfuil suim acu toiseacht. 

Faoi láthair, tá cúigear sa bhunrang
agus ochtar sa rang B2. “Tá go leor acu
ábalta comhrá a dhéanamh,” arsa
Iníon Uí Fhrighil.

Comhartha eile dóchais ná go
bhfuil idir dosaen agus cúigear déag ag
freastal ar chiorcal cainte. Bhíodh sé
sin i dteach tábhairne ag an dtús ach
bhí daoine ann nár mhaith leo dul ar
theach tábhairne agus mar sin, tá sé
san Ionad Teanga anois.

Bhí an Ghaeilge feiceálach san áit
agus mé ag tiomáint isteach ann. Tá
‘ainm-chlocha’ Gaeilge ag fógairt na
mbailte fearann. 

Leis, tá athrú dearfach ar mheoin an
phobail. Amharcann cuid mhór ar
TG4 agus éisteann siad le Raidió na
Gaeltachta. Tá ‘Rós na Rún’ ar cheann
de na sobaldrámaí a leanann siad. 

Ní mar sin a bhí an meoin sna 1940í
agus na 1950í. “Tháinig athair m’fhear
céile abhaile ó Albain nuair a phós sé,”
arsa Iníon Uí Chearáin. 

“Ní ligfeadh sé (don teaghlach)
Gaeilge a labhairt.” Is scéal eile ag tui-
smitheoirí anois é, dar léi: “Ba mhaith
leo Gaeilge bheith ag a gcuid páistí.”
Bhí an coiste ar aon intinn faoi sin.

Cinnte, is buntáiste anois sin. Beidh
le feiceáil an leor é.

Aithníonn Gael
Gael eile
Bhí Jimmy Ó Beaglaoich ó choiste
Ghaeltacht Bheo Fhánada ina chara ag
scríbhneoir mór na Gaeilge, Dónal Mac
Amhlaigh. Bhí an bheirt mór go maith
le chéile ar feadh tamaill de bhlianta.

B’shin tús na 1950í, agus Jimmy ag
obair i Sasana. “Bhí sé ag obair an t-am
sin i Northampton, Sasana, agus ag
scríobh corr-alt do Ireland’s Own,” arsa
Jimmy. “Casadh orm amuigh é, sa
teach tábhairne agus mar sin. Fear eile
a dúirt liom cé a bhí ann – b’shin an
dóigh gur thit muid isteach lena chéile.
Ní raibh sé i bhfad uaim – bhí mé ag
obair i gCorby san am, áit mar a raibh
cuid mhór daoine óga as Tír Conaill.

“Fear dóighiúil a bhí ann. Labhair
muid i gcónaí Gaeilge lena chéile.”

Chaill sé teangmháil leis an scríbh-
neoir. “Bhí na hoibrithe ag bogadh
thall is abhus,” arsa Jimmy. “Sílim go
ndeachaigh mé suas go dtí na High-

lands ansin, go dtí na tolláin.”
Ní raibh a fhios aige, go dtí gur

casadh ar a chéile sinn, go bhfuair an
scríbhneoir bás 23 bliain ó shin, in aois
a 63 bliain. “Tá mé féin scór bliain níos
sine ná sin,” arsa Jimmy.

Tá go leoir de stair na háite ag
Jimmy. Sula ndeachaigh sé go Sasana,
ba chuimhin leis sagart sa pharóiste a

bhí glan in éadán an cheoil, a bhíodh ag
dul thart ag cur deireadh le damhsaí tí.
“Shíl sé go raibh na daoine óga ag dul
suas ar na ballaí agus ag léimt síos
orthu féin,” arsa Jimmy.

“Tháinig sé ormsa taobh amuigh de
Halla Fan an Bhualtaigh – agus ní raibh
mé liom féin.”  Faraor, bhí lámh ag an
sagart céanna i meath an cheoil sa

cheantar.  Tá bród air gur sean-sloinne
Conallach atá air. “Nuair a chuaigh Ó
Néill agus Ó Domhnaill go Cionn tSáile,
thóg siad cuid mhór de na Begleys
leofa,” arsa Jimmy. 

“Ar a mbealach abhaile, stop cuid
acu i Luimneach agus i gCiarraí. Fíorb-
heagán a tháinig ar ais. Níl anseo ach
cúpla clann.”

dearmad uirthi 

Gaeltacht Oifigiúil Thír Chonaill

Sin de bhrí go bhfuil
Gaeltacht Fhánada ar na
Gaeltachtaí ar ndearnadh
dearmad orthu. Ní raibh
coláiste samhraidh ann,
níor tháinig ceoltóir ná
scríbhneoir aitheanta as,
níor thit aon strainséar
Gaelach i ngrá leis, gur
mhol go hard na spéire é.

Leisce na bpolaiteoirí léirithe
ag Imbolc

T
á tús curtha le hathbhre-
ithniú na Bunreachta.
Thar am a déarfadh
daoine áirithe agus
thuigfinn a ndearcadh,

ach bheadh sé éasca dearmad a
dhéanamh ar a mhaithe agus a
sheas an doiciméad linn ó 1937 i
leith. 

Leis an tionól bunreachtúil, an
bhfuil an rialtas ag lorg bealach
éasca as a jab fhéin a dhéanamh?

Ar ndoigh níl sa tionól seo ach
baicle daoine ó aicmí éagsúla na
tíre a thabharfaidh a dtuairimí
maidir le dornán ceisteanna atá as
dáta. 

Is ceisteanna fíorthábhachtacha
iad ach is ceisteanna iad a n-íoctar
Teachtaí Dála agus Seanadóirí na
tíre le haire a thabhairt dóibh.

Is í Bunreacht na hÉireann an
doiciméad amháin is tábhachtaí do
shaoránaigh na hÉireann.
Doiciméad í a leagan síos na bunri-
alacha agus na treoracha dúinn ar
fad agus níor chóir beag is fiú a
dhéanamh dá tábhacht. 

D’fhoghlaimíos an t-uafás faoina
bhfuil idir chaibidil an Tionóil ag an
deireadh seachtaine. Thug bean óg
darbh ainm Audrey Lynch cur síos
fíormhaith ar na príomh-thosaích-
taí a bhí leagtha amach don
gcoinbhinsiún.

Rinne sí an cur síos seo ag féile
Imbolc 2013 a bhí ar siúl in Ionad
Cultúrtha Bhaile Bhuirne. Seo an
ceathrú bliain den ócáid agus ba
cinnte go raibh an chaighdeán
chomh hard agus a bhí ón tús. Agus
rinne sí é seo óna seasamh, ag baint
leas as nótaí scríofa agus a hoiliúint
mar bhean léinn dlí in UCC.

Tá ocht bpointe bunreachta ar leith
idir lámha an Tionól:
• Téarma oifige na hUachtaránach-
ta a laghdú go cúig bliana agus é a
chur ar comhfhad leis na toghcháin
áitiúla agus leis na toghcháin don
Eoraip
• An aois vótála a laghdú go dtí 17
mbliana
• Athbhreithniú a dhéanamh ar an
gcóras toghcháin don Dáil
• An ceart a thabhairt do shaorá-
naigh a bhfuil cónaí orthu lasmuigh
den Stát chun vótáil i dtoghcháin
Uachtaráin in ambasáidí de chuid
na hÉireann, nó ar shlí eile
• Foráil maidir le pósadh comhgh-

néis
• Leasú a dhéanamh ar an gclásal i
dtaobh ról na mban sa teaghlach
agus rannpháirteachas níos mó ag
mná sa saol poiblí a spreagadh
• Rannpháirteachas na mban sa
pholaitíocht a mhéadú
• Diamhaslú mar chion a bhaint as
an mBunreacht

Is pointí tábhachtacha iad seo
agus is maith an rud é go bhfuiltear
ag faire ar uasghrádú, más é sin an
focal ceart, a dhéanamh ar ár gcur
chuige. Measaim fós gur gnó é seo
do na polaiteoirí agus nach bhfuil
aon ghnó ag daoine a phioctar go
randamach chun dul ina bhun ach
le vóta reifrinn a chaitheamh in am
cuí.

Bhí cainteoirí eile ag roinnt a
gcuid saineolais leis an trí scór
lucht freastail freisin. Ba é Trevor
Sargent, iarTD, iarAire agus
iarCheannaire an Chomhaontais
Ghlais agus bhí a chur i láthair snas-
ta agus cleachtaithe. Ní raibh aon ní
nua ann, áfach, agus é ag cur síos ar
thábhacht na malairte treo don
gcine daonna lena saol a
chaitheamh.

Níorbh amhlaidh an scéal é leis
an Ollamh Annraoi De Paor, áfach.
Nua, nuálaíoch agus ceannró-
daíoch a bhí a chuidsean agus
spleodrach leis. Innealtóir é le bua
na matamaitice a chuir dlús le
teoiric leighis an ghalair Parkinson,
ag baint leasa as tonnchrith aibh-
léise le creathán an ghalair a chealú
mar bhunús na héachta.

Agus bhí tuilleadh ann. Labhair
an ceoltóir Colm Mac Con Iomaire
faoi na tréithe a cháilíonn é mar
Ghael. 

Bhí a chaint siúd bunaithe ar
scéal a bheatha agus an chom-
paráid agus an chodarsnacht a
bhíonn eatarthu siúd a thógtar le
Gaeilge sa Ghalltacht. Thug a che-
olchoirm an oíche roimh ré léargas
ar a cháilíochtaí ceoil.

Thug Tomás Mac Gearailt cur
síos ar a chumas féin i n gnó na
leabhar ar líne agus i ngnó eile a
dhíríonn ar scríobh theicniúil. Fear
é a bhfuil tiomáint aige atá neamh-
choitianta amhail is go bhfuil a
chuid gnóthaí ar fad lonnaithe sa
Ghaeltacht agus ag fostú céad fos-
taí – idir Bhéal Átha an Ghaorthaidh
agus áiteanna i gcéin.

Bheadh blas meala le cainteanna

na ndaoine úd a thiocfadh ar
deireadh. 

Ar dtúis bhí bean óg darbh ainm
Claire Ní Chanainn. “Gnáthoide
scoile,” dar léi féin a chuaigh ar
thuras oibre dheonaigh go Shillong
na hIndia nuair a bhí a céad bliain
ollscoile déanta aici. Chonaic sí deis
cúnta dóibh siúd ligthe i ndearmad
ag na húdaráis.

Tá fondúireacht oideachais idir
Éirinn agus an India bunaithe aici ó
2008 i leith. Cuireann an
fhondúireacht cúrsaí oideachais
agus traenála ar leith ar bun – cúrsaí
lena bhfuil scrúdaithe agus teastas
údaraithe ag Institiúid Theicneo-
laíochta Dhún Dealgan. An IIEF is
ainm don fhondúireacht.

Ina diaidh, agus mar chlabhsúr
an lae, bhí an tOllamh Kevin Scan-
nell beo ar Skype ó Missouri,
Mheiriceá. Matamaiticeoir é seo le
bua na teangeolaíochta a labhair ar
an leas a baintear as bunachair son-
raí le mionteangacha – an Ghaeilge
ina measc – a spreagadh. Aith-
neoidh an formhór daoibh an Gra-
madóir agus Gaelspell. 

I ndeireadh na dála, bhí lá
spreagúil agus inspioráideach ann –
mar a bhíonn gach bliain. Tagtar as
ag mothú comhlíonta agus fiosrach
faoi chuid de na nithe a bhíonn
cloiste agat agus bíodh is nár éirigh
le Bernard Dunne a bheith i láthair,
bhí dóthain ann le cách a shásamh.
Bhí agus tuilleadh. 

Páidí Ó Lionáird ar an 
fhéile Ghaeilge ina bpléitear 
gach rud seachas an 
Ghaeilge 

An tOllamh Annraoi De Paor agus é á chur in aithne ag Bernice Uí Aodha, iarscolaire de chuid an Ollaimh agus duine
de lucht eagraithe na hócáide ag an Fhéile Imbolc ag an deireadh seachtaine. [PIC : PÁIDÍ Ó LIONÁIRD]

Leis an tionól
bunreachtúil, an bhfuil an
rialtas ag lorg bealach
éasca as a jab fhéin a
dhéanamh? Ar ndoigh níl
sa tionól seo ach baicle
daoine ó aicmí éagsúla na
tíre a thabharfaidh a
dtuairimí maidir le dornán
ceisteanna atá as dáta. 

UUP ag dul isteach san
DUP lena súile lánoscailte

TÁ Alex Attwood, Conall Mc Devitt
agus Patsaí Mac Giolla Eoin ag cruthú
go fíormhaith don SDLP na saolta seo. 

Feiceann tú iad lá i ndiaidh lae, ar
theilifís, sna coistí Tionóil nó ina
nAireachtaí, agus tá sé soiléir don dall
go bhfuil cumas iontu. 

Tá an SDLP ag teacht chun tosaigh le
smaointe agus le polasaithe nua, ag
cruthú féiniúlachta dá gcuid féin agus
ag cur cuma na beatha orthu féin. 

Agus cá bhfuil Alasdair McDonnell,
ceannasaí an SDLP? Ar chúl an stáitse,
ag déanamh a sheacht ndícheall chun
an páirtí a athbheochan ag leibhéal na
gcumann agus na gcoistí áitiúil; ag
déanamh na hoibre eagrúcháin agus ag
glacadh páirte i meithil mhachnaimh
atá ag forbairt polasaithe nua, á
gcostáil, agus dá réir. 

Tá Alasdair ag ligean do roinnt de na
réaltaí is mó atá ag an SDLP lonnrú
seachas ardphróifíl a lorg dó féin. Is é
sin an rud is deacra ag aon cheannaire. 

Cuir sin i gcomparáid leis an UUP
agus lena cheannaire, Mike Nesbitt.
Faoi cheannasaíocht Mike Nesbitt tá an
UUP i ndiaidh ceathrar ball tionóil dá
gcuid (an ceathrú cuid dá mbaill
tionóil) a chailleadh mar aon le Ken
Maginnis agus go leor fíréean eile den
pháirtí ag leibhéal áitiúil. 

Seachas réaltaí an pháirtí a fheiceáil
lá i ndiaidh lae ar an teilifís, ag Stor-
mont nó ar na coistí nó sna hAireachtaí,
feiceann muid lá i ndiaidh lae an t-aon
duine amháin atá ag an UUP, Mike Nes-
bitt. 

Agus tchí Dia Mike! 
Go minic caitheann an t-iarláithreoir

teilifíse bunús a ama ag achrann le
láithreoirí reatha teilifíse agus raidió.

An tseachtain seo, bhí briathar-chath
teasaí aige le láithreoir ó Raidió Uladh
cionn is go raibh sé de dhánacht aici
siúd a chur in iúl go bhfuil géarchéim
san UUP. “Cén ghéarchéim?” a d’fhi-
afraigh Mike di go feargach. “Cén
ghéarchéim?”

Is léir gur fear de lucht leanúna
Leonard Cohen é Mike Nesbitt. Arsa
Leonard tráth ‘Follow me, the wise man
said but he walked behind.’ 

Agus tá Mike ag leanúint na comhair-
le sin go foirfe. 

Seachas a bheith ina cheannaire tá sé
meáite ar leanúint dá cheannaire, Peter
Robinson. 

Tá an rud dodhéanta déanta ag Mike.
Cuireann sé cuma na héifeachta agus
cuma na críonnachta ar Tom Elliott. 

Rinne Mike Nesbitt scéal mór fada de
nuair a toghadh é nach raibh aon
‘mórsmaoineamh’ aige ná aon

‘réiteach gasta’ ar fhadhbanna. Is maith
an mhír chainte í sin ach níl inti ach mír
chainte. 

Tá mórsmaoineamh amháin ag
Mike. Ina bhomaite ‘Eureka’ rith sé leis
go mba cheart dó an UUP a thabhairt
níos cóngaraí don DUP agus bhí
réiteach gasta aige in ainneoin a chuid
cainte. An réiteach gasta sin? 

Fáil réidh leis an taobh ‘liobrálach’
den UUP. 

Mar sin, croí mór isteach do Peter
agus do Jeffrey, d’Arlene agus do Nigel
agus cic ó bhuataisí, toise 10, do Basil
agus do John McCallister. 

Cad é an bhuntáiste don UUP? 
Bhuel, fad is go mbíonn Peter agus

Mike ag obair as lámh a chéile beidh
ardphróifíl ag Mike, rud nach raibh ag
Tom Elliott roimhe. Má thagann an
UUP agus an DUP ar chomhaontú
maidir le toghcháin de, beidh seans ag
an UUP vótaí an dara agus an tríú
rogha a fháil ó thacaithe an DUP agus
chinnteodh sin nach gcaillfeadh siad
níos mó comhairleoirí ná baill tionóil.
Fad is go mbíonn an DUP agus an UUP
ag obair as lámh a chéile tá seans acu
Béal Feirste Theas a thógáil ar ais ón
SDLP. Agus, má thoghtar 50 ball
Tionóil nó mar sin ag an dá pháirtí
faoin lipéad aontaithe, cinnteodh siad
go mbeidh an Chéad Aireacht ag Aon-
tachtach seachas ag Martin McGuin-
ness. 

Sin iad na buntáistí. 
Agus na míbhuntáistí?
Cá dtosaíonn tú?
Tá an UUP, an páirtí ‘dlí agus ord’,

dar leo féin, ar aon phort leis an DUP
faoi léirsitheoirí brataigh a thabhairt
amach ar na sráideanna in ainneoin

sciar de na léirseoirí sin a bheith ag
ionsaí polaiteoirí, ag ionsaí siopaí agus
gnóthaí, ag ionsaí na bpéas, agus ag
scrios ceantracha Protastúnach. 

Tá an UUP i ndiaidh fáil réidh le
roinnt de na daoine is éirimiúla agus is
radacaí sa pháirtí le go dtiocfadh leo
triail a bhaint as seanpholasaí caite de
rogha ar pholasaithe nua a thriail. 

Tá an UUP ag tumadh níos mó ná

riamh isteach i linn an tseicteachais
agus is mó agus is mó a thumfaidh
siad ann de réir mar a theannann siad
suas leis an DUP. 

Tá an UUP, ag an phointe is ísle ina
stair, i ndiaidh dul isteach i gcomhaon-
tú le páirtí atá níos fuinniúla, níos
eagraithe, níos muiníní, níos saibhre
agus níos láidre ná iad. Páirtí a chaith
iomlán a saoil go dtí seo ag iarraidh an

UUP a scrios. Agus ar chúis éigin anois
creideann Mike Nesbitt go dtig leis an
UUP a theacht slán ó shuiríocht leis an
DUP. 

Ní thiocfadh. 
Faoi cheannasaíocht Tom Elliott bhí

baol ann go rachadh an UUP faoi
shuanchodladh isteach san DUP. 

Anois, rachaidh siad isteach lena
súile lánoscailte. 

Eoghan Ó Néill ar 
cheannaire an UUP, 
Mike Nesbitt 

Ceannaire an UUP, Mike Nesbitt

Go minic caitheann an t-
iarláithreoir teilifíse bunús
a ama ag achrann le
láithreoirí reatha teilifíse
agus raidió. An tseachtain
seo, bhí briathar-chath
teasaí aige le láithreoir ó
Raidió Uladh cionn is go
raibh sé de dhánacht aici
siúd a chur in iúl go bhfuil
géarchéim san UUP. “Cén
ghéarchéim?” a d’fhi-
afraigh Mike di go fear-
gach. “Cén ghéarchéim?”

Conall Ó Móráin

Cé mhéid uair a deir duine
gnóthach gur trua leis nó
léi agus go raibh brón
orthu nach raibh am acu,
de bharr brú oibre, a thuil-

leadh ama a chaitheamh lena bpáistí
– b’fhéidir nuair a bhí siad tinn, nuair
a bhí an dráma scoile ar siúl nó i rith
laethanta saoire an tsamhraidh? 

Feicfidh tú daoine, nuair a
ceistítear iad in irisleabhair agus iad
tar éis éirí as a gcuid oibre, a rá gur
cheap siad gur chuir siad an iomarca
béim ar obair agus gur bhreá leo roin-
nt don am sin a ‘ghoid’ ar ais agus
úsáid éigin níos tairbhí a bhaint as.

Rith an méid seo liom agus mé ag
éisteacht le Liam Doran, Rúnaí Gin-
earálta Chumann Altraí agus Ban
Cabhrach na hÉireann. 

Tá sé deacair gan a bheith ag éis-
teacht leis an bhfear céanna mar go
dtugtar an oiread sin ama dó ar na
meáin agus é de shíor ag gearán faoi
na ciorruithe agus mar atá sé níos
measa dá chuid ball ná d’aon dream
eile. 

Is dóigh gur chóir go mbeadh a
chuid ball an-sásta leis mar go bhfuil
an chuma air go ndéanann sé
abhcóideacht den scoth ar a son. Ach,
in ainneoin a chuid iarrachtaí, tá an
chuma air go bhfuil sé mar sprioc, go
mór mór ag eite Fhine Gael den rial-
tas, brú ar aghaidh san iarracht le
hord agus eagar nua a chur ar na mílte
bealach difriúla a ndéantar áireamh
ar chonas tuarastal a íoc le daoine san
earnáil phoiblí. Agus níl Liam sásta.

Ní fiú, agus ní theastaíonn, na
sean-argóintí céanna a athchúrsáil
ach tá fíric amháin ann agus sin gur
cuma dá ngearrfaí tuarastail bhaill
Liam go dtí pingin sa tseachtain tá
rud amháin acu nach bhfuil ag
450,000 duine eile sa tír seo – sin
post. 

I gcás go gceapfaí gur saghas éigin
‘über-chaipitlach’ mise, ní hea. Tá súil
agam go bhfuil mé tuisceanach ar cé
chomh dian agus atá cúrsaí ioncaim
do gach duine sa tír. Glacaim leis
freisin nach bhfuil an saol iomlán
cothrom agus go bhfuil buntáistí go
minic acu siúd go bhfuil dorn lán
d’airgead acu. 

Ach i measc an 99% do dhaoine tá,
creidim, an rialtas ag iarraidh a bhei-
th chomh cóir agus is féidir. Go bhfios
dom, agus ní féidir liom am agus dáta
a thabhairt cathain a chuala mé é á rá,
ach tá mé gar le bheith cinnte go

nglacann an tUasal Doran leis go
bhfuil an rialtas fós ag caitheamh
breis agus €1,200,000,000 nach
bhfuil acu, gach mí chun díol as
tuarastail Gardaí, múinteoirí, brei-
thimh agus altraí, srl. Sin bun agus
barr an scéal.

Cúpla bliain ó shin, agus mé i mo
chónaí i dteach eile, chuala mé
torann cosúil le pléascadh ag mo dho-
ras gloine tosaigh. Nuair a d’fhéach
mé amach bhí mac le duine de na
comharsana ag seasamh ansin agus
cloch mhór caite aige, d’aon ghnó, le
mo dhoras. 

Bhí an gasúr, Ivan, sé bliana d’aois
agus nuair a lig mé béic asam chun a
fháil amach céard go díreach a bhí ar
siúl aige, ní dúirt sé nach ndearna sé
dada ach chas sé ar a dheirfiúr, a bhí
ceithre bliana d’aois, dhírigh sé méar
ina treo, agus dúirt sé gur ise a rinne
é.  Dá bhfeicfeá an aghaidh a bhí ar an
gcailín beag bídeach sin ag iarraidh a
thuiscint conas, go tobann, gur uirthi
a bhí an locht, ní fhéadfá ach gáire. Tá
muid ar fad an-mhaith agus an-
tapaidh ag cur an mhilleáin ar
dhaoine eile. Sin mar a shílim faoi
Liam Doran. Tá a fhios againn ar fad
nach ndearna múinteoirí, Gardaí nó
na haltraí aon cheo as bealach. 

Tá fhios agam nach iad a ghlac na
billiúin ar iasacht ó Anglo-Irish ná ón
AIB. Ní hiad a bhí ag taisteal ó
ráschúrsa go ráschúrsa i héileacaptair
nó a bhí ag ceannach óstáin i
Londain, i bPáras nó i Nua-Eabhrac. 

Ach éist liom. Tá an damáiste sin
déanta. Daoine cosúil leis an Rialtóir
Airgeadais agus bainistíocht an
Bhainc Cheannais a rinne an dochar,
daoine nár chur srian ar na hiasachtaí
agus ar lucht na n-iasacht sin. Sin an
gnó lárnach atá ag rialtas – rialú. 

Ní dhearna siad a leithéid. Thais-
peáin an earnáil phríobháideach, arís,
cé chomh maith agus atá siad ag
teacht thart ar rialacha. Sin an fáth
gur chóir dúinn fáilte a chur, i gcónaí,
roimh rialtóirí láidre a chuireann
mian an rialtais i bhfeidhm. 

Ach ní féidir an loit a chur ar an
earnáil phríobháideach nuair nach
ndéantar a leithéid. Rud eile gur chóir
do Liam agus a chairde a thabhairt
faoi deara. Féach cé chomh tapaidh
agus a d’éalaigh muintir an rachmais
trasna go Sasana chun buntáistí a
gcuid dlíthe féimheachta a ghlacadh.
Bogann caipitil agus bogfaidh caipitil
má cuirtear iomarca brú air agus
muidne ar fad a bheadh thíos leis sin
má tharlaíonn sé anseo.

Níl Liam Doran puinn sásta, de
bharr na n-athruithe atá á moladh
faoi láthair agus a chuirfear i gcrích
gan díospóireacht mura nglacfar leo –
mar go bhfuil ar an rialtas ciorruithe
caiteachais d’aimsiú. 

Ciallóidh sé go mbeidh ar Ghardaí

agus altraí agus lucht múchta tinte,
iad ar fad, a theacht isteach sa 21ú
haois áit go nglacann muid ar fad leis
go mbíonn orainn oibriú istoíche nó i
rith an deireadh seachtaine
(siopadóirí, iriseoirí, déantúsóirí,
báicéirí – an gnáthshaol, mar a
thugaim air). Bhí Liam Doran ag
gearán go gcailleann a chuid ball
amach ar an saol sóisialta de bharr na
n-uaireanta an chloig a bhíonn orthu
a bheith ag obair. 

Ach, nuair nach mbíonn siad ag
obair, tá mé cinnte nach mbíonn a
chuid ball ag smaoineamh  orthu siúd
sna beáir agus sna bialanna ina
mbíonn siad ag suí, faoi na huairean-
ta an chloig atá ar fhreastalaithe agus
ar chócairí a oibriú chun béile oíche a

thabhairt dóibh.
Tá an saol athraithe. Teastaíonn

píotsaí uainn i lár na hoíche. Teast-
aíonn uainn dul ag ól agus go mbeadh
tacsaí ansin ag fanacht linn ag a cúig a
chlog ar maidin. Teastaíonn uainn go
mbeadh bainne curtha ar fáil ag
feirmeoirí dúinn thar oíche. Teast-
aíonn na rudaí seo uainn agus tá
cleachtadh againn ar iad d’fháil ón
earnáil phríobháideach.

Níl aon duine ag iarraidh a bheith
ag teacht anuas ar altraí ná ar
Ghardaí, ach ní féidir linn leanúint ar
aghaidh mar atá muid. Níl airgead
ann agus tá an saol bogtha ar aghaidh.
Tá buntáistí ann dóibh siúd a bhíonn
ag obair i lár na hoíche cé nach gcea-
pann siad é ag an am – gur féidir leo a

gcuid páistí a thabhairt agus a bhailiú
ó scoil. Tá siad in ann cinntiú go
bhfuil béilí cearta folláine á gcur os a
gcomhair amach i rith an lae, pribh-
léid nach bhfuil ag lánúin a bhfuil an
bheirt acu ag obair uaireanta an
chloig rialta, agus is féidir leo labhairt
lena gcuid páistí óga nuair nach
mbíonn siad tuirseach agus ar tí dul
chun leapa. 

Tá fhios agam go gceistíonn
mórchuid de lucht gnó, a chaitheann
dhá uair déag an chloig go rialta ag
obair, iad féin nuair a bhíonn an ré sin
dá saol caite, agus iad ag
smaoineamh siar ar cén luach airgid
ab fhiú an caidreamh daonna sin? Bí
cúramach céard a lorgaíonn tú, a
Liam! B’fhéidir go bhfaighfeá é.

Bí cúramach cad a 
iarrann tú, a Liam!

Ard-Rúnaí Chumann Altraí agus Ban Cabhrach na hÉireann, Liam Doran [PIC : SAM BOAL/PHOTOCALL IRELAND]

Scéalta ó Inis Meáin

Donncha Ó hÉallaithe 

Fiche cúig bliain ó
shin, bhuail stoirm
mhór cósta Iarthar
na hÉireann. An lá
dar gcionn,

tuairiscíodh gur tomhaiseadh
go raibh luas 107 m.s.u. leis an
ngaoth ag an stáisiún aimsire
atá lonnaithe i mBéal an
Mhuirthead ar chósta
Iarthuaisceart Mhaigh Eo. 

Buaileadh na hoileáin go
dona. Baineadh an díon den
Ionad Pobail nua ar Thoraí
agus deineadh go leor

damáiste do na báid. Ar
Árainn Mhór, scuabadh
caoire isteach sa bhfarraige.
Ar Chliara, scriosadh feilm
éisc nach raibh i bhfad curtha
ar bun. In Inis Oírr, scriosadh
an muileann gaoithe a bhíodh
ag cur leictreachais ar fáil ar
an oileán. Ar Inis Mór, bhí an
t-ádh dearg ar bheirt fhear a
scuabadh isteach sa bhfar-
raige, le linn dóibh a bheith ag
cuartú raice le linn na
stoirme, gur éirigh leis an
mbád tarrthála iad a thabhairt
slán. 

Ag an am, bhí an scríbh-
neoir Pádraig Standún ina
shéiplíneach ar Inis Meáin.
Bhíodh colún seachtainiúil
uaidh sa nuachtán ANOIS a
bhíodh tráthúil agus barúil go
minic. Tar éis stoirme thús an
earraigh, bhíodh neart fea-

mainne caite isteach ar an
gcladach.  Mar a dúirt an
ceannlíne ar an gcolún fiche
cúig bliain ó shin, ‘is olc an
ghaoth ...’.

ANOIS, 21 Feabhra, 1988

Is Olc an
Ghaoth …
Le Pádraig Standún

‘Ní ag tóraíocht éisc a bhí ias-
cairí an oileáin seo, Inis
Meáin, le deireanas ach ag dul
amach ina cuid curach ag
cuardach raice. Bhí togha an
adhmaid ag imeacht le sruth
fad chósta an Iarthair – deir
Raidió na Gaeltachta linn – ó

chuaigh soitheach go tóin poll
cúpla céad míle siar uainn
roimh an Nollaig. Fuair na
hoileáin seo a gcuid féin de.
Ní féidir liom níos mó a rá, ar
fhaitíos go dtarraingeoinn  an
guager ar an áit. Bíonn drugall
orainn an dara píosa páipéir a
úsáid sa leithreas na
laethanta seo, ar eagla an
gauger, go háirithe ó thosaigh
siad ag dul i ndiaidh na mban
tí a choinníonn Gaeilgeoirí.

Tháinig cúpla stoirm le
seachtainí anuas chomh dona
is a bhí ann le leathchéad bli-
ain, deirtear liom. Aimsir na
lánghealaí tháinig stoirm
agus rabharta in éindí.
Réabadh claíocha nár leagadh
cheana ón mbliain 1942.
Scuabadh carraigeacha nár
corraíodh ó aimsir na seaca
mhóir na mílte bliain ó shin. 

Ní dhearnadh aon damáiste
ach ar an gcósta, buíochas le
Dia. Sheas an córas leic-
treachais an teist, a bhuíochas
sin ar obair a rinne oibrithe
Bhord Soláthar Leictreachais
ar na línte roimh an Nollaig.
Bhíodh an sáile a shéideann
an ghaoth ag plúchadh na
línte roimhe seo ach is cosúil
go bhfuil an fhadhb sin
sáraithe anois ag an BSL.

Ní bhíonn na stoirmeacha
gan a gcuid buntáistí a bhron-
nadh. Chomh maith leis an
raic, tagann neart feamainne i
dtír. Bailítear na slata mara le
triomú agus le cur chun
bealaith (sic). Déantar an
talamh a leasú leis an gcuid
eile. Is gearr ó chaith mé lá go
leith le capall agus carr duine
de na comharsana ag cur fea-
mainne aníos le haghaidh mo

bhuaile féin. ‘Buaile’ atá in
Árainn, ‘garraí’ i gConamara,
‘páirc’ níos faide ó bhaile. Tá
súil agam a bheith chomh
maith le Dinny Ghleann Rua
ar ball, le mo chuid glasraí
orgánacha féin agam.

Ná bíodh imní oraibh. Ní
dhéanfaidh mé Michael Viney
díom féin, ag cur síos ar gach
uile sceall a ghearraim. Ach tá
scéilín beag agam faoi na
torthaí orgánacha. 

Thugadh fear tuaithe togha
na muisiriún isteach chuig
m’aint i gCaisleán an Bhar-
raigh gach Satharn. “Cén caoi,
a Phait’ a d’fhiafraigh sí de, ‘a
mbíonn na muisiriúin chomh
maith agat i gcónaí?

‘An potty a Chaitlín, gach
uile mhaidin,’ a dúirt sé. Bhí a
muisiriún deireannach ite
aici.’ 

‘Tostú’ na nGaeilgeoirí

“Tá rud éigean lofa i saol na Gaeilge.”
Sin mar a chuir mé tús le mo chaint ag
An Tóstal i mBaile Átha Cliath, Dé
Sathairn.  

Ar eagla na míthuisceana, ní hé go
raibh mé ag cáineadh Chomhdháil
Náisiúnta na Gaeilge as imeacht eile a
reáchtáil chun go mbeadh cainteoirí
Gaeilge ag suí thart ag caint faoin
nGaeilge i nGaeilge, cosúil leis an
bhfeis iomráiteach a reáchtáladh i
gCorca Dhorcha fadó. 

Ní hé in aon chor, cé go mb’fhearr
liom féin a bheith ag caint ar an
iliomad ábhar eile seachas an teanga
- agus seo mé arís á dhéanamh - ach is
í an fhadhb go bhfuil iarracht á
dhéanamh ag an Stát an plé sin a chur
ina thost. 

Is ait an scéal é sin nuair atá sé mar
aidhm ag an Stát, de réir na Straitéise
20 Bliain don Ghaeilge agus an
Ráiteas Misin a chuaigh roimis in
2006, labhairt na Gaeilge a sprea-
gadh. Is gá a bheith beacht ar an
gceist, gan amhras.  Is é an rud nach
dteastaíonn ón Stát go mbeadh cain-
teoirí Gaeilge ag cáineadh bheartais
an Stát i leith na teanga.    

Ní gá ach trí shampla a lua chun an
pointe sin a léiriú - an bealach a brúdh

Acht na Gaeltachta 2012 tríd an
Oireachtas gan ach sé uair dhéag de
dhíospóireacht déanta air agus gan
glacadh le hoiread is leasú amháin.  

Cuireadh lucht labhartha na
Gaeilge ina dtost freisin leis an litir a
seoladh chuig Dónal Ó Cnáimhsí ag
bagairt smacht a fhostóra air mar gur
labhair an Conallach go poiblí faoi
chúrsaí na Gaeltachta ina am saor
féin.  Tarlaíonn sé go bhfuil sé fos-
taithe ag an Roinn Ealaíon,
Oidhreachta agus Gaeltachta.   

Ní ansan a stop an ‘tostú’, áfach,
mar go bhfuil Guth na Gaeltachta, a
bhfuil baill dá chuid ag obair le hea-
grais atá maoinithe freisin ag an
Roinn, ‘tostaithe’ nach mór.  Cé a
chuirfeadh an locht ar dhaoine gan
labhairt amach nuair atá maorlathas
éigean ag cuir fainic orthu faoina
bpostanna?  

Bhíos im’ aoi ar chlár raidió ar New-
stalk oíche Dé hAoine agus thug
láithreoir an chláir le fios dom go
raibh siad tar éis go leor iarrachtaí a
dhéanamh ionadaithe a fháil ó
eagrais phobail agus ó chomharchu-
mainn eile ach go raibh eagla orthu a
theacht ar an gclár mar gheall ar an
rud a tharla do Ghuth na Gaeltachta.  

Gan amhras, leanann an mistéir
faoin méid atá tite amach don Aonad
Pleanála Teanga ag Acadamh na
hOllscolaíochta Gaeilge.  Tráth go
bhfuil gá leis an saineolas atá ag na
daoine san Aonad seo, daoine ar nós
Chonchúr Ó Giollagáin agus Seosamh
Mac Donncha, tá an saineolas sin á
athlonnú go rannóga eile in Ollscoil
na hÉireann Gaillimh.  

Cuimhnigh go bhfuil sé i gceist - nó
bhí sé i gceist ar aon nós de réir an
méid a dúradh an Samhradh seo
chaite - cúrsaí oiliúna sa phleanáil
teanga a reáchtáil linne atá le bheith
ag cur pleananna teanga le chéile sna
Gaeltachtaí.  An gcuidíonn an athlon-
nú ar na  saineolaithe is fearr leis an
bpróiseas sin?  

An chomhtharlúint gur thit an
méid seo amach tar éis gur fógraíodh
ar phríomhleathnach an nuachtáin
seo i mbéal na Nollag go raibh deon-
tas €1m ceadaithe don Acadamh agus
é ráite ag an Aire Mac Fhionnlaoich
agus é ag fógairt an dheontais?

Ní luíonn an fhógra sin agus na cin-
ntí atá tar éis a theacht chun solais ó
shin maidir le hathlonnú Sheosamh

Mhic Dhonncha agus Chonchúir Uí
Ghiollagáin, le chéile.   

Teachtaireacht duairc go maith atá
ag Seosamh Mac Donncha faoin
nGaeltacht - nó an iarGhaeltacht mar
a thugann sé féin uirthi - agus faoin
nGaeilge atá á labhairt sa Ghaeltacht.  

Bhaist sé “an chéim is ísle i slabhra”
i Roinn atá í féin ar an gcloch is lú i
bpaidrín an rialtais agus dúirt sé go
raibh an Straitéis Fiche Bliain anois
iompaithe ina biachlár ‘a la carte’
agus é ráite go hoscailte ag an Roinn
nach gcuirfí i bhfeidhm ach na
céimeanna a bhí ‘indéanta’.   

Fiú mura n-aontaíonn tú le
Seosamh Mac Donncha agus a bhrei-
th lom, tá sé macánta agus tá sé ag rá
an méid a thuigeann sé de réir

taighde agus staidéir saoil atá déanta
aige.  

Tugadh cuireadh don Aire Stáit
Mac Fhionnlaoich bheith ann agus
níor léirigh sé aon drogall chun cainte
roimhe ar na ceisteanna seo.  As
láthair.  

Tugadh cuireadh do Stiurthóir na
Gaeilge, Máire Killoran.  As láthair.
Tugadh cuireadh freisin d’ardrúnaí
nua na Roinne Oideachais, Seán Ó
Foghlú.  As láthair.  Seans maith go
raibh cúiseanna maithe ag na daoine
seo bheith ‘as láthair’.   Ba mhór an
trua é, mar sin féin, mar léirigh a n-
easnamh easpa suime sa mhéid a bhí
le rá ag an Tóstal agus easpa suime i
bplé oscailte ar an ábhar.  

B’fhiú ag an pointe seo a rá go raibh
beirt chainteoirí ó Údarás na
Gaeltachta ann, an Príomhfhei-
dhmeannach, Steve Ó Cualáin, agus
an Cathaoirleach nua, an Dr. Anna Ní
Ghallchóir, agus tá moladh tuillte acu
as a theacht i láthair agus a bheith
páirteach sa phlé.   

Thugas faoi ndeara nach raibh ion-
adaithe ann ó eagrais eile, leithéidí
Chonradh na Gaeilge, Pobal, Guth na
Gaeltachta agus Glór na nGael mar
shampla, agus is furasta a aithint gur
mó de léiriú ar ‘Thostú’ na Gaeilge ná
rud ar bith eile ab ea ‘Tóstal na
Gaeilge’. Tá cruth éagsúil ar ár dtuan-
na féin.  An tSamhail Nua Mhaoinithe
II ag cuid againn, An Roinn Ealaíon,
Oidhreachta agus Gaeltachta ag cuid
eile againn.  An fhad is a fhanaimid
inár dtost, nach labhraímid amach, is
ar éigean go n-áireofar as láthair sinn
nuair a thitfidh an tua. 

Focail le 
Gaoth
Le Concubhar 
Ó Liatháin

Seosamh Mac Donncha ag caint ag Tóstal na Gaeilge Dé Sathairn [PIC : SEÁN Ó MAINNÍN]

LITREACHA chuig an Eagarthóir

Deireadh le
Gaelscéal 

A chara
Tháinig rath feirge agus díomá orm

nuair a nochtadh an drochscéal faoi
thodhchaí an nuachtáin le gairid.

Nílim cumasach sa teanga in aon
chor agus ba mhór an tacaíocht
domsa nuachtán seachtainiúil a bhei-
th ar fáil a raibh taitneamhach agus
suimiúil i gcónaí. 

Ta ról agus iompar Foras na Gaeilge
sa cas seo thar a bheith náireach ach
tá cuid den locht tuillte ag pobail na
Gaeltachta féin nach raibh réidh le
€1.65 a íoc chun nuachtáin fónta
Gaeilge a choinneal ar an bhfód. Ba
údar taighde spéisiúil fháil amach cé

mhéad cóipeanna den ‘Daily Star’
agus ‘The Sun’ atá a dhíol go rialta sa
ceantar céanna!
Le meas agus misneach
Re Mac Carthaigh
17 Cearnóg Cúirseach, Glasnaíon, 
BAC 9.

A Chara,
Tá Foras na Gaeilge den thuairim

go bhfuil treochtaí phobal
léitheoireachta na Gaeilge ag imeacht
go suntasach ó fhormaid na meán
clóite i dtreo leagan digiteach agus tá
Foras ag iarraidh dul i ngleic leis an
bhfadhb sin. 

Tá se deacair é a chreidiúint go
bhfuil pleananna acu seilfeanna na
nuachtán a fhágáil lom agus nocht
maidir le Nuachtán Náisiúnta na
Gaeilge. Níl ‘Saol’ le fáil a thuilleadh
ach ar líne, tá ‘Lá’ imithe, níl ach cre-

atlach de 'Foinse' ar fáil san Irish
Independent, moladh don Independ-
ent faoin ghar sin. 

Bhain me an-taitneamh as
Gaelscéal agus bhí me ábalta an cóip
a thabhairt liom chuig Ciorcail na
Gaeilge chun scéalta agus nuacht na
seachtaine a phlé. Thugamar faoin
gcrosfhocal, bhí spórt againn ag
léamh cúrsaí litríochta, bhraitheamar
ar dearcadh agus tuairimí John Allen
maidir le tálann na bhfoirne sa tSraith
Allianz Peile faoi láthair. Níl
ríomhaire ag a lán daoine atá ag iar-
raidh freastal ar ghnóthaí na Gaeilge
agus an cúpla focal a chaomhnú agus
í a roinnt. 

Feicimid íoróin an tsaoil ag
féachaint ar na sluaite bailithe i
b’fhóram Phobal na Gaeilge i nGail-
limh le déanaí agus todhchaí na
straitéise 20 bliain don Ghaeilge á

phlé acu go dáiríre ,fonnmhar agus
forléasadh Gaelscéal, an t-aon
nuachtán Ghaeilge atá i lámha againn
gach Céadaoin, ag bagairt orainn mar
scoláirí, aspail agus adhraitheoirí na
teanga Náisiúnta.
Mise le meas,
Eilís Uí Bhriain

Níl aon 
todhchaí ag
an Ghaeilge

A Chara ,
Maidir leis an straitéis 20 bliain don

Ghaeilge
Níl aon todhchaí ag an Ghaeilge. Tá

mean Gaeilge breac le Béarla agus
béarlachas.

Focail mar: plean, pleanáil, pasáil,
marcáil, priontáil, soicind, fair plé
duit, bulaíocht, carr, leoraí, lad, lads,
seaimpíní, gan dabht, cótasalí,
clubtheach, club (cumann) agus tele-
phone. 

Ní focail Ghaeilge iad. Is béarla tru-
aillithí atá ann. Tá na sobal drámaí ar
TG4 breac béarla. Náire oraibh go léir. 

Cad mar gheall ar "Dhlí Tourbon
1994 " sa Fhrainc :

Nuair a bhfuil ábhar Béarla ar fhó-
gra no ar comhartha ta sé riachtanach
leagan Fraincise a bheith mar bun
nótaí. An Bhfuil sé in am dlí mar seo a
bheith in Éireann chun an teanga a
caomhnú?
Mise lé meas,
Poraic O'hEipicín, 
Corcaigh.

Na feirmeoirí a bheas thíos leis 
FEIRMEOIRÍ agus scológa na hÉireann a
bheas thíos leis an scannal faoin fheoil 
chapaill sa deireadh.

Beidh Tesco, Asda agus srl. agus na
comhlachtaí móra bia próiseáilte togha, ná
bíodh aon amhras faoi sin. 

Tá na comhlachtaí móra sin ag saothrú
brabús ollmhór i gcónaí, brabúis nach
bhfuil á roinnt acu leis na feirmeoirí.

Tá géarghá le ceannaireacht pholaitiúil ar

an cheist seo láithreach – ní amháin ar leib-
héal náisiúnta in Éirinn ach ar leibhéal na
hEorpa chomh maith.

Ar an drochuair, tá sé ráite ag urlabhraí
thar ceann Choimisiún na hEorpa gur ceist
a bhaineann le lipéadú í an fheoil capall
seachas fadhb a bhaineann le sláinteachas
an bhia féin. 

Sin seafóid. 
Sa chéad dul síos, má cheannaíonn duine

bia, a bhfuil cur síos déanta air mar mhair-
teoil agus gur feoil chapaill atá inti nó i
gcuid de, sin calaois.  

Ar ndóigh, níl a dhath cearr le feoil cha-
paill inti féin ach ní féidir a chur as an
aíreamh go bhfuil baint ag coirpiúlacht
eagraithe leis an chonspóid seo. 

Caithfidh muid a bheith go mór in
amhras má tá capaill, nach raibh in ainm a
bheith ag dul isteach sa bhiashlabhra, slán

sábháilte le n-ithe. 
Mar shampla, ní féidir a bheith cinnte

nach raibh drugaí tugtha do na capaill sin a
dhéanfadh dochar don duine. 

Agus i gcead do Choimisiún na hEorpa,
níl sé de nós againne, in Éirinn ná sa
Bhreatain,  a bheith ag ithe feoil chapaill,
agus ba chóir go dtuigfeadh siad sin. 

Ní itheann muid cait ná madraí ach an
oiread. 

‘An Todhchaí Roinnte’ bréagnaithe
ag an Fhrith-Ghaelachas – arís 

BHÍ tuairisc ar www.meoneile.ie an tseach-
tain seo dar teideal “Cén fáth a bhfuil cosc
ar an Ghaeilge ar chomharthaí
turasóireachta anseo?”

Ceist fhíormhaith atá inti sin.  
Thuairiscigh ‘Meon Eile’, “Tá an Bord

Turasóireachta ag tabhairt níos mó ná

£200,000 d’infheistíocht iomlán ar luach £1
milliún le haghaidh comharthaíochta i
gceantar Dhún Pádraig, ach tá an maoiniú
ceadaithe ar an gcoinníoll go mbeidh na
comharthaí i mBéarla amháin.” 

Tá sé seo dochreidte amach is amach
agus léiríonn sé frith-ghaelachas insti-

tiúidithe, nach bhfuil ann ach leagan den
chiníochas. 

Ní aon comhréiteach le biogóideacht mar
sin. 

‘A Shared future’? Níl aon thodhchaí
comhroinnte ann gan an Ghaeilge. Tá sé in
am ag Aontachtóirí an méid sin a ghlacadh. 

Ní gá go mbeadh aon ghrá acu don
Ghaeilge ach caithfidh siad glacadh leis go
bhfuil sí ann agus go bhfuil an ceart ag
daoine í a úsáid agus í a fheiceáil.

Níl a leithéid de cheart ann agus an ceart
gan teanga a fheiceáil. 

Deireadh le Gaelscéal
AGUS Gaelscéal ag dul i gcló, tá sé beartaithe ag an
phointe seo, gurb é eagrán 27 Feabhra, 2013, an t-eagrán
deireanach den phaipéar a chuirfear i gcló agus ar líne,
sin eagrán na seachtaine seo chugainn. 

Cuirfear deireadh lenár suíomh idirlín
www.gaelsceal.ie go gairid ina dhiaidh sin. 

(Mar eolas don té nach dtuigeann cúrsaí idirlín, níl
aon síneadh fada ar an ainm gaelsceal.ie de bhrí nach

féidir sínte fada i seoltaí do shuímh idirlín. 
Tá an-iontas orainn go bhfuil corrdhuine ‘eolach’ ann

nach dtuigeann sin go fóill!)

Teorainn ar fhás na  meán-
scolaíochta Gaeilge ó Thuaidh
Scoilteanna idé-eolaíocha, bacanna á gcur ar iarrachtaí le meánscoileanna néamhspleacha a bhunú, sruthanna á mbunú i
meánscoileanna Béarla; ní bheidh sa mheánscolaíocht lánGhaeilge sa deireadh ach eireaball ar an chorás Bhéarla
Tuairisc speisialta le
Méabh Ní Thuathaláin 
DAR le Tomás Ó Donnghaile, duine
de bhunaitheoirí Mheánscoil
Dhoire, go bhfuil sé soiléir nach
bhfuil easnaimh mhóra i bpolasaí
Chomhairle na Gaelscolaíochta
agus Iontaobhas na Gaelsco-
laíochta i dtaobh an fhreastail atá á
dhéanamh ar pháistí gaelscoile.

Níl aon amhras ach go bhfuil fás
na meánscolaíochta i bhfad taobh
thiar den fhorbairt atá tagtha ar an
Ghaeloideachas ag leibhéal bun-
scoile agus naíscoile.

Faoi láthair is é Coláiste Feirste, i
mBéal Feirste, an t-aon mheánscoil
lán-Ghaeilge ‘saor scartha’ ó
Thuaidh, a bhfuil 541 dalta ag
freastal uirthi. 

Go dtí seo, tá teip ar dhá iarracht
meánscoil neamhspleách lán-
Ghaeilge a bhunú i nDoire agus i
dTír Eoghain. 

Tá trí mheánscoil aitheanta ag an
Roinn Oideachais mar shruthanna,
a chuireann roinnt ábhar ar fáil trí
mheán na Gaeilge; Coláiste
Chaitríona in Ard Mhaca, Scoil
Iósaef i dTír Eoghain agus Ardscoil
Mhaolmhaodhóg i gCo. an Dúin. 

Ó 2005, tá Coláiste Phádraig i
gCo. Dhoire ag cur roinnt ábhar ar
fáil trí mheán na Gaeilge chomh
maith, gan aon aitheantas ón Roinn
Oideachais.  

De réir figiúirí atá bailithe ag
Gaelscéal, tá 256 dalta ag fáil
oideachais trí mheán na Gaeilge i
roinnt ábhar ón chéad bhliain suas
go dtí an cúigiú bliain i sruthanna
sna Sé Chontae. 

Tá soláthar níos leithne ar fáil do
dhaltaí ón chéad bhliain suas go dtí
an tríú bliain (‘Eochair Chéim’ 3), le
5-10 n-ábhar/35-65% á chur ar fáil i
nGaeilge, ag brath ar an scoil ar
leith. 

Cuirtear 10 n-ábhar go dtí an triú
bhliana 3 agus 4 ábhar ar fáil ag
leibhéal GCSE i gColáiste
Chaitríona, an t-aon sruth a chuire-
ann oideachas trí mheán na Gaeilge
ar fáil ag leibhéal GCSE.  

Bunaíodh an sruth i gColáiste
Caitríona in 2002 agus tá 144 dalta
cláraithe ann faoi láthair, an sruth
is mó ó thaobh líon na ndaltaí de
agus na n-ábhar a dhéantar trí
mheán na Gaeilge. 

Cé go gcuireann an Roinn
Oideachais síos ar Choláiste
Chaitríona mar ‘shruth’, aithnítear
mar ‘aonad’ é go coitianta, mar go
bhfuil a ionad féin aige atá scoilte
amach ón mháthairscoil, rud nach
bhfuil amhlaidh i gcás na
sruthanna eile. 

Cuireadh tús leis an sruth Scoil

Iósaef in 2010 agus tá an sruth in
Ardscoil Mhaolmhaodhóg ag fei-
dhmiú ó 2011. 

Tá Coláiste Phádraig ag reáchtáil
sruth Gaeilge le hocht mbliana
anuas, ach gan aitheantas níl
d’acmhainn ag an scoil aon
soláthar a chur ar fáil ag leibhéal
GCSE. Níl sólathar ar bith sna haon-
aid Ghaeilge ar mhaithe le hábhar
A-Leibhéal. 

“Gan aitheantas ní féidir linn ach
soláthar oideachais teoranta a chur
ar fáil. Go dtí go bhfaighidh muid
aitheantas ní thig linn múinteoirí
eile a fhostú chun cur leis na háb-
har atá ar fáil i nGaeilge,” a dúirt
Rónán Ó Dónaill, múinteoir Gaeilge
atá i bhfeighil an tsrutha i gColáiste
Phádraig. 

Dar le Seamús Mac Seáin,
gníomhaire teanga iomráiteach as
Béal Feirste, tá sruthanna ag cur
“sceach i mbéal bearna” agus tá
siad “le moladh go mór as roinnt
ábhar a chur ar fáil i nGaeilge.” 

Ach, maíonn sé gur “mór an
difear idir sin agus coláiste cosúil le
Coláiste Feirste”, a bhfuil 26 ábhar
ar fáil suas go dtí leibhéal GCSE
agus 19 ábhar ag A-Leibhéal, iad
uilig trí mheán na Gaeilge. 

Níl aon amhras ach go bhfuil fás
na meánscolaíochta i bhfad taobh
thiar den fhás atá tagtha ar an
Ghaeloideachas ag leibhéal bun-
scoile agus naíscoile. 

Creideann Tomás Ó Donnghaile,
duine de bhunaitheoirí Mheánscoil
Dhoire, meánscoil a bhí ag fei-
dhmiú idir 1994-2006, go bhfuil sé
soiléir nach bhfuil ag éirí le polasaí
Chomhairle na Gaelscolaíochta
agus Iontaobhas na Gaelsco-

laíochta agus go bhfuil easnaimh
mór ann maidir leis an bhfreastal
atá á dhéanamh ar pháistí
gaelscoile, “a bheas i gcónaí ag
bogadh i dtreo oideachais darna
leibhéal.”

I ráiteas a chuir Comhairle na
Gaelscolaíochta (CnaG) chuig
Gaelscéal dúradh : 

“Aithníonn CnaG gur an soláthar
saor scartha an múnla is oiriúnaí
faoi láthair go fadtréimhseach agus
go mbunaítear múnlaí scoile ag
gach leibhéal de réir éilimh agus de
réir an mhúnla is cirte scoile don
cheantar.”

“Tá CnaG aontaithe ar ‘phróta-
cail chun sruthanna iar-bhunsco-
laíochta a fhorbairt ina scoileanna
saor scartha. Tabharfar faoi seo i
gceantair a bhfuil sruthanna ann ag
an iarbhunleibhéal.’

Ach tá cuid mhór deacrachtaí  a
bhaineann le sruthanna agus aon-
aid, dar le Tomás Ó Donghaile, mar
go mbíonn siad ag brath go mór ar
an mháthairscoil Béarla. 

“I dtaca le mo thaithí féin, tá an

polasaí mícheart in úsáid. Is céad
chúram na máthairscoileanna
Béarla forbairt agus fás á scoilean-
na féin. Is guth beag fann a bheadh
ag urlabhraí an aonaid Gaeilge i
dtaca le pleanáil, forbairt agus
caiteachas maoine, i measc bhord
gobharnóirí na máthairscoile.”

Bunaíodh Meánscoil Dhoire in
1994, le hiarrachtaí tuismitheoirí,
agus bhí sí ag feidhmiú gan
aitheantas ar feadh sé bliana. 

Sa bhliain 2000, bhronn an
Roinn Oideachais aitheantas agus
maoin ar an scoil ar acht go
rachadh an scoil faoi bhainistíocht
Mheánscoil Bhríde, scoil áitiúl a
raibh aitheantas aici cheana.  

De réir fhigiúirí na Roinne, bhí  51
dalta cláraithe leis an sruth a bhí ag
feidhmiú i Meánscoil Bhríde i 2002. 

In 2006, d’fhogair bord bain-
istíochta na scoile nach mbeadh
siad ag glacadh le daltaí don sruth. 

Chomh maith leis na fadhbanna
a bhaineann leis an bhainistiú, tá
laigí ag na haonaid ó thaobh na
Ghaeilge a fhorbairt mar ghnáth-
theanga labhartha. Tá sé ráite ag

Muireann Ní Mhóráin as COGG,  “ní
éiríonn le haonaid, (seachas nuair a
bhíonn siad scoite amach ón
mháthair-scoil) ná sruthanna
oideachas iomlán lán-Ghaeilge a
chur ar fáil agus tá teipthe ar aon-
aid agus sruthanna thar na blianta. 

“Ní bhíonn iontu i ndeireadh an
lae ach grúpa faoi leith daltaí a dta-
gann múinteoirí chucu á dteagasc
trí Ghaeilge ach feidhmíonn an
scoil trí mheán an Bhéarla - an
príomhoide go minic gan Gaeilge,
oifig riaracháin, fógraí ar challaire,
ceaintín, foirne peile agus a lei-
théid. Dá bharr sin, ní bhíonn aon
Ghaeilge, de ghnáth, thar tairseach
na seomraí ranga.”

Tá taighde díreach coimisiú-
naithe ag COGG agus Comhairle na
Gaelscolaíochta agus Foras na
Gaeilge ar ábhar bainteach leis seo
- ar sholáthar oideachas trí
Ghaeilge sna múnlaí éagsúla - scoil
neamhspleách, aonad nó sruth 

Sainmhíniú ar 
mhúnlaí scoile ó
Chomhairle na
Gaelscolaíochta
- Scoileanna lán-Ghaeilge
Saorscartha:  idir bhunscoileanna
agus iar-bhunscoileanna:  Is í an
aidhm atá acu ná suíomh lán-
tumtha a sholáthar do na páistí
nach máthairtheanga an Ghaeilge
dóibh, de réir mar a thugtar
oideachas dóibh, mar a fhásann
siad agus mar a fhorbraíonn siad.

- Aonaid lán-Ghaeilge ag bun-
scoileanna: Bíonn na cinn seo
ceangailte le scoil lán-Bhéarla
óstach, go tipiciúil nuair nach
mbíonn go leor daltaí ann chun
scoil neamhspleách a bhunú. Is í an
aidhm atá acu seo fosta ná eis-
péireas an tumoideachais a
sholáthar do pháistí nach bhfuil an
Ghaeilge ina máthairtheanga acu,
agus an teagasc go léir san aonad á
dhéanamh trí mheán na Gaeilge de
ghnáth.

- Sruthanna lán-Ghaeilge ag iar-
bhunscoileanna lán-Bhéarla: Sa
socrú seo foghlaimíonn grúpa dal-
taí cuid dá n-ábhair trí mheán na
Gaeilge, agus cuid eile trí mheán an
Bhéarla. Is cur chuige páirt-
thumtha é seo do phaistí nach
bhfuil an Ghaeilge ina
máthairtheanga acu a aistríonn ó
sholáthar na gaelscolaíochta.

Líon na n-ábhar atá á ndéanamh trí mheán na Gaeilge sna sruthanna ó Thuaidh

Meánscoil Bliain 1, 2, 3 Bliain 4, 5 Bliain 6, 7

Coláiste Feirste, 19 ábhar (100%) 25 ábhar 17 n-ábhar 
Béal Feirste, 1991

Coláiste Chaitríona 10 n-ábhar (65%) 4 ábhar (40%) 0
Ard Mhaca (Aitheanta)
2002

Scoil Iósaef - Tír Eoghain 7 n-ábhar (50%) Níl na daltaí ar aois GCSE go fóill 0
(Aitheanta) 2010

Ardscoil Mhaolmhaodhóg 9 n-ábhar (60%) Níl na daltaí ar aois GCSE go fóill 0
An Dún (Aitheanta) 2011

Coláiste Phádraig – 0
Machaire Rátha 
(Neamhaitheanta) 2005

5 ábhar Bliain 8 agus 9
(32%) Bliain 10 (25%)

Níl aon ábhar seachas Gaeilge á
theagasc trí mheán na Gaeilge

I láthair ag an deireadh seachtaine mór a bhí ar siúl i dTeach Hiúdaí Beag, An Bun Beag, ag an deireadh 
seachtaine bhí, Tina Uí Ghallchóir, Ian Lee ó R.T.É agus a iníon Anna.[PIC: TOMAS Ó CUIREÁIN]

Hugh Hiúdaí Beag agus Stephen Campbell ag seinm i dTeach Hiúdaí Beag, An Bun
Beag, ag an deireadh seachtaine. [PIC: TOMAS Ó CUIREÁIN]

Clann Uí Mhaonaigh
ag seinm cheoil i
dTeach Hiúdaí Beag,
An Bun Beag, a bhí ag
ceiliúradh 50 bliain a
bhunaithe ag an
deireadh seachtaine -
Mairéad agus a
hiníon, Nia, Anna
agus Gearóid Ó
Maonaigh agus 
Aoibhinn Ní
Dheagha.
[PIC: TOMAS Ó CUIREÁIN]

Martin Drury,
Stiúrthóir Ealaíon leis
an gComhairle
Ealaíon, i láthair ag 
Comhdháil Mheitheal
na mBeag sa 
Taibhdhearc, Dé
hAoine, 15 Feabhra.
[PIC: CATHAL Ó TUATHAIL]

Dónal McCague agus Maggie Carty, ceoltóirí a bhí ag seinm
cheoil ag Comhdháil Mheitheal na mBeag sa Taibhdhearc, De
Aoine seo caite.[PIC: CATHAL Ó TUATHAIL]

An Seanadóir Trevor Ó Clochartaigh in éineacht le Freda Nic
Giolla Chatháin ag Comhdháil Mheitheal na mBeag sa 
Taibhdhearc, De Aoine seo caite.[PIC:CATHAL Ó TUATHAIL]



I MEASC AN PHOBAIL • 17GAELSCÉAL 
Dé Céadaoin, 20 Feabhra, 2013

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó
sóisialta ar siúl agat, is féidir grianghraif de a sheoladh chugainn ag pic@gaelsceal.ie Ní mór go
mbeadh caighdeán réasúnta sna pictiúir agus cead faighte agat iad a fhoilsiú ó na daoine atá le
feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Tomás Ó Duibhir, imreoir le foireann CLG Ghaoth Dobhair agus
na coirn uilig a bhuaigh foireann Ghaoth Dobhair in 2012.
[PIC. TOMÁS Ó CUIREÁIN]

Ag an ócáid filíochta agus ceoil le ceiliúradh a dhéanamh ar fhoilsiú An Fuíoll Feá: Rogha Dánta / Woodcuttings: New & Selected
Poems le Liam Ó Muirthile bhí Liam Ó Muirthile agus na ceoltóirí, Caoimhín Ó Raghallaigh, Peter Browne agus Iarla Ó Lionáird,
Cathal Póirtéir (Fear an Tí) agus Gabriel Rosenstock. 

Ag labhairt faoi thuairimí daoine i dtaca leis an athrú aeráide ag OÉ Gaillimh bhí:
Dr Henrike Rau, léachtóir le hEolaíocht Pholaitiúil agus Socheolaíocht in OÉ
Gaillimh agus ceannasaí ar réimse tosaíochta taighde Socheacnamaíochta agus
Beartas in Institiúid Uí Riain; an tOllamh Daniel Schrag, Stiúrthóir an Harvard
Centre for the Environment agus ball den  Council of Advisors on Science and
Technology ata ag an Uachtarán Obama; agus an tOllamh Colin Brown,
Stiúrthóir The Ryan Institute for Environmental, Marine and Energy Research
ag OÉ Gaillimh. [PIC: AENGUS MCMAHON]

Donncha Mac
Fhionnlaoich T.D.,
an tAire Stáit sa
Roinn Ealaíon,
Oidhreachta agus
Gaeltachta, i
dteannta leis an Dr.
Andrew Murrison
M.P., an tAire
Stráitéis Slándála
Idirnáisiúnta agus
Ionadaí Speisialta an
Phríomh-Aire ar
Chomóradh Céad
Bliana an Chéad
Chogaidh
Dhomhanda, ag na
Gairdín Náisiúnta
Cuimhneacháin
Cogaidh le linn don
Dr. Murrison bheith
ar cuairt ar Bhaile
Átha Cliath le
déanaí.

Ag an ócáid filíochta agus ceoil le ceiliúradh a dhéanamh ar fhoilsiú An Fuíoll Feá:
Rogha Dánta / Woodcuttings: New & Selected Poems le Liam Ó Muirthile, bhí Liam Ó
Muirthile agus Gabriel Rosenstock (a d'aistrigh na dánta).

Scolaíocht bhaile - rogha
oideachais atá ag fás ach
an bhfuil gá le tuilleadh
monatóireachta? 
Tuairisc
spéisialta le
Méabh Ní
Thuathaláin 

N
í hí scolaíocht bhaile an
rogha oideachais is fearr
ach tá sé níos fearr ná an
gnáthchóras scoile, dar
le Dara Ó Maoildhia,

iarmhúinteoir atá ag cur scolaíocht
bhaile ar fáil dá chlann.

Tá fás ag teacht ar an éileamh ar
scolaíocht bhaile sa domhain nua-
aimseartha le tamall de bhlianta
anuas. 

‘Míshástacht i leith an
ghnáthchórais oideachais’ an cúis ba
choitianta ar son scolaíocht bhaile,
de réir staitisticí idirnáisiúnta.
Tagann cúiseanna a bhaineann le
reiligiúin sa dara háit, agus luaitear
cúiseanna a bhaineann le hidé-
eolaíocht, stíl maireachtála, coin-
níollacha oibre, riachtanais speisial-
ta an pháiste san áireamh chomh
maith

Maíonn Dara Ó Maoildhia, as Inis
Mór, Árainn, a bhfuil stocaireacht
déanta aige i gcoinne na hArdteis-
timéireachta agus an Teastais
Shóisearaigh, nach dtéann an córas
scoile i bhfeidhm ar thromlach na
ndaltaí atá ag freastal ar scoil agus go
bhfágtar roinnt daltaí i leataobh. 

Tá taithí ag Ó Maoildhia ar an
chóras oideachais mar dhalta agus
mar mhúinteoir scoile agus cé go n-
admhaíonn sé go bhfuil scolaíocht
bhaile teoranta ar roinnt bealaí, tá
féidearthachtaí i bhfad níos mó ann
chun dul i ngleic le riachtanais fogh-
lamtha an pháiste agus taobh

cruthaitheach an pháiste a fhorbairt. 
Díríonn clann Uí Mhaoildhia ar na

‘hábhair dheacra’ ar nós matamaitic
agus eolaíocht ar maidin agus bain-
tear leas as áiseanna teagaisc ar líne
ar mhaithe le teangacha a fhogh-
laim. Bíonn a chlann réidh leis an
obair scríofa ag 11r.n. agus dírítear ar
chúrsaí ceoil, ealaín, cócaireacht nó
obair chruthaitheach éagsúil don

chuid eile den lá. 
“Cuirtear an-chuid ama amú ar

scoil agus tá an curaclam dírithe go
mór ar ábhair acadúla, gan mórán
ama ná aird ar fhorbairt
chruthaitheach na ndaltaí. Tá an
tsaoirse sin acu sa bhaile chun díriú
ar rudaí cruthaitheacha, rud atá thar
a bheith tábhachtach i mo thuairim-
se,” a dúirt sé.

Oideachas
Úsáidtear múnlaí teagaisc éagsúil, ó
mhúnlaí strúchtúrtha, bunaithe ar
churaclam scoile, go múnlaí
neamhfhoirmiúla a dhéanann an
páiste féin a stiúrú. Is minic a
luaitear modhanna teagaisc ar nós
Montessori, John Holt agus
Charlette Mason le scolaíocht bhaile.

Níl aon ghá cloí le curaclam an
ghnáthchórais scoile, ná scrúdaithe
stáit a dhéanamh ach tá deacrachtaí
ag baint le háiteanna a fháil ar
choláistí tríú leibhéal gan an Ardteist
nó Scrúduithe Stáit eile ar nós A-
Leibhéal nó baccalaureatea.

Is cinnte go bhfuil ag éirí le treán
tuismitheoirí, a bhfuil samhlaíocht
agus fís acu, rogha oideachais níos

Scolaíocht bhaile, rogha oideachais atá ag fás sa domhan nua-aimseartha. 

fearr agus níos fóirsteanaí a chur ar
fáil dá gclann. Is iarmhúinteoir é Ó
Maoildhia agus ní minic a bhíonn an
té a chuireann scolaíocht bhaile ar
fáil cáilithe mar mhúinteoir. Dar le Ó
Maoildhia féin, níl aon ghá go
mbeadh tuismitheoirí cáilithe mar
mhúinteoir chun soláthar maith
oideachais a chur ar fáil. Ní féidir a
rá, áfach, go mbeadh gach tui-
smitheoir amuigh ansin ábalta go
leor chun scolaíocht bhaile a chur a
fáil, fiú má cheapann siad féin go
bhfuil. 

Tá buntáistí sóisialta i
gcomhthéacs scoile nach bhfuil ar
fáil sa bhaile. Bíonn meascán
pearsantaí agus meascán daoine ann
de ghnáth. Sa scoil a fhoghlaimíonn
páistí ceachtanna an tsaoil, idir
maith agus olc, agus a ullmhaítear
daoine óga don domhan mór. Bíonn
amhras ar roinnt daoine maidir le
scolaíocht bhaile mar gheall ar fhor-
bairt sóisialta an dalta agus aon-
taíonn Ó Maoildhia gur gá go
mbeadh páistí atá ag fáil a gcuid sco-
laíocht sa bhaile a bheith ag meas-
cadh le páistí eile sa cheantar áitiúil
“gan a bheith gafa sa teach”.

Cor eile a chuirtear in aghaidh sco-
laíocht bhaile go minic ná go ndéan-
tar páistí a imeallú. “Is cinnte go
bhfuil páistí amuigh ansin a bhfuil
múnlú inchinne (brainwashing) a
dhéanamh orthu, agus bheinn buar-
tha faoi sin,” a dúirt sé.

Má tá tuismitheoirí ag caitheamh
go dona le páistí sa bhaile, mar
shampla, is féidir le múinteoirí scoile
na húdaráis a chur ar an eolas faoi
má thugann siad comharthaí
drochíde faoi deara. 

Monatóireacht
Sna 26 Chontae, tá 806 páiste
cláraithe leis an mBord Náisiúnta
um Leas Oideachais (BNLO), ar son
scolaíocht bhaile ach meastar go
bhfuil níos mó ná 1,000 páiste eile ar
laghad nach bhfuil cláraithe. 

Cé go bhfuil sé mídhleathach gan
páiste a chlárú leis an BNLO, dar le
hurlabhraí ón líonra oideachais
baile, HEN (Home Education Net-
work), eagraíocht neamhspleách a
bhunaíodh in 1999 le stocaireacht a
dhéanamh ar son scolaíocht bhaile,
“tá idir trian agus leath de bhall HEN
nach bhfuil cláraithe”. 

“Ceapann roinnt tuismitheoirí go
bhfuil sé mar cheart bunreachtúil
acu scolaíocht bhaile a roghnú agus
nach bhfuil sé de cheart ag an stáit
monatóireacht a dhéanamh orthu,”
ar sí. 

Dar léi, bíonn tuismitheoirí atá
bainteach le HEN buartha faoi
‘mhodhanna monatóireachta an
BNLO’ mar go mbíonn siad ag súil
leis an fhorbairt chéanna a fheiceáil
ag an am céanna le páiste atá ag
freastal ar scoil, rud nach dtarlaíonn
i gcónaí. 

Dúirt Emer Farrell, ón BLNO,
áfach, gur ‘gá a bheith thar a bheith
soiléir faoin dualgas reachtúil atá ar
thuismitheoirí clárú leis an BLNO’
má tá siad ag iarraidh scolaíocht
bhaile a chur ar fáil. 

Dar le Farrell, tá ‘cur chuige
solúbtha’ ag an eagraíocht maidir le
sólathar oideachais sa bhaile agus
cuireann siad fáilte roimh mhodhan-
na teagaisc éagsúla. De réir na reach-
taíochta, tá gach páiste i dteideal
‘oideachais íosta áirithe’ agus déan-
tar measúnú ar an bhunús sin ach go
dtí seo níl aon sainmhíniú tugtha ar
cad is ‘oideachais íosta áirithe’ ann
go díreach. 

An bhfuil an baol ann mar sin go
mbeadh easnaimh i gcásanna áirithe
maidir le soláthar oideachais más
‘oideachais íosta’ slat tomhais an
BLNO? Déantar measúnú ar phlean
oideachais an tuismitheora/chaomh-
nóra nuair a chuirtear iarratas
isteach den chéad uair. Má éiríonn
leis an iarratas ní dhéantar aon
athmheasúnú ar dhul chun cinn an
phlean sin go dtí go mbíonn an
páiste i dtús na ndéaga de bhlianta
go hiondúil. 

Ar a bharr sin, ní gá go mbeadh
páistí bainteach leis an phróiseas
measúnachta ar chor ar bith. 

Dúirt Maria Corbett, ó

Chomhghuaillíocht um Chearta
Leanaí, go bhfuil sé de dhualgas ar
an stáit a chinntiú go bhfuil chearta
bunreachtúla na dtuismitheoirí á
gcomhlíonadh agus go bhfuil páistí
ag fáil oideachais cuí sa bhaile. 

Má tá laigí sa chóras
monatóireachta ó dheas, níl corás
monatóireachta ar bith ó Thuaidh
agus níl a leithéid d’eagraíocht stáit
agus an BNLO ann le measúnú a
dhéanamh ar sholáthar oideachais
scolaíochta baile, rud a fhágann
páistí sa chóras áirithe sin an-
leochaileach. 

Mar sin de, níl aon staitisticí cru-
inne sna Sé Chontae maidir le sco-
laíocht bhaile ach de réir HEdNI
(Home Education Northern Ireland),
grúpa atá ag obair chun scolaíocht
bhaile a chur chun cinn, tá beagnach
1% de pháistí ar aois scoile ag fáil
scolaíocht sa bhaile, figiúr atá ag fás i
rith an ama, dar leo. Tá sé scríofa go
beacht ar shuíomh HEdNI nach
bhfuil aon rud i reachtaíocht Thuais-
ceart Éireann a ligeann don Bhord
Oideachais monatóireacht a
dhéanamh ar an soláthar oideachais
atá á chur ar fáil ag tuismitheoirí nó a
thugann cead don Bhord Oideachais
cuairt baile a thabhairt. 

An dlí agus scolaíocht
bhaile 
• Tá scolaíocht bhaile dleathach sna
Stáit Aontaithe, san Astráil, sa
Bhreatain, i gCeanada, sa Nua-
Shéalainn agus in Éirinn agus i
gcuid mhaith tíortha san Eoraip. Tá

sé mídhleathach sa Ghearmáin, sa
tSualainn, sa Chróit, san Ais, i
nDeisceart Mheiriceá agus cé nach
bhfuil sé mídhleathach i roinnt
tíortha eile ar fud an domhain níl a
leithéid ann agus scolaíocht bhaile. 

• I roinnt tíortha, caithfidh an clár
scolaíochta baile a theacht le cura-
clam na scoileanna stáit agus i
dtíortha eile tá múnla oideachais
níos solúbtha ann, (mar atá in
Éirinn). 

• Rinneadh scolaíocht bhaile
dleathach sna 26 Chontae leis an
Acht Oideachais  (Leas) 2000, a
tháinig in ionad na nAchtanna
Freastal Scoile 1926 agus 1967.  

• In alt 42 den Bhunreacht deirtear
gurb é an teaghlach ‘múinteoir
príomha dúchasach don leanbh’,
agus tugtar tús áite “do cheart
doshannta agus do dhualgas
doshannta tuistí chun oideachas a
chur ar fáil dá gclanna i gcúrsaí crei-
dimh, moráltachta, intleachta, coirp
agus comhdhaonnachta”.  

• Caithfear iarratas a dhéanamh
agus clárú leis an BNLO nó ‘NEWB’
ar mhaithe le páistí a fhaigheann
oideachas in áiteanna seachas
scoileanna aitheanta.

• Caithfidh tuismitheoirí nó caomh-
nóirí an pháiste atá ag fáil oideachas
sa bhaile, eolas a chur faoi bhráid an
BNLO maidir le sólathar oideachais
an pháiste agus dualgas a chomh-
líonadh i dtaca le ‘hoideachais íosta
áirithe’ 

• Ó 1986 sa Tuaisceart, caithfidh
gach tuismitheoir a bhfuil páiste ar
aois scoile acu scolaíocht lánaim-
seartha a sholáthar don pháistí, tríd
an ghnáthchóras scoile nó ar shlí
eile. 

Fíricí eile a bhaineann
le scolaíocht bhaile 
• Sna Stáit Aontaithe, i gCeanada,
san Astráil, sa Nua-Shéalainn agus sa
Bhreatain atá na gluaiseachtaí sco-
laíochta baile is láidre faoi láthair.  

•Tá 4% (breis agus 2.4 milliún) de
líon na bpáistí ar aois scoile sna Stáit
Aonaithe ag fáil a scolaíocht sa
bhaile faoi láthair. Is í an scolaíocht
bhaile an modh oideachais is mó fáis
sna Stáit Aontaithe ó 1999 anall, agus
ardú 75% tagtha ar an líon na bpáiste
a fhaigheann scolaíocht sa bhaile.

• Sa Bhreatain, tá 1% de líon na
bpáiste ar aois scoile ag fáil sco-
laíocht sa bhaile. Meastar go bhfuil
níos mó ná 100 páiste ag fágáil
scoileanna stáit le tabhairt faoi sco-
laíocht bhaile gach mí.

Tá go leor áiseanna ar líne chun tacú le tuismitheoirí atá ag iarraidh scolaíocht bhaile a chur ar fáil. 

Ardaíonn scolaíocht bhaile ceisteanna a bhaineann le forbairt shóisialta an
pháiste. 



20 • GAELSCÉAL 
Dé Céadaoin, 20 Feabhra, 2013

NUACHT Litríochta
Le Meadhbh Ní Eadhra

BEIDH Féile Bheag na Leabhar -
an chéad fhéile leabhar agus
scéalaíochta do pháistí – ar siúl i
nDoire ón 7 go dtí an 9 Márta mar
chuid de Sheachtain na Gaeilge
2013. Is í aidhm na féile ná suim i
leabhair, léitheoireacht agus
scéalaíocht na Gaeilge a sprea-
gadh i measc páistí óga.

Cuirfear tús leis an fhéile ar an
Déardaoin, 7 Márta, le himeacht
speisialta scéalaíochta do pháistí
ó 8 – 11 bliana d’aois le Gearóidín
Bhreathnach (Gearóidín Neidí
Frainc) sárscéalaí agus amhránaí
clúiteach as Gaeltacht Rinn na
Feirste. Déanfaidh Gearóidín ‘Lá
Domhanda na Leabhar’ a cheil-
iúradh agus beidh deis ag páistí a
fhreastalaíonn ar an lá an leabhar
is fearr leo a thabhairt go dtí an t-
imeacht agus plé a dhéanamh
leis an aoi-scéalaí agus le páistí
eile ar an dóigh a ndeachaigh an
leabhar i bhfeidhm orthu. 

Ar an Aoine, 8 Márta, beidh an
scríbhneoir agus an scéalaí iom-
ráiteach Séamas Mac Annaidh ag
athshamhlú finscéalta agus fab-
halscéalta traidisiúnta Gaelacha
do pháistí ó 5 – 7 bliana d’aois.
Inseoidh an scéalaí seanscéalta
agus miotais ina stíl uathúil féin
leis an bhéim ar scéalaíocht trí
dhrámaíocht. Beidh deis ag páistí
dul i dteagmháil le traidisiúin
bhéil na nGael trí cheird na
scéalaíochta. 

Críochnóidh an fhéile ar an

Satharn, 9 Márta, le seoladh an
leabhair ‘Déanann Rosie Réidh’ a
scríobhadh agus a maisíodh ag
an scríbhneoir áitiúil Trish Deery.
Ceiliúrfar seoladh an leabhair le
cóisir do pháistí agus le
léitheoireacht ón leabhar féin leis
an scéalaí agus t-ealaíontóir
áitiúil, Cara Ní Mhaonaigh, a
chuirfidh beocht agus beatha sa
scéal do chluasa óga sa lucht éis-
teachta. Beidh scríbhneoir agus
maisitheoir an leabhair, Trish
Deery, i láthair ar an lá le páirt a
ghlacadh agus le líníochtaí a
dhéanamh beo.

Tá Féile Bheag na Leabhar á
heagrú ag Comhairle Cathrach
Dhoire i gcomhar leis an
Humdinger! Children’s Literature
Festival agus tá sí cómhaoinithe
ag Foras na Gaeilge agus an
Chomhairle Chathrach. Is féidir
clár iomlán Humdinger! a
íoslódáil ón nasc seo:
www.humdingerbookfestival.co
m.

I rith na féile, beidh Aonach
Leabhar Gaeilge ar fáil ag a mbei-
dh rogha agus togha na
bhfoilseachán is fearr Gaeilge. 

Beidh gach imeacht ar siúl ag
Ionad Ealaíon an Chroí ag Cultúr-
lann Uí Chanáin. Is féidir áit a
chur in áirithint ag na himeachtaí
seo trí ghlaoch a chur ar 028
71376 579 nó ríomhphost a sheo-
ladh chuig
gaeilge@derrycity.gov.uk.

FÓGRAÍODH an deireadh seach-
taine seo go mbeidh an fhéile
litríochta idirnáisiúnta, The Hay
Festival, á reáchtáil sa Cheanannas
Mór i mbliana, idir an 28-30
Meitheamh. Tá beirt scríbhneoirí
móra le rá, John Banville agus DBP
Pierre, beirt a bhuaigh an Man
Booker Prize, deimhnithe le bheith
i láthair ag an bhféile cheana féin.

Ar ndóigh, tá nasc stairiúil ag an
gCeanannas Mór le cúrsaí
litríochta, i bhfoirm an Leabhar

Cheanannais go príomha. Tá an-
áthas ar an gcraobh áitiúil de Con-
radh na Gaeilge go mbeidh ardán ar
fáil do lucht litríocht na Gaeilge le
linn na féile seo ach go háirithe,
agus deis iontach dóibh siúd atá
gníomhach san earnáil iad féin a
chur ar an stáitse idirnáisiúnta dá
bharr.

Más spéis leat a bheith páirteach
san ullmhúchán, ba cheart dul i
dteagmháil le Conradh na Gaeilge
chun é sin a chur in iúl dóibh, agus

bheadh siad an-bhuíoch as aon
chúnamh a bheadh ar fáil, lena
chinntiú go mbeidh ról faoi leith ag
litríocht na Gaeilge ag an ócáid
litríochta ollmhór idirnáisiúnta
seo.

Beidh léamha, cainteanna,
seisiúin phlé, díospóireachtaí,
ceardlanna agus tuilleadh ar siúl i
gcaitheamh na féile; bíodh sin don
aos óg nó eile. Mar sin, is deis ion-
tach é seo do léitheoirí, scríbh-
neoirí agus foilsitheoirí agus ba

cheart é a thapú gan mhoill.
‘Samhlaigh an Domhan’ nó

‘Imagine the World’ an mana atá ag
an bhféile seo ar bhonn idirnáisiún-
ta agus is cúis lúcháire é go bhfuil
an leagan Gaeilge den aistriúchán
seo le feiceáil ar shuíomh idirlín na
féile cheana féin.

Mairfidh an fhéile seo ar feadh trí
lá agus tá sé i gceist go bhforbrófar
‘baile leabhar’ in Éirinn mar ionad
náisiúnta do gach seánra litríochta.
Tabharfaidh an fhéile seo na húdair

agus smaointeoirí Éireannacha
agus idirnáisiúnta le chéile chun
ceiliúradh a dhéanamh ar scéalta
agus smaointe.

Beidh clár iomlán na féile ar fáil i
mí na Bealtaine agus deir Lyndy
Cooke, léiritheoir na féile, go bhfuil
siad thar a bheith sásta go mbeidh
an fhéile ar siúl sa Cheanannas
Mór, áit atá saibhir ó thaobh staire
agus traidisiún, agus baile
dhúchais an Leabhair Cheanan-
nais.

Féile litríochta idirnáisiúnta ag teacht go hÉirinn

TÁ ceardlanna do scríbhneoirí
Gaeilge á n-eagrú ag Cló Iar-Chon-
nacht in Inis Oírr agus i mBéal
Feirste, agus beidh na ceardlanna
seo dírithe ar scríbhneoirí Gaeilge
den uile chineáil. Is cuma má tá
leabhair foilsithe agat cheana féin
nó más scríbhneoir nua thú, ní gá
ach cumas agus spéis sa scríbh-
neoireacht a bheith agat le páirt a
ghlacadh iontu. 

Reáchtáilfear an chéad cheard-
lann in Inis Oírr ar an Satharn, 9
Márta, in Áras Éanna. Is iad Mícheál
Ó Conghaile agus Jackie Mac Donn-
cha a bheith mar stiúrthóirí na
ceardlainne. Beidh an cheardlann
eile ar siúl in Ollscoil na Banríona,
Béal Feirste ar an Satharn, 23 Márta,
agus is iad Mícheál Ó Conghaile agus
Fionntán de Brún a bheidh mar
stiúrthóirí ar an gceardlann sin.

Tugtar cuireadh do scríbhneoirí ar
mhaith leo a bheith páirteach sa
cheardlann sampla dá saothar:
gearrscéal, cúig nó sé de dhánta nó
mír ghearr as úrscéal (úrscéalta do
dhéagóirí san áireamh) a sheoladh
chuig Eagarthóir Cúnta CIC, Áine Ní
Cholchúin, Cló Iar-Chonnacht,
Indreabhán, Conamara, Contae na
Gaillimhe, roimh an 1 Márta 2013
más mian leat dul go hInis Oírr, nó

roimh an 14 Márta más go Béal
Feirste ba mhaith leat dul.

Roghnófar na saothair is feiliúnaí
agus déanfar iad a phlé agus a
mheas ag an gceardlann. Seolfar
saothar gach scríbhneora chuig gach
iarrthóir (a bheidh ag freastal ar an
gceardlann) roimh ré ionas go mbei-
dh deis acu iad a léamh. Tríd an
modh oibre seo, beidh na hiarrthóirí
ar fad in ann páirt ghníomhach a

ghlacadh sa cheardlann, agus fogh-
laim ó laigí agus ó bhuanna shaothar
a chéile. Beidh áit do dheichniúr ar
an gceardlann. Níl aon táille i gceist
don cheardlann seo ach beidh iar-
rthóirí freagrach as a gcuid costas
taistil féin agus lóistín sa chás go
mbeadh a leithéid i gceist.

Tá tuilleadh eolais ar fáil ach scairt
a chur ar 091593307 nó ríomhphost
a sheoladh chuig aine@cic.ie.

Ceardlanna Saor in Aisce do Scríbhneoirí i mBéal Feirste agus in Inis Oírr

Doire le Féile Bheag na Leabhar a cheiliúradh

Trisha Deery – scríbhneoir agus maisitheoir an leabhair 'Déanann Rosie Réidh', an chéad leabhar pictiúr a cruthaíodh i nDoire
as Gaeilge do pháistí 

Súil le breith
Pádraig Standún
Leabhar Breac, €9

Léirmheas le hAlex Hijmans

L
éirmheas ar úrscéal a foil-
síodh scór go leith bliain ó
shin? Cinnte. Ós rud é go
raibh ‘Súil le breith’ as cló le
cúig bliana déag anuas, tá

glúin iomlán léitheoirí tagtha ar an
bhfód ó bhí fáil ar an leabhar sna
siopaí. Mar sin, ní miste athphlé a
dhéanamh ar mhórshaothar seo an
Standúnaigh.

Dóibh siúd nár léigh cheana é, tá
an plota simplí agus láidir: titeann
sagart i ngrá le bean agus éiríonn sí
torrach. Ní haon iontas é gur thar-
raing ‘Súil le breith’ raic nuair a foil-
síodh den chéad uair é, thiar sa bhli-
ain 1983 – go háirithe ó ba rud é gur
sagart a bhí san údar. Cúis eile go

raibh ráchairt mhór ar an leabhar ag
an am ná an léargas réalaíoch,
cumasach a thugann sé ar shaol
pharóiste iargúlta in iarthar na tíre, a
bhfuil a leath de sa Ghaeltacht.

Tá scór go leith bliain imithe thart ó
shin, agus is mór an t-athrú atá tagtha
ar shochaí na hÉireann. Is féidir cois-
cíní a cheannacht, is féidir colscaradh
a fháil. Tháinig rachmas agus d’imigh
sé arís – cé nach ann a thuilleadh don
chruatan mar a dhéantar cur síos air
san úrscéal seo. Níor tháinig athrú ar
ghné lárnach an leabhair seo, áfach:
ní féidir le sagart pósadh fós.

Tarlaíonn sé go raibh Súil le breith
ar cheann de na chéad úrscéalta a
léigh mé féin i nGaeilge, nuair a bhí an
teanga á foghlaim agam. Sheas sé
amach dom ag an am de bharr a
sholéite is a bhí sé. Ní amháin ó
thaobh na teanga féin de –
comhréiteach blasta idir caighdeán
agus canúint – ach ó thaobh na stíle

agus luas na hinsinte de, freisin. Bhí
sé chomh deacair céanna an leabhar a
leagan uaim an geábh seo agus a bhí
nuair a léigh mé den chéad uair é,
seacht nó ocht mbliana déag ó shin.

Ach ní hionann sin is a rá go bhfuil
‘Súil le breith’ gan locht. 

Ar athléamh an leabhair dom an
iarraidh seo, thug mé faoi deara gur
chuir dhá rud as dom: an pheirspic-
tíocht, agus – ach go háirithe – an
chaoi a n-insítear rudaí don léitheoir
in ionad iad a thaispeáint dó.
Úrscéalaí sciliúil é an Standúnach
(líonfadh a chuid úrscéalta seilf dá
gcuid féin i seastán leabhar) agus ní
hé go bhfuil aon rud mícheart le Súil
le breith, ach is amhlaidh go bhféad-
fadh sé a bheith níos cumhachtaí ná
mar atá sé.

Gearán na peirspictíochta, nó an
‘phointe fhéachana’, ar dtús.
Insítear an scéal dúinn trí shúile
iliomad carachtar: Tom, an sagart,
Marion, an bhean a dtiteann sé i
ngrá léi, agus slua gan áireamh de
mhuintir an pharóiste. Ar an gcaoi
seo, éiríonn le Standún pictiúr
cumasach a phéinteáil de phobal ina
iomláine, ach toisc go léimimid ó
charachtar go carachtar, níl an deis
againn aithne cheart a chur orthu
ina nduine is ina nduine. Pictiúr
leathan cuimsitheach, ach gan
mórán doimhneachta, an toradh.

Fadhb níos tromchúisí atá sa dara
ceist – an chaoi a n-insítear rudaí
don léitheoir in ionad iad a thais-
peáint dó. Sampla: ‘Bhí sé ag cuimh-
neamh ar feadh tamaill ar láimh a
chur ina bhás féin.’ (lch. 103.) 

In aon abairt amháin, tá an cat
ligthe amach as an mála ag an údar
faoina bhfuil i ndán don charachtar
áirithe seo. Cén fáth nach gcruthódh
an t-údar radharc cumhachtach a
ligfeadh don léitheoir tragóid an
charachtair seo a oibriú amach dó
féin, agus de réir a chéile?

Fiú an dá radharc is cumhachtaí sa
leabhar, milltear iad, go pointe, le
hathchoimriú den chineál seo. Ar

leathanaigh 121 agus 122, tá Marion,
atá cinnte faoin am sin go bhfuil
páiste Tom á iompar aici, ar tí teit-
headh ón bparóiste. Insítear dúinn
céard iad na mothúcháin a
mhothaíonn sí, in ionad radharc a
chur ar fáil dúinn a chuirfeadh ar ár
gcumas a cruachás a mhothú. 

Seo an difear idir a bheith ag éis-
teacht le tráchtaireacht rása Formu-
la 1 agus a bheith i suíochán an
tiománaí tú féin. Tarlaíonn an rud
céanna arís ar leathanach 156, nuair
a fhógraíonn Tom do phobal an
Aifrinn go bhfuil Marion ag súil le
páiste.

In ainneoin na ngearán seo, is
úrscéal mealltach é Súil le breith i
gcónaí, scór bliain go leith tar éis gur
foilsíodh den chéad uair é. Is dóigh
liom nach é plota an scéil, ach an cur
síos cuimsitheach ar pharóiste
iargúlta (leath)Ghaeltachta ag tús na
n-ochtóidí is mó a gcuirfidh
léitheoirí an lae inniu spéis ann. 

Ar an gcúis sin amháin, is saothar
é nach féidir a bheith in easnamh i
gcófra leabhar dhuine ar bith ar
spéis leis an Ghaeilge agus an
Ghaeltacht. Agus ar naoi euro,
sladmhargadh atá sa dara heagrán
seo ag Leabhar Breac.

Saothar é nach
féidir a bheith
in easnamh i
gcófra leabhar
dhuine ar bith 

An tAthair Pádraig Standún 

Cruinneas

Iolra nó uatha?
Dúshláin agus deismireachtaí Gaeilge á bplé ag Antain Mac Lochlainn
Ní mar a chéile a bhíonn cúrsaí
uimhreach sa Ghaeilge agus sa
Bhéarla. Ní nach ionadh, imríonn
córas an Bhéarla tionchar ar lucht na
Gaeilge, go n-úsáideann siad an
uimhir iolra san áit a mbeifeá ag súil
leis an uimhir uatha (agus an bealach
eile thart). 

Féach an abairt seo agus an t-
aistriúchán Gaeilge leis: 

• How many politicians believe that
in their own hearts?/ Cá mhéad
polaiteoirí a chreideann sin ina
gcroíthe istigh?

Níor chóir ‘polaiteoir’ agus  ‘croí’ a
bheith san uimhir iolra. Is é a déar-
fadh an Ghaeilge ná ‘Cá mhéad
polaiteoir a chreideann sin ina gcroí
istigh?’ Is í an uimhir uatha a tha-
gann i ndiaidh ‘cá mhéad’ nó ‘cé

mhéad’ i gcónaí. Cad é faoi ‘croíthe’,
mar sin? Nuair a bhítear ag tagairt do
bhaill den chorp ar an mbealach sin,
is gnách an uimhir uatha a úsáid i
gcás na mball beatha sin nach
mbíonn ach aon cheann amháin acu
ag gach duine. Féach na samplaí seo,
a bhféadfaí an uimhir iolra a úsáid i
ngach ceann acu dá mb’abairtí Béar-
la iad:

• Caithfidh siad na smaointe sin a
chur as a gceann.

• Ní chreidfinn focal as a mbéal.
• Fágadh ina suí ar a dtóin iad.
An uimhir iolra a úsáidtear i gcás

na mball beatha sin a bhfuil péire acu
ann: ‘Tháinig gaoth a bhain dá gcosa
iad’ nó ‘Tá fuil ar a lámha’.

Tagann fadhbanna uimhreach
chun cinn i gcás ‘aonaid chéille’

chomh maith, is é sin péirí focal a
chuireann coincheap amháin in iúl.
A leithéid seo:

• Chomh mhaith leis an gclub óige,
eagraíonn Cumann na bhFiann go
leor imeachtaí bliantúla náisiúnta, ar
nós ceolchoirmeacha, dioscó,
deireadh seachtainí as baile, srl.

• I measc na n-imeachtaí a
reáchtálann sí féin agus Craobh
Phádraig Mhic Phiarais, tá ranganna
Gaeilge, ceardlanna amhránaíochta
agus damhsa céilithe.

Is aonaid chéille iad ‘deireadh
seachtaine’ agus ‘damhsa céilí’. Fei-
dhmíonn na hainmfhocail ‘seach-
taine’ agus ‘céilí’ mar a bheadh aidi-
acht ann, is é sin insíonn siad cén
cineál ‘damhsa’ agus ‘deireadh’ atá
ann. I gcás go mbeifí ag trácht ar níos

mó ná deireadh seachtaine amháin,
is é an chéad ainmfhocal ba cheart a
chur san uimhir iolra: ‘deirí seach-
taine’ agus ‘damhsaí céilí’. 

Is minic fosta a bhíonn cuma adu-
ain ar fhocail theibí san uimhir iolra: 

• To make full use of the creativity
and energies of the region / Leas iom-
lán a bhaint as cruthaitheacht agus
as fuinnimh an réigiúin.

Le fírinne, ní bheadh caillteanas
rómhór san abairt sin dá scríobhfaí
‘fuinneamh an réigiúin’. Rogha eile
ná ainmfhocal iolra a chur leis: ‘foin-
sí fuinnimh an réigiúin’.

Cad é is cúis le leaganacha
lochtacha ar nós ‘doiciméad beartas’
(policy document)? Seans gur botún
cló is cúis le cuid acu ach is dócha go
mbíonn míthuiscintí ann chomh

maith. Toisc go mbíonn níos mó ná
policy amháin i ndoiciméad, de
ghnáth, shocraigh an t-údar (nó an t-
aistritheoir) gurb é an lagiolra a
theastaíonn, ar aon dul le ‘siopa
leabhar’ agus ‘éadaí fear’.

Ach níltear ag trácht ar policies
faoi leith anseo. Ní a document of
policies atá ann. Míníonn policy cén
cineál document atá ann. Ní
doiciméad eolais ná doiciméad
fianaise é, ach ‘doiciméad beartais’
ar aon dul le ‘leabhar filíochta’ nó
‘gléas ceoil’. Níl aon tábhacht le líon
na n-ábhar ann. Teastaíonn níos mó
ná ológ amháin chun olive oil a
dhéanamh, ach is ‘ola olóige’ atá
ann.

Tá tuilleadh áiseanna Gaeilge ar
www.aistear.ie. 

Scannán

‘Hyde Park on Hudson’
Paidí Ó Lionáird 

Tá na Stáit Aontaithe ag déanamh go
leor athbhreithnithe faoi láthair is léir
agus go leor scannán dá gcuid le
déanaí ag féachaint siar agus ag iar-
raidh cóineartú a bhaint amach do na
stáit atá gortaithe le glúin anuas. Beat-
haisnéisí móra á léiriú os comhair an
scáileáin mhóir. 

An tseachtain seo chaite bhí Lincoln
idir chaibidil agus an tseachtain seo tá
uachtarán eile a bhfuil iomrá air, sin é
Franklin D. Roosevelt nó FDR atá mar
ábhar an scannáin Hyde Park on Hud-
son. 

Tá scéal nua faoi FDR á insint agus
scéal a cheapaim a d’fhéadfadh an
mheas atá ag muintir SAM ar
oidhreacht FDR a athrú. Scéal grá atá
ann ar shlí amháin agus scéal
suaiteach atá ann ar leibhéal eile.
Baineann sé le caidreamh a bhí aige le
mná seachas a bhean chéile agus le
Margaret Lynch Suckley nó “Daisy”
ach go háirithe.

Caidreamh faoi rún a bhí ann go dtí
gur cailleadh Suckley in 1991 in aois 99
nuair a fuarthas beart litreacha faoina
leaba. 

Díríonn an scannán ar shamhradh
na bliana 1939 agus ar dheireadh
seachtaine ar thug an Rí Seoirse IV
agus an Bhanríon Eilís an chéad
chuairt ríoga riamh ar na Stáit Aon-
taithe agus go háirithe chuig FDR ag a
theach samhraidh darbh ainm Hyde
Park On Hudson in Uachtar Stáit Nua-
Eabhrac.

Is í Daisy (Laura Linney) is túisce a
fheicimid agus a chloisimid, bean gan
pósadh atá sna daicheadaí. Tá gaol i
bhfad amach idir í féin agus FDR agus
nuair a bhíonn sé ar saoire, is maith
leis comhluadar a chuid gaolta – ban. 

Tá a fhios ag an domhan’s a
mháthair nach raibh úsáid na gcos ag
FDR ó thoilg sé polaimiailíteas (polio)
go luath sna 1920í. Ba deacracht
sláinte é nár choinnigh siar riamh é
agus a thug ag an oifig is airde sna Stáit
é. 

Tógann sé tamall don scéal forbairt
ach ní fada go dtugann FDR le fios
bíodh is nach n-oibríonn a chosa, go
bhfuil a chúramaí fir ón bhásta síos

gan mórán lochta. Ní fada arís go
bhfaighimid amach nach í Daisy an t-
aon bhean go bhfuil suim ag FDR inti. 

Léirítear cumas FDR mar pho-
laiteoir, deis a bhéil, a ghreann agus an
tarraingt sin a bhíonn ag ceannairí -
carasma agus saíocht a bítear de shíor
a lorg. Léiríonn Bill Murray na tréithe
seo gan aon stró agus go háirithe i
bhforbairt a chaidrimh le Rí Seoirse,
caidreamh a thabharfadh an dá thír le

chéile i mbun troda in aghaidh fhórsaí
Hitler. 

Scannán de chuid an stiúrthóra
Roger Michell (Morning Glory, Notting
Hill) atá ann agus lorg álainn ealaíonta
ar a chuid saothair. Taispeántar
ailtireacht coilíneach chomh maith le
tailte álainne na dúichí sin i bhflúirse
bláth agus nádúr an tsamhraidh. 

Seo an chéad scannán a bhfuil ról
díreach ag Murray ann ó bhí sé in Lost

in Translation agus déanann sé sár-
jab. Seachas san, tugann Samuel West
(Law and Order UK) agus Olivia Col-
man (The Iron Lady) taispeántais
mhaithe agus níl Linney go dona ach
go bhfuil an iomarca truamhéala, más
féidir san, á léiriú aici. 

Is fiú dul chun an dúlra agus an
tírdhreach a fheiceáil, tá script Richard
Nelson milis agus éadrom agus tá ceol
Jeremy Sams go hálainn.

Bill Murray ag glacadh ról Franklin D. Roosevelt nó FDR sa scannáin 'Hyde Park on Hudson'. 

• Is fiú 80 marc an cheist seo.
• Leanann an chuid seo den scrúdú ar feadh 4 nóiméad.
• Roghnóidh an scrúdaitheoir sráith pictiúr amháin as 20 sraith pictiúr go randamach.
• Iarrfaidh an scrúdaitheoir ar an dalta cur síos a dhéanamh ar an tsraith pictiúr sin.
• Is féidir leis an dalta cur síos a dhéanamh orthu san Aimsir Láithreach NÓ san Aimsir 

Chaite.
• An rud is tábhachtaí ná an scéal atá faoi chaibidil sa tsraith pictiúr a insint go cruinn 

agus go beacht.
• N.B.Caithfidh an dalta úsáid a bhaint as an bhfoclóir, as an stór focal agus as na frásaí a 

ghabhann leis na pictiúir agus cur síos á dhéanamh aige/aici ar an tsraith pictiúr.
• Nuair a bheidh an cur síos ar an tsraith pictiúr críochnaithe ag an dalta, ní mór dó/di 

3 ceist a chur ar an scrúdaitheoir ar ábhar na 6 pictiúr.
• Nuair a bheidh sé sin déanta aige/aici cuirfidh an scrúdaitheoir 3 ceist ar an dalta ar 

ábhar na 6 pictiúr.
• Seo a leanas mar a dháiltear na marcanna ar an gCur Síos ar an tSraith Pictiúr:

1. Cumarsáid:         50m
2. Cumas Teanga:  20m
3. Ceisteanna:         10m

Iomlán:                80m

Nodanna:
• An cur síos ar an tsraith pictiúr (= Cúmarsáid = 50m) an chuid is tábhachtaí den cheist 

seo. Déanfar tástáil ar Chumas Teanga an dalta (= 20m) le linn don dalta a bheith ag 
déanamh cur síos ar an tsraith pictiúr. Ar an ábhar sin, d’fhéadfá a rá, gur ionann agus 
70m an cur síos ar an tsraith pictiúr.

• Caithfidh an dalta deimhin a dhéanamh de go n-insíonn sé scéal na bpictiúr ó thús go 
deireadh (ie. ó phictiúr 1 – pictiúr 6)  go cruinn agus go beacht. Má roghnaíonn an dalta 
an scéal a insint san Aimsir Láithreach caithfidh sé/sí an scéal a insint san Aimsir 
Láithreach. Má roghnaíonn an dalta an scéal a insint san Aimsir Chaite caithfidh sé/sí an
scéal a insint san Aimsir Chaite. N.B. Ní féidir an dá aimsir a mheascadh. 

• Ní gá don dalta é féin/í féin a chur isteach san insint (ie. an chéad phearsa a úsáid, ms. 
‘Bhí mé féin agus mo chara ag léamh an fhógra. . .’). Is féidir leis/léi an tríú pearsa a 
úsáid, ms. ‘Bhí Seán agus a chara ag  léamh an fhógra. . .’

• Is féidir na ceisteanna a chuirtear ar an scrúdaitheoir a bheith san Aimsir Láithreach nó
san Aimsir Chaite.

• Is leor buncheisteanna eolais mar seo a leanas a chur ar an scrúdaitheoir 
(Sraith 1: Teip sa Scrúdú Tiomána):
1. Cá raibh an  buachaill ina sheasamh i bpictiúr 1?
2. Cad a bhí á dhéanamh ag an mbuachaill (an tiománaí) i bpictiúr 3?
3. Cé mhéad daoine san iomlán a bhí le feiscint i bpictiúr 5?

• Is buncheisteanna eolais a chuirfidh an scrúdaitheoir ar an dalta 
(Sraith 6: Fadhbanna ar saoire):
1. Cé a chuir fáilte roimh an gclann i bpictiúr 3?
2. Cad chuige nach raibh siad sásta leis an seomra a tugadh dóibh san óstán i 

bpictiúr 4, meas tú?
3. Cad chuige, dar leat, go raibh gach éinne sásta i bpictiúr 6?

• Freagraí ar na ceisteanna (Sraith 6: Fadhbanna ar saoire):
1. Chuir an t-Ionadaí Taistil fáilte rompu.
2. Ní raibh siad sásta leis an seomra mar go raibh sé salach, measaim.
3. Bhí gach éinne sásta i bpictiúr 6, dar liom, mar go raibh na háiseanna san 

óstán nua ar fheabhas ar fad.

Sraith pictiúr samplach: Obair Dhian: Torthaí Maithe San Ardteist - Cur síos:

Sa Chéad phictiúr tugann Aisling cuairt ar oifig an ghairmtreoraithe. Ba mhaith léi eolas a fháil
faoi na pointí a theastaíonn chun cúrsa ceimice a dhéanamh i nGaillimh. Deir an gairmtreoraí léi
go mbeidh uirthi obair go crua mar go mbeidh 400 pointe ag teastáil chun áit a fháil ar an gcúrsa
sin.

Sa Dara pictiúr tugann a cara cuireadh di dul ag imirt cispheile tar éis scoile. Diúltaíonn Aisling
glacadh leis an gcuireadh. Deir sí go bhfuil a lán obair bhaile le déanamh aici agus nach féidir léi
dul amach.

I bpictiúr a Trí faigheann sí cuireadh óna cara Seán dul chuig an bpictiúrlann chun féachaint ar
scannán iontach a bheidh ar siúl an oíche sin, ag tosú ag a hocht a chlog. Arís, ní ghlacann Aisling
leis an gcuireadh mar go bhfuil aiste le scríobh aici.

I bpictiúr a Ceathair feicimid go bhfuil Aisling ag staidéar go dian ina seomra codlata. Tá a
hathair agus a máthair ag ól cupán tae sa chistin. Tá a hathair buartha ina taobh. Deir sé go bhfuil
sos ag teastáil uaithi agus go mba chóir di dul amach faoin aer úr. Ní aontaíonn máthair Aisling
leis. Ceapann sí go bhfuil Aisling ciallmhar agus go mbeidh deis aici é sin a dhéanamh ag an
deireadh seachtaine agus nach bhfuil ach cúpla mí fágtha aici anois.

I bpictiúr a Cúig tá na torthaí tagtha amach. Tá clann agus cairde Aisling bailithe sa chistin.
Éiríonn go hiontach léi. Faigheann sí 450 pointe. Tá a tuismitheoirí thar a bheith sásta léi, go
háirithe a máthair a deir gur oibrigh sí go crua agus go raibh sé tuillte go maith aici.

I bpictiúr a Sé feictear dúinn go bhfuil Aisling ag clárú in Ollscoil na Gaillimhe le haghaidh cúrsa
Eolaíochta. Tá sí ar mhuin na muice ar fad mar gur éirigh léi a rogha cúrsa a dhéanamh tar éis a
cuid dianoibre go léir

Ceisteanna ar an scrúdaitheoir:
1. Cá bhfuil an cailín i bpictiúr a hAon?
2. Cén cluiche atá á imirt ag na buachaillí i bpictiúr a Dó, meas tú?
3. Cén mothúchán a léiríonn an cailín i bpictiúr a Sé, dar leat?

Ceisteanna ar an dalta:
Ceist 1:     Ón eolas atá le fáil i bpictiúr a Trí, cathain a bheidh an scannán ag tosú?
Freagra 1: Beidh sé ag tosú ag a hocht a chlog.
Ceist 2:    Cad chuige, dar leat, go bhfuil athair an chailín buartha ina taobh i bpictiúr a Ceathair?
Freagra 2: Tá sé buartha mar nach dtógann sí sos ar bith ón staidéar.
Ceist 3:     Cé mhéad pointí a ghnóthaíonn sí sa scrúdú i bpictiúr a Cúig?
Freagra 3: Gnóthaíonn sí 450 pointe.

N.B.
• Is cuid den scrúdú cainte an tSraith Pictiúr. Is ionann cumarsáid agus caint. Déan 

cumarsáid leis an scrúdaitheoir tríd an scéal atá sna pictiúir a insint dó/di.
• Ná caith an iomad ama le haon phictiúr faoi leith. An rud is tábhachtaí ná na 

himeachtaí/eachtraí sna pictiúir a insint go cruinn agus go beacht.
• Is leor abairtí gearra simplí chun é seo a dhéanamh.
• Ná téigh thar fóir leis an insint – is leor 3 - 5 abairt ar gach pictiúr.
• Bain úsáid as an bhfoclóir/stór focal/frásaí a ghabhann leis na pictiúir.
• Maidir leis na ceisteanna a chuireann tú ar an scrúdaitheoir, is leor ceisteanna 

bunúsacha eolais. Níor cheart duit an iomad strus a chur ar an scrúdaitheoir bocht!



Páipéar 2               
Litríocht Bhreise (40 marc)

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Gramadach Gan Dua! 20                
Na Forainmneacha Réamhfhoclacha 

Ábhair Nua
Ag iarradh go gcuirfear rphost
chugat nuair a chuirtear  ábhair nua
ar an suíomh?

Tabhair dúinn do sheoladh 
ríomhphoist ag www.oideachas.
gaelsceal.ie  

Ceist 4 D   GAFA

Litríocht Bhreise:       Gafa  le  Ré Ó Laighléis

'Is léir go bhfuil tuiscint dhoimhin ag údar 'Gafa' ar dhéagóirí agus ar an ngaol a bhíonn acu lena
dtuismitheoirí.'
Déan plé gairid ar an ráiteas sin.

Freagra
Is cinnte go bhfuil tuiscint ag údar 'Gafa',Ré Ó Laighleis, ar dhéagóirí agus ar na fadhbanna a
bhíonn acu. Tar éis an tsaoil, is údar é a bhfuil an t-uafás scríofa aige ar théama na hóige, idir
úrscéalta agus gearrscéalta. Is iar-mhúinteoir é Ó Laighléis agus is duine é a bhfuil bá aige leis an
óige agus é ar a chumas aige an óige a léiriú dúinn ina steillebheatha. Tá sé ar cheann de na
húdair Ghaeilge is fearr a scríobhann ar théama na hóige, go háirithe ar théama na déagóireachta.
Ní hé amháin go bhfuil bá aige le déagóirí is go dtuigeann sé na fadhbanna a bhíonn acu, ach tá ar
a chumas scríobh fúthu chomh maith i nGaeilge shimplí thaitneamhach.

Agus níl dabht ar bith faoi ach go bhfuil go leor fadhbanna ag Eoin, duine de phríomhcharachtair
an tsleachta as 'Gafa'. Is déagóir é Eoin agus tá fadhb aige leis na drugaí. Cothaíonn sé sin
drochchaidreamh idir é féin agus a mháthair, Eithne. Má tá drochchaidreamh idir Eithne agus
Eoin, is measa fós an caidreamh atá idir Eoin agus a athair, Breandán. Is léir nach bhfuil suim dá
laghad ag Breandán i gcúrsaí a chlainne féin. Tuigtear dúinn go bhfuil Breandán mídhílis dá
bhean is go bhfuil bean eile ar adhastar aige.

Tuigeann an t-údar, Ré Ó Laighléis, an gaol a bhíonn idir déagóirí agus a dtuismitheoirí go
rímhaith. Tuigeann sé go méadaíonn an easpa cumarsáide agus tuisceana sa teaghlach na fad-
hbanna a bhíonn acu. San úrscéal seo cuirtear 'teaghlach neamhfheidhmiúil' os ár gcomhair agus
ligtear dúinn breathnú ar an teaghlach sin ag titim as a chéile os comhair ár súl. Ríomhann an
scéal an easpa cumarsáide idir muintir an teaghlaigh agus an tragóid a tharlaíonn dá bharr. Tá an
scéal inste i nGaeilge shimplí nádúrtha, a bheireann greim ar aird an léitheóra ón gcéad abairt go
dtí an abairt dheireanach.

Seo a leanas na forainmneacha réamhfhoclacha agus na reamhfhocail as a dtagann siad:

ar: orm, ort, air, uirthi, orainn, oraibh, orthu
ag: agam, agat, aige, aici, againn, agaibh, acu
faoi: fúm, fút, faoi, fúithi, fúinn, fúibh, fúthu
i: ionam, ionat, ann, inti, ionainn, ionaibh, iontu
le: liom, leat, leis, léi, linn, libh, leo
do: dom, duit, dó, di, dúinn, daoibh, dóibh
de: díom, díot, de, di, dínn, díbh, díobh
as: asam, asat, as, aisti, asainn, asaibh, astu
chuig: chugam, chugat, chuige, chuici, chugainn, chugaibh, chucu
roimh: romham, romhat, roimhe, roimpi, romhainn, romhaibh, rompu
thar: tharam, tharat, thairis, thairsti, tharainn, tharaibh, tharstu
trí: tríom, tríot, tríd, tríthi, trínn, tríbh, tríothu
idir: – eadrainn, eadraibh, eatarthu
ó: uaim, uait, uaidh, uaithi, uainn, uaibh, uathu
um: umam, umat, uime, uimpi, umainn, umaibh, umpu

Samplaí

• Bhíomar ag labhairt eadrainn féin don chuid eile den oíche.
• Chuir sí a cóta uirthi agus amach an doras léi.
• Níl ionamsa ach ball de chorp sin mo shinsear.
• Fútsa atá sé an obair go léir a dhéanamh, a Mháire.
• Bhí gach duine ag fonóid uime, .i. bhí siad ag magadh faoi.

Cleachtaí

Líon na bearnaí sna habairtí seo a leanas:
1 ‘Tá dul amú ......, a stór,’ arsa Pádraig le Síle, ‘má cheapann tú go ndéanfainn a lei

théid.’
2 Bhí díomá ...... nuair nár bhuaigh siad an chéad duais.
3 Ní raibh gíog ...... nuair a thuig siad go raibh buaite orthu sa chluiche.
4 ‘Cé ...... a bhfuil cúram eochair an tseomra?’ arsa an príomhoide leis na buachaillí.
5 Baineadh preab ...... nuair a chonaiceamar an tíogar ag rith inár ndiaidh.
6 Fiafraigh ...... an bhfaca sí cár fhág mé na heochracha.
7 Níl iontaoibh ...... as aon duine ó goideadh an t-airgead go léir uainn.
8 Ba dhóbair ...... , a Cháit, an oíche ar leag an carr thú.
9 Bhí ríméad ...... nuair a bhuaigh siad an Crannchur Náisiúnta.

10 Theip ...... a dhéanamh amach cé a bhí ag teacht i mo threo.
11 ‘Nach méanar ...... agus an saol  breá atá agat,’ arsa m’athair liom.
12 ‘Ní gearánta ...... ,’ arsa an fear bocht, ‘– ar a laghad tá an tsláinte go maith agat.’
13 Níl locht ar bith agam ....... Is daoine deasa iad.
14 Is eagal ...... go bhfuil saol crua romham amach.
15 Is mithid ...... bheith ag bailiú liom abhaile láithreach bonn.
16 Is trua ...... do chás, a Mháire.
17 ‘Ceapann tusa nach bhfuil ciall ar bith .......,’ arsa Pádraig liom.
18 Dá dtuigfeá ár gcás ní thógfá ...... é.
19 An té atá thuas, óltar deoch ...... ; an té atá thíos, buailtear cos .......
20 Ba chóir ...... náire a bheith orthu.

Triail Léamhthuisceana  (20 marc)

Léigh an píosa iriseoireachta seo (bunaithe ar ailt sna nuachtáin) agus freagair na ceisteanna a
ghabhann leis. Bíodh na freagraí i d’fhocail féin, chomh fada agus is feidir leat.

AISTRIÚ!

1.’Cad a dhéanfá dá mbuafá an Crannchur Náisiúnta?’ an cheist a chuir mo mhac óg ormsa ar na
mallaibh. Chaith mé tamall ag machnamh agus ansin arsa mise leis: ‘Cheannóinn teach nua! Sin a
dhéanfainn.’ D’fhéach sé orm amhail is dá mba gealt as ifreann mé. ‘Agus cad a dhéanfá leis an
teach seo ansin?’ ‘Dhíolfainn é, a mhac, agus cheannóinn ceann mór galánta i bhfad ón áit seo.’
Tháinig athrú tobann ar aoibh mom hic. D’fhéadfainn na deora a fheiscint ag bailiú ina shúile.
Gan choinne phléasc an garsún beag amach ag gol.

2.Ansin tháinig taom obann feirge air. Bhí sé le ceangal i ndáiríre. Bhreathnaigh sé timpeall air go
fiáin. Ansin rug sé ar an gclog mór a bhí ar an matal taobh leis agus raid sé trí scáileán na teilifíse
é. Suas an staighre leis agus cochall feirge air. Isteach ina sheomra codlata leis agus phlab sé an
doras ina dhiaidh agus chuir an glas air. D’fhéadfainn é a chlos go soiléir agus gach cic á thabhairt
aige don vardrús.

3.Rinne mé iarracht é a mhealladh amach as an seomra. Gheall mé dó go dtabharfainn go
McDonalds é. Bhí sé fuar agam. Freagra ní bhfuair mé uaidh ach chuala mé é ag pusaíl ghoil trí
pholl na heocrach. B’éigean dom é a fhágáil ann agus imeacht anuas go dtí an chistin. D’fhan sé
ina sheomra go ceann seachtaine. D’fhág mé na béilí ag an doras agus shleamhnódh sé amach ó
thráth go chéile agus d’íosfadh sé iad.

4.Maidin amháin chuala mé a choiscéimeanna ar an staighre. ‘Ba mhaith liom dreas cainte a
bheith agam leat,’ ar seisean liom, ‘tá sé thar am againn suí síos agus an rud seo a phlé.’ Dúirt mé
leis nach raibh sé i gceist agam an teach ina rabhamar a dhíol, fiú dá mbuafainn an Crannchur
Náisiúnta faoi thrí. Nuair a chuala sé an méid sin uaim, chuir sé a dhá lámh timpeall orm agus
phóg mé go ceanúil. Ón lá sin amach is é mo mhac an cara is fearr atá agam.

5.Maidir le haistriú tí, ní dhéanfainn é ar ór nó ar airgead. Ní bheadh fonn dá laghad orm a thuil-
leadh bogadh ón áit ina bhfuilimid. Thógfadh sé mí orm seomra amháin a fholmhú gan trácht ar
sheomra is fiche! Chomh maith le sin tá ár bpréamhacha go doimhin sa chré anseo agus laethanta
leanbhaíochta mo mhic sáite san áit. A chairde go léir timpeall air. Is ionann an teach seo agus cli-
abhán dó. Agus cad a dhéanfainn dá rachadh sé isteach ina sheomra arís ar feadh míosa nó bliana
an babhta seo!

Ceisteanna   (iad ar cómharc)

(i) (a) Conas a d’fhéach an buachaill ar a dhaid?
(b) Cad chuige ar thosaigh sé ag gol?

(ii) Cá bhfios dúinn go raibh fearg ar an mbuachaill? (Dhá phointe)

(iii) (a) Cén geallúint a thug an t-údar dá mhac?
(b) Cad a rinne an t-údar leis na béilí faid a bhí a mhac ina sheomra?

(iv) (a) Cad a chuala an t-údar maidin amháin?
(b) Cad a rinne an buachaill nuair a dúirt an t-údar nach raibh sé chun an  teach a

dhíol?

(v) (a) Luaigh fáth amháin nach ndíolfadh an t-údar an teach.
(b) An gceapann tú gur alt magúil atá san alt seo? Cuir fáthanna

le do thuairim. (Is leor dhá fháth.

A   (10 marc)

(a) Bhí tú ag freastal ar cheolchoirm ag an deireadh seachtaine seo caite. Chuir tú téacs 
chuig do chara i dtaobh na ceolchoirme. Seo an téacs a sheol tú:

Téim féin agus mo chara go dtí an cheolchoirm atá ag Jedword sa O2 Dé hAoine seo caite. 
Taitníonn an cheolchoirm go mór linn. Nuair a bhí an cheolchoirm thart téimid go dtí McDonalds
ar Shráid Uí Chonalll agus ithimid béile blasta. Ansin brostaimid go dtí stad an bhus agus
faighimid an bus deireanach abhaile. 

Anois, scríobh an píosa thuas san Aimsir Chaite ag tosú mar seo:

Chuaigh mé féin agus mo chara go dtí an cheolchoirm . . .

(b) Tá tú ag déanamh cur síos ort féin sa phíosa seo a leanas. Líon na bearnaí sna habairtí 
leis an bhfocal (nó na focail) oiriúnach(a).

(i) Tá mé (16) _____  _______  _______ d’aois.
(ii) Táim ag ___________ ar Chlochar na Toirbhirte i gCill Airne.
(iii) Is iad Máire agus Síle na ___________ is fearr atá agam.
(iv) Is é an Stair an __________ is fearr liom ar scoil.
(v) Nuair a chaill Corcaigh an cluiche dúirt an captain ‘Beidh lá eile ag an _________.’
(a) Tuamach (b) gConallach (c) bPaorach (d) Súilleabhánach.

Tá an scéal thíos san ord mícheart. Ag obair i mbeirteanna cuirigí
eachtraí an scéil san ord ceart. Níl ach cúpla nóiméad agaibh! 
M.sh A = pictiúr 2 

SRAITH PICTIÚR 16
Seó Faisin sa Scoil

A. Chuaigh roinnt de chailíní an tséú bliain chuig an siopa faisin áitiúil. Scoth na bhfaisean an
t-ainm a bhí ar an gcéad siopa agus an Teach Faisin an t-ainm a bhí ar an dara ceann. D’iarr na
cailíní ar uinéirí na siopaí an dtabharfadh siad éadaí ar iasacht dóibh don seó faisin? Dá dtab-
harfadh gheall na cailíní dóibh go bhfaighidh sí dea-phoiblíocht agus deis iontach fograíochta
ag an seó. Bhí uinéirí na siopaí breá sásta leis an margadh. 

B. Am lóin a bhí ann. Bhí na cailíní ón séú bliain ag ligean a scíthe istigh sa seomra caidrimh.
Tháinig an ceann bliana isteach chun cainte leo. Bhí sí ag lorg smaointe uathu chun ócaid
tiomsaithe airgid a eagrú. Theastaigh airgead ón scoil chun ríomhairí nua a cheannach. Déar-
fainn fein go raibh an scoil seo ag fulaignt de bharr na gciorruithe go léir sa chóras oideachais
le tamall anuas. Bhí neart smaointe ag na cailíní. Ach d’iarr an ceann bliana orthu roinnt ama
a chaitheamh ag machnamh faoi agus thiocfadh sí ar ais roimh dheireadh an tsosa chun na
smaointe a phlé leo. 

C. Tamall gairid ina dhiaidh sin, nuair a greim bhí ite ag na cailíní tháinig an ceann bliana ar
ais chun cainte leo. Ba léir go raibh dea-chaidreamh idir í féin agus na cailíní agus chaith siad
roinnt ama ag plé na smaointe difriúla a bhí acu don ócáid. Sa deireadh d’aontaigh siad go léir
gurb fhiú triail a bhaint as seó faisin a reáchtáil sa scoil. Mhol an príomhoide dóibh coiste a
chur le chéile chun an seó a phleanáil. Bhí go leor oibre agus ullmhúchán le déanamh acu.
D. Chuir na cailíní postaeir mhóra in airde ar fud na scoile agus ar fud an cheantair freisin.
Chroch siad postaeir sna siopaí áitiúla, sna tithe tábhairne, i scoileanna eile agus fiú sa leab-
harlann. Is léir ó phictiúr a trí go raibh na postaeir dea-dhéanta mar bhí triúr cailíní ag cur suim
mhór sa phostaer. 

E. Ag deireadh na hoíche, ghlac an príomhoide buíochas le lucht an tseú bliain as an obair ion-
tach a rinne siad ag eagrú an tseó faisin. Thug an príomhoide ardmholadh do dhaltaí an tseú
bliain. Ghlac sí buíochas freisin leis na tuismitheoirí a chabhraigh leo an ócáid a reáchtáil,
maraon leis an bpobal go léir a thug tacaíocht don ócáid. Bailíodh suim mhór airgid agus dúirt
an príomhoide go mbeadh ríomhairí nua á gceannach acu don scoil gan mhoill. 

F. Faoi dheireadh thiar thall tháinig an oíche mhór.  Bhí halla na scoile plódaithe ar an oíche
de réir cosúlachta. Bhí na mainicíní go hiontach ar an ardán taispeána. Cheapfainn gur thaitin
an seó leis an lucht féachana. D’eagraigh na cailíní crannchur ag am sosa chun tuilleadh air-
gid a bhailiú i gcomhair na ríomhairí nua. Chosain na ticéid don chrannchur 5 euro an ceann.
Dé réir cosúlachta d’éirigh go hiontach leis an oíche.

A =                B=               C= D= E= F=

Ócáid tiomsaithe airgid : fundraising event
Ag ligean a scíthe : relaxing

Ag fulaingt : suffering
Ciorruithe: cutbacks

Dea-chaidreamh: good relationship
Reáchtáil: run /organise

Ardán taispeána : catwalk
Crannchur : draw

Poiblíocht: publicity
Margadh: deal

Gluais

Podchraoladh
Téigh chuig ár suíomh idirlín Gaelscoil ar Scoil chun 
podchraoladh de scéal na sraithe seo  a fháil san ord
ceart.

Is é Dáil na nÓg Parlaimint Óige
Náisiúnta na hÉireann do dhaoine
idir 12 agus 18 mbliana d’aois. Tugann
sé deis do dhaoine óga faoi 18
mbliana d’aois a gcuid smaointe a
nochtadh ag leibhéal náisiúnta agus
oibriú ar son shaol na ndaoine óga in
Éireann. 

Tagann smaoineamh Dáil na nÓg ó
Straitéis Náisiúnta na Leanaí. Plean
gníomhaíochta rialtais é seo chun
feabhas a chur ar saol ógánaigh na
tíre atá faoi 18 bliana d’aois. Trí Dháil
na nÓg, casann ógánaigh lena chéile
chun cúrsaí atá tábhachtach dóibh a
phlé agus stocaireacht a dhéanamh ar
na cúrsaí sin. Sampla de chúrsa a
bheidís ag plé ná oideachas,  áiseanna
spraoi, bulaíocht, dúlagar, daoine óga
ag cur lámh ina mbás féin, aclaíocht,
sábháilteacht ar bhóithre agus sláinte
gnéis. 

Imeachtaí Dháil na nÓg
Tugann príomhimeacht Dháil na

nÓg os cionn 200 ógánach le chéile ó
gach áit sa tír chun cúrsaí atá ag cur
imní orthu a phlé. Ceistíonn na hógá-
naigh céard atá ar bun ag an Aire
Leanaí agus Gnóthaí Óige. Molann
siad athruithe agus caitheann siad
vóta ar son na hathruithe. 

Cén chaoi féidir liom a bheith
páirteach i nDáil na nÓg? 

Eagraíonn gach bord forbartha
Comhairle/Contae Comhairlí na nÓg .
Tugann na Comhairlí Óige seo glór
d’ógánaigh ag leibhéal pobail. Tá 34
Comhairle na nÓg trasna na tír.
Déanann na comhairleoirí ion-
adaíocht ar a n-áit féin. Imeacht aon
lae is ea Dáil na nÓg, ach déantar ion-
adaí amháin a thogha ó gach
Comhairle chun dhul ar Chomhairle
Dháil na nÓg. Casann siad seo le
chéile i rith na bliana chun plé a
dhéanamh ar na príomhthorthaí óna
Comhairlí maidir le dul chun cinn na
gcúrsaí a d’ardaigh siad. 

Má tá spéis agat páirt a ghlacadh i
Comhairle na nÓg nó tuilleadh eolais
a fháil, téigh chuig www.dailnanog.ie 

Is nós é mí-úsáid tuaslagóirí a
bhíonn ag ógánaigh go hiondúil
nuair a dhéanann siad an gal ó
tuaslagóirí a análú. Samplaí de
tuaslagóirí is ea díbholaíoch, cao-
laitheoirí péinte agus breosla lastóirí.
Tá níos lú caill air anois ná mar a
bhíodh de bharr dlíthe níos geire dío-
lacháin agus de bharr go bhfuil sé
níos éasca teacht ar dhrugaí eile
anois. 

Bíonn an t-iompar céanna ar dhuine
a dhéanann análú ar tuaslagóirí agus
a bheadh ar dhuine a bheadh ar
meisce.

Seo leanas cuid de na héifeachtaí is
féidir le mí-úsáid tuaslagóirí a imirt
ar dhuine : 
• Ag mothú tinn. D’fheadfadh sé
duine a thachtadh nuair a bhíonn
siad ag cur amach.
• Eofóiria agus meadhrán.
• Bréagchéadfú radharcacha.
• Is féidir le mí-úsáid rialta
tuaslagóirí damáiste intinn a
chruthú de bharr easpa ocsaigine
chuig an intinn. 
• Cliseadh croí de bharr damáiste do
mhatáin an chroí.
• Bás de bharr cliseadh scamhóg .
• Tá mí-iompar sóisialta 
an-choitianta leis an bhfadhb seo. 

Cén chaoi n-aithníonn mé duine atá
ag mí-úsáid tuaslagóirí?
Ceann de na príomhchomharthaí ná
duine a bheith ar meisce gan aon
chruthúnas gur ól siad alcól.
Comhartha eile ná boladh a bheith le
fáil uathu. Faigheann daoine a
bhaineann mí-úsáid as gliú gríos
timpeall ar a mbéal agus ar a srón. 

OSSP - Dáil na nÓg

Straitéis Náisiúnta na Leanaí -
National Children’s Strategy

Stocaireacht - Lobbying
Príomhimeacht - Main event 

Aire Leanaí agus Gnóthaí Óige -
Minister for Children and Youth

Affairs
Ionadaíocht - Representing  

Gluais

OSPS - Mí-úsáid tuaslagóirí

Mí-úsáid tuaslagóirí- solvent
abuse

Gal-vapour
díbholaíoch - deodrant

caolaitheoirí péinte – paint 
thinner

breosla lastóirí - lighter fuel
Eofóiria - euphoria 

Meadhrán - dizziness 
Bréagchéadfú radharcacha - 

Visual hallucinations 
Cliseadh croí - Heart failure
Príomhchomharthaí - Main

symptoms
Gríos - Rash

Gluais

Beidh ar na mic léinn atá ag déanamh Chlár Gairme
na hÁrdteiste mar ábhar i mbliana an tionscnamh a
bheith réitithe ar nó roimh an 6ú lá de Mhárta. Tá
60% de na marcanna le fáil ar an tionscnamh agus
40% den scrúdú scríofa a bheas le déanamh ar an 1
Bealtaine. Ag caint le scoláirí atá tar éis an scoil a
fhágáil agus roinnt blianta caite acu amuigh sa saol,
deireann siad gur chabhraigh an t-ábhar seo go mór
leo mar gheall ar na scileanna agus an taithí a fuair
siad i go leor baillí. Ar an gcéad dul síos, bhí Curricu-
lum Vitae acu a bhí suas go dáta ina raibh a gcuid
eolais phearsanta, scileanna agus tréithe, oideachas,
taithí oibre go dáta agus níos tábhachtaí ná aon rud
eile bhí moltóirí acu a labhródh ar a son nuair a bhí
siad ag iarraidh postanna páirtaimseartha nó
lánaimseartha a fháil. Bíonn na mic léinn ag fogh-
laim scileanna tábhachtacha i ngan fhios dóibh fhéin
thar thréimhse dhá bhliain.  

Scileanna agus Taighde
Bíonn  orthu go leor oibre/taighde a dhéanamh
chun:
• taithí oibre a fháil
• réiteach le dul amach chuig comhlacht nó coláiste
• cuireadh a thabhairt d’fhiontraí a theacht isteach
chuig an rang      
• Ceisteanna a réiteach don chuairteoir
• Scileanna chun staidéar féidearthachta a

dhéanamh
• Gnó beag a bhunú chun scileanna fiontraíochta a
fhoghlaim
• Scileanna chun buiséad a dhéanamh amach 
• Scileanna cumarsáid a fhoghlaim
• Scileanna ríomhaireachta agus úsáid an Idirlín 
• Scileanna chun a bheith ag oibriú mar chuid
d’fhoireann
• Scileanna eagrúcháin
Faigheann mic léinn amach go leor fúthu fhéin i rith
an ama seo a chabhróidh leo nuair a bheidh siad ag
roghnú cúrsaí agus postanna amach anseo, mar
faigheann siad amach cén sórt pearsantachta atá
acu. Más duine thú ar mhaith leat a bheith i gcean-
nas ar an obair fiontraíochta sa rang, seans maith gur
duine thú a mbeadh na scileanna agus na tréithe
agat chun do ghnó fhéin a bheith agat, mar shampla
a bheith sásta  rioscaí a thogáil gan faitíos a bheith ort
rud éigin nua a thriail. Ní mhór duit a bheith dío-
graiseach agus a bheith ag iarraidh go n-éireodh leat
sa gnó. Teastaíonn go leor fuinnimh a bheith agat
freisin.  Ní mhór do dhaoine a bhfuil a gnó fhéin acu
a theacht suas le smaointe nua chun a ngnó a chur
chun cinn. De ghnáth, bíonn meon dearfach acu
agus ár ndóigh  tagann an meon dearfach ó dhaoine
a bhfuil féinmhuinín ard acu. Ní bhíonn na daoine
seo ag brath ar dhaoine eile le theacht suas leis na
smaointe dóibh. Ní mhór dóibh a bheith dícheallach

chun obair mhór a dhéanamh agus uaireanta fada a
chur isteach.  Más duine thú, ar an taobh eile, ar
maith leat a bheith ag obair le daoine eile ach gan na
freagreachtaí uilig a bheith fágtha agat fhéin, bheadh
sé seo faighte amach agat go héasca ins an rang agus
bheadh sé níos tábhachtaí duit díriú ar phost nó
gairm nach mbeadh ort a bheith ag déileáil le caip-
iteal agus foinsí airgeadas, nó le stoc nó caiteachas
laethúil. B’fhéidir nach dtaitneoidh leat a bheith ag
déileáil le buiséid, staidéar féidearthachtaí, pleanan-
na gnó, fostaithe agus gach rud mar sin atá riach-
tanach nuair a bhíonn do gnó fhéin agat.         

Do ghnó fhéin
Bíonn na mic léinn ag foghlaim faoi na bealaí le tab-
hairt faoi ghnó dá gcuid fhéin a bheith agat/acu, mar
shampla,  
• Seirbhís cheart nó táirge ceart a bheith acu 
• Caithfidh éileamh a bheith ar an táirge/an tseirbhís. 
• Caithfidh an caighdeán a bheith ceart. 
• Caithfidh taighde margaidh a bheith déanta. 
• Ní mór go mbeadh an tseirbhís nó an tairge in áit
mhaith ina bhfuil daoine gar do mhargadh an táirge
nó na seirbhíse. 
• Caithfidh an fiontraí a bheith in ann na hamhábhair
a fháil níos éasca ar chostais iompair laghdaithe. 
• Ní chuirtear am amú ag taisteal má bhíonn an
tseirbhís/tairge gar do bhaile mór,  

infrastruchtúr/saoráidí 
• Ní mór foireann fostaithe tiomanta dícheallacha a
bheith agat, 
foireann a bhfuil oiliúint cheart faighte acu. 
• Bainisteoirí maithe. 
• Cúrsaí Dlí: ní mór gach dlí a bhaineann le bunú gnó
a chomhlíonadh. 
• Cead/Ceadúnais a bhaint amach agus a bheith in
ord.  
• Saincheisteanna Sláinte & Sábháilteachta a bheith
in ord don ghnó.        
• Ní mór taighde margaidh a dhéanamh chun anailís
ar ghnóthaí eile agus an iomaíocht den sórt céanna
atá ann cheana. 

Caitheamh Aimsire
Nuair a bheidh scoláirí ag piocadh amach
cúrsa/gairm tá a gcaitheamh aimsire an-táb-
hachtach. D’fhéadfadh do chuid scileanna agus
caitheamh aimsire a bheith mar ghnó amach anseo
duit fhéin.  Go minic tagann smaointe faoi ghnó as
bearna atá sa margadh, mar shampla, ó rud éigin
nach bhfuil tú in ann a dhéanamh ná a cheannacht i
do cheantar/chathair fhéin.

Patricia Uí Fhlaithearta
Comhairleoir Gairmthreorach

Nua an tseachtain seo ag www.oideachas.gaelsceal.ie
Nua ar líne an tseachtain seo

Podchraoltaí bunaithe ar Léamhthuiscintí do Teastas Sóisearach Ardleibheál 2013.

Tá an t-ábhar seo leanas le fáil ar an suíomh:

• Ábhar tacaíochta do béaltrialacha na hArdteiste agus an Teastas Shóisearaigh

• Ábhar cluastuisceana

• Ábhar léamhthuisceana

• Ábhar teagaisc bunaithe ar na míreanna idirlín “Na Rúin” agus Údar 

• Ábhar tacaíocht d’fhoghlaim na gramadaí

• Ábhar físe agus scríofa bunaithe ar théamaí churaclaim an OSSP agus OSPS.

AN FOCAL DEIREANNACH
Le Síle Ní Bhraonáin

Freagra : Nuair a bheidh d'airgead i
dtaisce á mheasúnú, tugann FSS
neamhaird ar an gcéad €36,000

d'airgead i dtaisce agus de
réadmhaoin i gcás duine singil agus
€72,000 i gcás lánúine. Ní chuirtear
teach do theaghlaigh san áireamh.
Má tá airgead i dtaisce nó
infheistíochtaí agat a sháraíonn na
méideanna thuas agat, déantar
measúnú orthu cibé acu trína chur
san áireamh an ráta iarbhír úis a
fuarthas nó cuirfidh FSS ‘ráta
barúlach toraidh' i bhfeidhm ar an
airgead atá i dtaisce agat. 

Más mian leat go n-úsáidfear an
ráta iarbhír úis, ní mór duit deimh-
niú an úis a íocadh sa bhliain
dheireanach féilire iomlán a
sholáthar – ón institiúid/ó na hinsti-
tiúidí ina bhfuil an t-airgead á
choimeád. Úsáidfidh FSS cibé
tomhas is mó a rachaidh chun do
shochair.

Measúnú barúlach úis 
Caipiteal - Maoin sheachtainiúil

measúnaithe

An chéad €36,000 (duine singil),
€72,000 (lánúin) Neamhní

An chéad €10,000 ina dhiaidh sin
€1 in aghaidh gach €1,000

An chéad €10,000 ina dhiaidh sin
€2 in aghaidh gach €1,000

Fuílleach €4 in aghaidh
gach €1,000

Cuireann an measúnú san
áireamh coigilteas téarma sheasta
sa chás nach gcuirtear an t-ús i
bhfeidhm ach ag deireadh tréimhse

seasta. Más é do thoil é, ní chuirtear
ús san áireamh ach amháin ar an
dáta a bheidh an infheistíocht tar éis
aibiú. Más mian leat, féadfaidh FSS
an ráta barúlach a úsáid ina ionad
sin.Tá tuilleadh eolais le fáil ón
Ionad Faisnéise do Shaoránaigh
thíos.

Tá faisnéis le fáil freisin ar líne ag
citizensinformation.ie agus ón
tSeirbhís Teileafóin um Fhaisnéis do
Shaoránaigh, 0761 07 4000.

Gunnaí:  Ceist airgid ar fad

C
éard í an dúil chéatach
atá ag daoine i ngun-
naí agus cén fáth a
bhfuil fáil orthu i
bhfad ró-éasca in

áiteanna áirithe ar fud an
domhain! 

Is cosúil go bhfuil sórt branda
ag baint leo, branda bréagach
faoina gceapann daoine go bhfuil
siad ‘Cool’ má bhíonn siad acu. 

Tá a fhios againn ar fad go
bhfuil gunnaí contúirteach má
láimhsítear mícheart iad agus
feicimid an dochar a dhéanann
siad lá i ndiaidh lae agus daoine á
marú ag daoine eile i ngach
coirnéal den domhan agus sa tír
seo féin. 

An bhfuil aon mheas fanta ag
daoine ar bheatha daoine eile
níos mó? Ach, ar ndóigh, is ceist
airgid é ar fad agus déantar go
leor airgid ar dhíolachán gunnaí
agus airm. Sin an fáth a mbíonn
déantóirí agus díoltóirí na n-arm
seo ag míniú cé chomh sábháilte
a bheas an saol nuair a bheas
gunna mór ag chuile dhuine.

Tuigim go mbíonn gunnaí ag
daoine mar chaitheamh aimsire i
mbun foghlaeireachta agus eile
agus bíonn dream eile a bhíonn á
n-iarraidh chun iad féin a cho-
saint ar fhaitíos go n-ionsófaí iad
agus fáthanna eile mar sin. 

Ach tá cuid mhaith daoine ar
fud an tsaoil a bhfuil gunnaí acu

le dochar a dhéanamh agus ansin
nuair a bheidh an damáiste
déanta acu cuirfear an mhilleán
ar scannán éigin a raibh foréigin
ann nó ar chluichí foréigneacha
ríomhaireachta a bhí an t-ion-
saitheoir a imirt sular dearnadh
an mhísc. 

Cheap mise riamh go raibh
dóthain céille ag daoine, idir óg
agus aosta, an difríocht idir fíric
agus ficsean a aithint, gurb shin
rud a d’fhoglaim muid uilig ón
saol agus muid ag fás suas.
Murach gunnaí móra a bheith ar
fáil go heasca ag na dúnmharfóirí
seo sa gcéad áit, ní bheidís in ann
slad chomh mór a dhéanamh ar
deireadh thiar.

Anois táthar ag díriú ar na
gasúir. Creid é nó na creid, tá
bréagán nua tugtha amach ag an
gcomhlacht bréagán mór le rá
‘Playmobil’ ina  bhfuil bean ag
robáil bainc agus gunna ina lámh
aici! Níor chreid mise é go bhfaca
le mo dhá shúil féin é! 

Agus an rud is bharúla ar fad ná
go bhfuil sé ráite gan an bréagán
seo a thabhairt do pháistí faoi
thrí bliana d’aois mar go bhfuil
na páirteanna beaga a thagann
leis ‘róchontúirteach’?! 

I ndáiríre? Sin an foláireamh a
tháinig leis? Foláireamh faoi
pháirteanna beaga? Nach bhfe-
iceann siad an damáiste atá siad
a dhéanamh ag insint go ghasúir

go bhfuil sé togha a bheith ag
robáil bainc le gunna? 

An bhfuil aon rud slán níos
mó? Nach féidir linn cead a thab-
hairt do ghasúir a bheith
soineanta agus iad beag? 

Beidh siad amuigh sa saol mór
seo sách luath. Ba chóir a bheith
á gcosaint agus ag múineadh
dóibh nach bréagáin iad na gun-
naí! 

Tá a fhios agam go bhfuil rial-
tais i roinnt mhaith tíortha ag iar-
raidh níos mó smachta a chur ar
dhíol agus ar úsáid gunnaí faoi
láthair, ach is beag is fiú sin
murar féidir an bréagán féin a
dhéanamh gan gunna a bheith
ann!

Tástáil mhaoine an chárta leighis
Ceist : Ceapaim go bhfuil mé
incháilithe le haghaidh cárta
leighis. Tá roinnt airgid i dtaisce
agam – an gcuirfidh FSS é seo
san áireamh nuair a bheidh
m’iarratas á mheasúnú acu?

An AK47 - an mbeadh muid ar fad níos sábháilte dá mba rud é go
raibh ceann an duine againn?



30 • SPÓRT GAELSCÉAL 
Dé Céadaoin, 20 Feabhra, 2013

Ar an gclaí Le John Allen 

“Beidh sé deacair ar bhuachaillí Phort
Láirge fanacht sa Phríomhroinn”

I
lár na seachtóidí, nuair a
thosaíos ag imirt le hiománaithe
sinsir Chorcaí, bhí leagan amach
an tséasúir sraithe an-difriúil ar
fad i gcomparáid le cúrsaí an lae

inniu. 
Nuair a chríochnaigh séasúir

amháin thosaigh an chéad cheann
eile tuairim is sé seachtainí ina dhi-
aidh.  An t-am sin, imríodh, más buan
mo chuimhne, dhá bhabhta den
tSraith Náisiúnta roimh an Nollag
agus thosaigh sé arís i mí Feabhra. 

Ní chuimhin liom a bheith ag
déanamh aon traenáil leis an fhoire-
ann chontae roimh an Nollag agus
fíorbheagán ag túsh na bliana nua.

Tosaíonn Sraith Allianz an
deireadh seachtaine seo agus bí cin-
nte de go bhfuil, ar a laghad, deich
seachtainí traenála foirne déanta ag
formhór na bhfoirne sa tír.

Mar aon leis sin, tá an t-uafás déan-
ta ag na himreoirí sa gym gan a bhei-
th ag caint faoi chúrsaí bia agus hio-
dráitiú. 

Bhí chuid mhaith de na hoícheanta
traenála go dona ó thaobh aimsire de
agus na páirceanna ina bpraiseach
ceart. 

Bheifeá ag ceapadh go bhfuil an t-
ádh le hiománaithe Luimnigh go
bhfuil dhá ionad Astroturf acu don
traenáil agus gan dabht is buntáiste
mhór é a bheith ábalta dul ag traenáil
ar fhód atá tirim agus crua, ach ar an
taobh eile den scéal sin, ní bhíonn
smachtú na liathróide rómhaith acu
nuair a bhíonn orthu imirt ar dhrom-
cla fliuch bog nuair a bhíonn cluichí á
imirt acu ar an bhféar.

Ach is dócha nach fada anois go
mbeimid ábalta dul ar ais ag traenáil
ar na páirceanna arís.

Cié rud é, beidh cluichí iomána an
deireadh seachtaine go léir ar an
bhféar glas fliuch.

Beidh na soilse ar lasadh i bPáirc Uí
Rinn i gCorcaigh nuair a rachaidh Tio-
braid Árann chun páirce i gcoinne na
foirne baile. Chuir na Tiobradaigh tús
maith go leor leis an séasúr le cúpla
taispéantas bríomhara ach bhíodar
lag i gcluiche ceannais Chriostal Phort
Láirge nuair a bhí an Cláir ró-mhaith
dóibh.

Beidh athrú thar a bheith mór ar
fhoireann Chorcaí i mbliana. Ón am
seo bliana anuraidh, tá Séan Óg Ó
hAilpín, Dónal Óg Cusack, John Gar-
diner, Niall McCarthy, Eoin Cadogan
agus Darren Sweetnam imithe ón
phainéal ar chúis amháin nó cúis eile.  

Feicimid oíche Dé Satharn conas
atá acu le foireann óg ach foireann atá
an-ghann ar thaithí.

Is dócha go mbeidh Tiobraid Árann
rómhaith dóibh an uair seo.

Ar an Domhnach, beidh an chéad
cluiche eile idir na foirne a thug an-

luach ar airgead dúinn anuraidh.
Déanann seaimpíní na sraithe agus
Chorn Mhic Cárthaigh, Cill Chain-
nigh, an turas go Bóthar na Trá chun
cúpla cheist a chuir ar an fhoireann
baile. 

De réir Brian Cody tá an-seans ann
nach mbeidh a dhóthain imreoirí aige
in aon chor i mbliana! Tá an Rí, Henry
Shefflin, TJ Reid, Michael Rice, Cillian
Buckley, Richie Doyle agus an t-ógá-
nach Walter Walsh go léir gortaithe.
Creidim an bainisteoir uasal, ach
feicimid ar an Domhnach an bhfuil
binse láidir aige. 

Tá sé tábhachtach go ndéanfadh
Gaillimh tosach láidir i mbliana chun
comhartha a thabhairt go gcuirfidh
siad leis an dul chun cinn iontach a
dhearnadar anuraidh. 

I bPáirc Uí Chíosóg in Inis feicimid

an fhoireann baile, seaimpíní
Chriostal Phort Láirge, agus iad i
gcoinne iománaithe na nDéise gan an
laoch John Mullane. 

I mo thuairim, beidh sé deacair ar

bhuachaillí Phort Láirge fanacht sa
Phríomhroinn. Tá a fhios agam nach
bhfuil aon chluiche sraithe imeartha
fós, ach i láthair na huaire ní dóigh
liom go bhfuil siad maith go leor do
na foirne a bheidh mar fhreasúra acu
don chéad sé seachtainí eile. 

Bhí fíor-drochthosú acu anuraidh
agus bhí an chuma ar an scéal go
mbeadh siad dícháilithe ach d’fhe-
abhsaigh siad agus d’éirigh leo
fanacht i measc na mboc mór, ach ní
dóigh liom go bhfuil siad maith go
leor i mbliana.

Déanfaidh Aontroim an turas fada
go dtí Páirc na nGael i Luimneach dá
gcéad chluiche i Roinn 1b. Rinne siad
an t-aistear céanna i lár mhí Iúil anu-
raidh don chluiche dícháilithe agus
fuaireadar léasadh ceart.  Is dócha
nach mbeidh na himreoirí ó Loch

gCaol ag imirt agus má imrímid
chomh maith agus is féidir linn ba
ceart go mbeimis róláidir dóibh. 

Bhuel, tá a fhios againn cé a bheidh
ar an Chlár Oifigiúil sa chean-
ncheathrú Lá le Pádraig nuair a thioc-
faidh na clubanna is fearr sa tír ar
thóir na gradam is mó atá ar fáil
dóibh. Sa pheil, cuireadh deireadh le
rás iontach Chrois Mhic Lionnáin an
Satharn seo caite, rud a chiallaíonn
gurb iad Naomh Bríd, Ros Comáin, a
bheidh mar fhreasúra ag Ciceam
Bhaile Munna as Baile Átha Cliath. 

San iomáint, beidh Naomh Tomás
na Gaillimhe in iomaíocht le Cill
Chormac/Cill Achaidh, Uibh Fhailí.
Mar sin, beidh seaimpíní nua sa dá
chód i mbliana agus is maith san.

Is iontach an ócáid é do na cluban-
na agus tá mé ag súil go mór leis.

Beidh athrú thar a bheith
mór ar fhoireann Chorcaí i
mbliana. Ón am seo bliana
anuraidh, tá Séan Óg Ó
hAilpín, Dónal Óg Cusack,
John Gardiner, Niall
McCarthy, Eoin Cadogan
agus Darren Sweetnam
imithe ón phainéal ar
chúis amháin nó cúis eile.  

Bernard Burke, Naomh Tomás. Bhí an bhua ag Naomh Tomás ar Loch gCaol 0-15 le 0-7 [PIC : OLIVER MCVEIGH / SPORTSFILE]

Cad iad na roghanna atá ag Declan
Kidney in aghaidh na hAlban?
Gráinne McElwain

TAR éis an tsárthaispeántas ó fhoireann rugbaí na
hÉireann in aghaidh na Breataine Bige an chéad
deireadh seachtaine de Chomórtas na Sé Náisiún,
bhí muid ag súil le níos mó uathu sa chluiche in
aghaidh Shasana seachtain ó shin, ach is iad Sasana
a bhuaigh an cluiche sin 12-6. Bhí cuma neirb-
híseach imníoch ar bhuíon Kidney an lá sin, ina
raibh botúin agus easpa smachta go mór chun
tosaigh ina gcuid imeartha. Bhí níos mó do sheilbh
na liathróide ag na hÉireannaigh ach ní raibh siad in
ann é a úsáid. 

Ach is iad na gortuithe ón gcluiche sin an
deacracht is mó atá ag Éirinn agus iad ag casadh le
hAlbain an deireadh seachtaine seo. Ní bheidh
Simon Zebo, Jonathan Sexton, Mike McCarthy ná
Gordon D’Arcy ar fáil agus bhí imní faoi Brian
O’Driscoll, Donncha Ryan, Rob Kearney agus Seán
O’Brien ach deirtear go mbeidh siad in ann imirt Dé
Domhnaigh. Tá Cian Healy ar fionraí agus ní amháin
go bhfuil sé go dona d’Éirinn ach níl sé iontach do
Healy agus é ag iarraidh a bheith ar fhoireann na
Leon. 

D’éirigh le hAlbain bua maith a fháil in aghaidh na
hIodáile 34-10 an tseachtain seo caite agus cé go
raibh deacrachtaí acu úid a aimsiú le tamall ní raibh
fadhb ar bith acu an uair seo inar éirigh le Tim Viss-
er, Matt Scott, Stuart Hogg agus Seán Lamont dul
isteach thar an líne. Tá an líne lánchúl thar barr agus
iad lán de mhuinín tar éis an bhua sin. 

Is iad na deacrachtaí atá ag Kidney anois ná cé a
thógfas áit Gordon D’Arcy a rinne sár-jab ag cosaint
in aghaidh Shasana agus nach bhfaigheann an
moladh a bhíonn tuillte aige as a chuid oibre. Tá
roghanna aige ar nós Fergus McFadden a imirt i lár
na páirce, Brian O’Driscoll a bhogadh go huimhir a
12 agus Keith Earls a chur ar an chliathán in áit Zebo.
Ach tá deacrachtaí leis sin mar nach é 12 an áit is
fearr do O’Driscoll agus cé go mba mhaith le Earls
imirt sa lár is fearr a imríonn sé ar an chliathán. 

Bhí Ronan O’Gara ag imirt do Chúige Mumhan in
aghaidh na Scarlets an tseachtain seo caite sa tSraith
RaboDirect agus ní raibh cluiche maith aige, ábhar
imní eile. Shocraigh Kidney Paddy Jackson a chur ar
an mbinse cé go raibh go leor ag súil go bhfaigheadh
Ian Keatley nó Ian Madigan a seans. Tá go leor ceis-
teanna le plé idir seo agus Dé Domhnaigh agus
Albain ag fanacht go tnúthánach orthu i Murray-
field.

Ach ná déanadh muid dearmad ar na mná! Beidh
foireann rugbaí na mBan ag imirt in aghaidh na hAl-
ban ar an Satharn agus má bhuann siad, buafaidh
siad an Choróin Triarach don chéad uair. Thabhar-
fadh sé sin céim eile níos faide chun cinn iad chun
cáiliú do Chomórtas Rugbaí an Domhain in 2014.
D’éirigh leo curaidh na Sé Náisiún, Sasana, a bhual-
adh coicís ó shin den chéad uair le 17 gcluiche (25-0)
agus mar gheall air sin is iad a bheas mar rogha na n-
údar in aghaidh na hAlban.

Oíche mhór Dornálaíochta i mBÁC Dé hAoine 
Gráinne McElwain

BEIDH oíche mhór dornálaíochta ar siúl an
Aoine beag seo i mBaile Átha Cliath nuair a
chuirfear tús leis na babhtaí ceannais sa Scoth
Chraobh Náisiúnta Dornálaíochta.  

Don tríú bliain as a chéile beidh Kenneth
Egan ag tabhairt aghaidh ar Joe Ward i mbab-

hta ceannais sa ghrád trom-mheáchain
éadrom, comórtas atá buaite ag Ward le dhá
bhliain. Seo an 13ú huair ag Egan a bheith sa
bhabhta ceannais ó 2001. Fuair sé an lámh in
uachtar sa bhabhta leathcheannais ar Davey
Joe Joyce 13-7 an deireadh seachtaine seo
caite.

I measc na dtroideanna eile a bheas ar siúl

Dé hAoine feicfear Wille McLaughlin ag troid
in aghaidh Adam Nolan sa ghrád mar-
cmheáchain agus beidh Chris Phelan ag tab-
hairt aghaidh ar Michael Conlon a bhuaigh
bonn cré-umha sna cluichí Oilimpeacha agus
a bhuaigh an babhta ceannais anuraidh sa
ghrád cuilmheáchain. Seo iad an bheirt chéan-
na a bhí sa bhabhta ceannais anuraidh. 

Ní raibh John Joe Nevin ná Paddy Barnes
ábalta troid sa chomórtas i mbliana mar gheall
ar ghortuithe. Beidh Katie Taylor ag troid den
chéad uair ó bhuaigh sí bonn óir ag na Cluichí
Oilimpeacha agus is in aghaidh Karolina
Graczyk as an Pholainn a bheas sí ag troid. 

Tosóidh an t-aicsean ar fad ag a seacht a
chlog Dé hAoine agus é beo ar RTÉ 2.

Gordon D'Arcy, Éire [PIC : BRENDAN MORAN / SPORTSFILE]



SPÓRT
www.gaelsceal.ie

20.02.2013•Déan teagmháil linn ag sport@gaelsceal.ie 

An mbeidh Gaillimh
ábalta na Cait a 
choinneáil Ciúin?

Gráinne McElwain

Cuirfear tús le Sraith Iomána
Allianz an deireadh seachtaine
seo agus gan dabht is é an cluiche
idir Gaillimh agus seaimpíní na
hÉireann, Cill Chainnigh, an

ceann is suimiúla. Theastaigh athimirt i
gCluiche Ceannais na hÉireann anuraidh
chun na foirne a scarúint óna chéile agus cé
go raibh bliain mhaith ag Gaillimh, ag
buachaint Chraobh Laighean den chéad
uair, tá a fhios ag bainisteoir na foirne,
Anthony Cunningham, nach féidir a bheith
cinnte go mbeidh rudaí chomh maith arís i
mbliana.

“Cinnte tabharfaidh an taithí ó anuraidh
muinín don fhoireann ach ní hionann
muinín agus pointí a bhuachan sa tSraith.
D’amharc muid ar ár dtaispeántais sna
cluichí ceannais agus tuigimid go gcaithfidh
gach imreoir feabhsú ar gach leibhéal ionas
go mbeidh muid iomaíoch i mbliana”

“Ach rud atá iontach a fheiceáil ná go
bhfuil blas faighte ag na himreoirí den lá mór
agus tá ocras orthu dul ar ais chuig an tobar
sin arís agus is fúinn atá sé mar bhainistíocht
an t-ardán sin a chruthú dóibh.”

Níl ach cúig bhabhta sa tSraith agus mar
sin tá sé ríthábhachtach cluichí a bhuachan
go luath sa séasúr go háirithe sa bhaile. Ina
theannta sin, ní bheidh aon chluiche craoib-
he ag Gaillimh go dtí lár mhí an Mheithimh
agus mar sin, mura gcáilíonn siad do
Chluiche Ceannais na Sraithe ar an 5 Beal-
taine, beidh tréimhse fhada ann idir sin agus
a gcéad chluiche Craoibhe.

“An aidhm atá againn ná 5 chluiche a
bhuachan, ach anuraidh bhí muid cluiche
amháin gann ó na babhtaí leathcheannais
agus mar gheall gur chaill muid an cluiche
sin is beag nár dícháilíodh ó Roinn a hAon
muid. Sin an dóigh a mbíonn an tSraith agus

ní bhíonn mórán riamh idir na foirne.”
“Tá muid ag obair go crua ó thaobh na fisi-

ciúlachta agus aclaíochta de agus beidh
muid ag féachaint ar imreoirí óga nua sa
tSraith chomh maith. Tá Paul Killeen iarim-
reoir i ngrád na mionúr tar éis a theacht
isteach ar an phainéal agus tá Shane
Kavanagh ar ais linn chomh maith. Beidh
imreoirí Naomh Tomás in easnamh orainn
ar feadh tamaill mar gheall ar Chraobh
Clubanna na hÉireann ach tugann sé deis
d’imreoirí eile seasamh suas,” a deir Antho-

ny. 
Beidh seachtar den fhoireann a bhuaigh

Craobh na hÉireann in easnamh ar Chill
Chainnigh mar gheall ar ghortuithe éagsúla
atá ag cur as dóibh. Ní bheidh Henry Shefflin
(cos), Walter Walsh (dhá ghlúin), Michael
Rice (méar briste), TJ Reid (glúin), Eoin
Larkin (bléin) ar fáil agus tá Cillian Buckley
agus Richie Doyle ag teacht ar ais chucu féin
tar éis dul faoi scian. Ach ní maith leis na Cait
cluichí a chailleadh rómhinic cé go mbeidh
siad níos laige gan na himreoirí thuasluaite.

Comórtas Peile
Pháidí Uí Shé
Gráinne McElwain

BEIDH comórtas
bliantúil peile Pháidí Uí
Shé ar siúl i gCeann Trá
agus sa Daingean an
deireadh seachtaine
seo, agus 50 foireann ó
áiteacha éagsúla ar fud
na tíre agus thar lear ag teacht le chéile chun páirt a
ghlacadh ann. I mbliana, tá gné idirnáisiúnta leis an
chomórtas agus é ceangailte le féile mhór na nGael,
‘An Tostál’ nó the Gathering, agus beidh 32 foireann
as Éirinn, 8 bhfoireann as an Eoraip agus foirne as
Dubai, Shanghai agus an tSín le feiceáil ann. Seo an
24ú huair a bhfuil an comórtas á reáchtáil ach beidh
carachtar speisialta amháin in easnamh: Páidí é féin
a bhásaigh go tobann roimh an Nollaig, go ndéana
Dia trócaire ar a anam. Ní amháin go mbeidh an
comórtas ag ceiliúradh ár gcluichí ach déanfar ceil-
iúradh agus cuimhneofar ar shaol Pháidí chomh
maith. Feicfear cluichí na mban agus na bhfear i
ngrád na sóisir, idirmheánach agus sinsir ann, neart
ceoil ó ghrúpaí ar nós “Bog the Donkey”, “Wood-
bine”, “Acoustra” agus ceol tradisiúnta. Tuilleadh
eolais le fáil ar na cluichí agus na himeachtaí ar an
suíomh idirlín www.paidiose.com. 

Comórtas Mhic
Shigiúir
Gráinne McElwain

FEICFEAR na babhtaí
leathcheannais agus
Cluiche Ceannais
Chomórtas Mhic
Shigiúir ar siúl an Aoine
agus an Satharn beag
seo in IT Bhaile Átha
Luain. Seo an comórtas
peile do choláistí agus
d’institiúid teicneo-
laíochta ar fud na tíre
agus ar an Aoine beidh na cluichí leathcheannais
againn agus IT Bhaile Átha Luain i gcoinne
Choláiste na hOllscoile Corcaigh nó UCC agus
seaimpíní na bliana seo caite, Ollscoil Chathair
Bhaile Átha Cliath, nó DCU ag tabhairt aghaidh ar
IT Bhaile Átha Cliath.  D’éirigh le IT Bhaile Átha
Luain an lámh in uachtar a fháil ar IT Chorcaí (0-11
le 1-4) sa bhabhta ceathrú ceannais. Beidh DCU
mar rogha na n-údar chun an comórtas a
bhuachan don cheathrú huair le hocht mbliana le
himreoirí contae ar nós Michael Murphy as Dún
na nGall, Paul Flynn as Baile Átha Cliath agus
Fiontán Ó Curraoin as Gaillimh. Bhí Michael Mur-
phy maorga sa bhabhta ceathrú ceannais in
aghaidh UCD nuair a d’aimsigh sé 1-4. Ach tá
imreoirí móra le rá ag DIT chomh maith, daoine ar
nós Darren O’Sullivan as Ciarraí mar aon le Aidan
O’Shea agus Jason Doherty as Maigh Eo. Ba chóir
go mbeadh cluiche leathcheannais den scoth idir
an dá fhoireann seo. Craolfar an Cluiche Ceannais
beo ar TG4 ar an Satharn ag 3i.n.

Anthony Cunningham, bainisteoir iomána na Gaillimhe [PIC : MATT BROWNE / SPORTSFILE]

Dé Domhnaigh- Sraith Iomána
Allianz
Gaillimh v Cill Chainnigh
Páirc an Phiarsaigh @ 2.00i.n.
Beo ar TG4

Michael Murphy,
Ollscoil Chathair Bhaile
Átha Cliath [PIC : SPORTSFILE]


